
1 Uito Iuwau ti ahenoi teran Aika'iwat sa'awy'i
ieine'en hap etiat. Sa'awy'i sese turan mesuwat
wuat'i nug hap e'yianmete ti Aika'iwat Iesui
toine'en Tupana kai te. Sa'awy'i sese wuat'i owakai
te Aika'iwat set sa'awy'i Tupana Ehay Moherep
Hat toine'en are. Ta'i yt tuwemoherep i te miit
no te turan Tupana Ehay Moherep Hat toine'en
wuat'i e'at pe Tupana wywo. Tupana kai toine'en
sa'awy'l i'ewyte Tupana wo toine'en mekewat Tu-
pana Ehay Moherep Hat are. Yi yt kat i te turan
toine'en Mekewat Tupana Ehay Moherep Hat Sese.
2 Mesuwat wuat'i nug hap e'yianmete mekepe te
toine'en Tupana kai te Aika'iwat. 3 Mi'i hawyi
Tupana to'e tope — Uhehaytuwy e waku etunug
yne yne uiminug ko'i e. Waku etunug mytyp at
waty waikiru ko'i e Tupana sa'awy'i sese tope.
Mi'i hawyi tutunug yne yne mesuwe i'ewyte atipy
pe. Yt kat kawiat i1 tutunug yne yne tehay wo yn
at waikiru ko'i waty yi yne yne tutunug i'ewyte
wuat'i yi piat ko'l atipy piat ko'i toi'atumoherep
yne yne tehay wo. — Eweikupte'en no e hawyi
tukupte'en yne yne. Yne ieine'en hanuaria nug
hat Tehaytuwy toine'en. Mi'i Hat yn ni Wuat'i
nug Hat. Mi'li hawyi yt uwe i wétup ok kat hap
kat hap ko'l nug hat toine'en katupono Aika'iwat
ti'atumoherep torania torania to'e hap ewy te'e-
ruwemopyhu'at yne yne. 4 Tehaytuwy toine'en
Whuat'i Moieine'en Hat. Ta'i Wuat'i Nug Hat ri Mi'i.

Mi'i hawyi he'at put'ok'e hawyi tuwemoherep
Miit no. Aipy'asetpe hirakat nuat topyhu'at. To'y-
wa'l ra'yn mesuwe miit kawiat aipu'i ra'yn Miit
sese topyhu'at mesuwe Tupana Ehay Moherep
hat Tupana Ehaytuwy. Aipy'asetpiat Tupana
moherep ahepe hanuat sese topyhu'at mesuwe.
Heremo kahato aridty ewy topyhu'at aipy'asetpe.
Tuwemoherep hawyi aikotd aridty ewywuat Tu-
pana tomoherep miit'in me hanuat topyhu'at Mi'i
Miit. 5 Put'ok'e ra'yn mesuwe hawyi toimoherep
miit'in me mu'ap Tupana kapiat aikotd aridty
watym muo mu'ap moherep mu'ap ahepe hap ewy
toimoherep ahepe mu'ap Tupana kapiat Mekewat
Miit sese are. Mi'i hawyi i'ypyryp hap yt hasep
kuapihinihe'aridty hot hap put'ok'e ra'yn hawyi.
Aikotd watym muo hétyhot hap ewy yt naku i
nug haria yt ti'akit kuap i1 Aika'iwat Tupana ehay
Moherep Hat. Mi'i Miiti'ypyryp hap moweityk hat
topyhu'atma'atoi'ypyryp ythasep kuapihe'ariaty
hot hap.

6 Nimo sakpo kahato turan Tupana to'e — Pywo
ti rat atipo'oro Uha'yru miit'in atuehakyera'at
hamo e ma'ato waku sa'awy'i atipo'oro wétup ok
Uha'yru e'yianmiat hut hamuat moherep hamo e
sa'awy'l miwan me. Mi'l hawyi toipo'oro meke-

wat ahet'ok hat [uwdu miit'in atumu'e hamuat
Aiporekuat Iesui ut hap etiat enoi hamo. 7 Mi'i

hawyi Tuwau henoi kahato — Tupana Mipo'oro
sese Ahehakyera'at hanuat tut irane e yn miit'in
me mesuwarotiaria pe. Ta'i e Mi'i Miit tut hawyi ti
toimoherep ahepe mu'ap sese Tupana sese kape
ikuap sese hamo tohenoi. Aikotd Mi'i Miit Aridty
Sese e hap het rakat timoherep mu'ap ahepe



IESUI ETIAT [IUWAU MIENOI 1:8  iii ~ IESUI ETIAT IUWAU MIENOI 1:13

1'ypyryp sese pe hap tohenoi Iuwdu mekewat
wo'oset'ok hat Tupana Mipo'oro etiat e. 8 luwéau
yt mekewat aridty sese i are ma'ato mekewat
Aridty Sese e hap het rakat ut hap moherep
hat mekewat Iuwdu wo'oset'ok hat are. 9 Mi'i
Miit topyhu'at aridty ewy. Mi'l Miit set ti Iesui.
Mi'i Miit ti'atumoétyhot kahato miit'in mesuwa-
rotiaria ha'awytepyi mesup te miiki'ite te toimo-
herep To'ywot. Mekewat Aridty Sese rakat tuwe-
moherep Miit no hawyi toimoherep kahato ahepe
Tupana Sese. Koitywy watikuap kahato Tupana
etiat Iesui ieine'en hap kaipyi Iesui ehay kaipyi.
Aridty ewywuat kahato Iesui. Aimoé&tyhot kahato
Tupana etiat aiwanétup hawe aipy'a piat yne yne
aito mesuwat mytyp totiaria are. 10 Tutunug
miit'in pytyp rokiré topyhu'at 1atupy asetpe y1
tote ma'ato — En ni yt urunug hat i i'atu'e ne'i.
11 Aika'iwat tuwemoherep sa'awy'i to'ywania Iu-
teuria ywania ehakyera'at hamo ma'ato yt ta'atu-
mohey i yt ta'atuky'esat i Iesui Ta'atuehakyera'at
hat Ta'atuporekuat no. 12 Ma'ato irania'in aitoria
uwe uwe to'e topy'a pe — Woromohey kahato
En Iesui. Ereke ro uipy'a pe e hat pe Tupana
to'e — Pywo ti rat koitywy woronug en mesup
uha'yru sese uhaki'yt sese e ahepe Iesui mohey
haria pe. 13 Mi'i td wato'e pote aipy'a pe hawyi
Tupana topyhu'at Ai'ywot Atipy piat. Tupana yn
aimoherep kuap tosa'yru'in wo tosaki'yt'in no. —
Waku kahato eipe ti e ahepe. Eiperia ti uimé-
pyt'in sese e Tupana ahepe Iesui toine'en aipy'a
pe hawyi. Ai'ywot aity mesuwarotiaria kaipyi yt
watoine'en kuap 1 Tupana mépyt'in no katupono
Tupana yn aimoherep kuap tomépyt'in no. Yt

pu'ikaipywiatira'yn Tupana mépyt'in watoine'en.
Yt aiwepyi 1 watopyhu'at kuap Tupana mépyt'in
no. Yt watuwemoherep kuap i aiwekaipyi Tu-
pana mépyt'in no katupono Tupana kaipywiat yn
imépyt'in ko'i te'eruwemoherep. 14 Tupana Ehay
Moherep hat tuwe'amak ta'yn hawyi Miit no ra'yn
topyhu'at aipiit ewywuat tuwemoherep. Miit'in
pu'i wo topyhu'at aipy'asetpe mesuwe. Waku
Kahato Rakat Miit Sese wo toine'en yi tote. Miit Ka-
hato Waku Sese Rakano toine'en. Miit Pywuat Sese
Rakat iwese kahato hamo ai'atuky'e. Tuwekaipyi
ai'atuky'e torania sio aito waku sio yt. Hegyi'at
kahato sese aiky'e haype tuwemoherep mesuwe
hawyi. Yt katii'aparap hano topyhu'at ahehamo.
Tupana Motypot hat Sese topyhu'at mesuwe —
Uha'yru wétup ok takat Mi'i Miit e Tupana ahepe.
Mi'i Miit Ywot sese areine'en e Tupana lesui piat
pe. 15 Ha'awyte te ti luwdu mekewat wo'oset'ok
hat henoi henoi kahato uruepe ahepe Mekewat
Miit etiat. Mio td e miit'in me — Meipe ra'yn
tut irane Uhewat'ymo ma'ato Mi'i Miit ti toine'en
uheine'en hap e'yianmete e ahepe. Mi'i pote Meke-
wat sut hat po'og po'og wakuat uikawiat. 16 Ta'i
Mi'i Miit po'og kahato uikai katupono Wuat'i E'at
piat Ieine'en hat Mi'i Miit toine'en mote. Meipepe
ti rat tut irane Hegyi'at Kahato Rakat tuwekaipyi
aiky'e hap e. Mi'i Miit ti hum ahepe tewaku hap yt
ahewaku hap upiie. Toimd'€ irane ahehakyera'at
hap Tupana miium. Yt kat sa'up ete i tutum ahepe
ahehakyera'at hap Tupana miium yt ahewaku
pytkaiie. Wuat'i Miit'in Ky'e hat uhewat'ymo tut.
Tuwekaipyi kahato aiky'e. Tuwekaipyi tewaku
hap upi aiky'e yt kat sa'up i1 pytkai aiky'e. Po'og

po'og to'ototetote aiky'e haype are uito Iuwdau
Iesui piat pe. 17 Nimuat aha'ase'i Musei henoi
kahato wai'e hap ahepuo ma'ato mesup koitywy
ti Aipotypot Tupana Mipo'oro Sese Iesui henoi ka-
hato ahepuo aiky'e hap Tupana piat pywuat sese
hap sehay tohenoi — Pywo tirat Tupana ti'atuky'e
kahato miit'in haype tutum teran te'en ne'i tewa-
nikaptia pe wuat'i e'at piat ieine'en hap e mekewat
po'og aha'ase'i Musei kawiat tutum ahepe. 18 Ta'i
yt karamuo i ti miit'in te'era'akasa Tupana Sese
kape. Ma'ato Tupana Sa'yru Sese ta'akasa kahato
ra'yn Tupana Sese kape. Mi'i pote toikuap kahato
Tupana moherep hap ahepuo katupono To'ywot
yatypepywiat sut hat Mi'i Miit pote. Mi'i Miit Tu-
pana Sese moherep kuap ahepe Ha'yru sese Mi'i
Miit pote e [Tuwau mekewat wo'oset'ok hat Iesui
etiat sa'awy'i. 19 Wétup e'at pe hawyi mekewat
Iuteu ywania akag ko'i tawa wato lerusaréi mi-
aria gupte'en haria ti'atupo’oro pa'iria ase'l Irewi
emiariru'in ko'i mekewat wo'oset'ok hat Tuwdau
kape apo'i'atu’'e hamo — Uwe sese kahato en uhyt
i'atu'e. En apo Tupana Mipo'oro Uruporekuat
nuat sio yt i'atu'e. 20 Ma'ato toi'atuwesat kahato
heremo kahato — Uito ti yt Tupana Mipo'oro
Wuat'i Miit'in Ka'iwat nuat hin i e i'atuepe. — Yt
uitoirate. 21 Mi'i pote— Uweisese pyno en sio apo
sa'awy'iwuat aha'ase'i Tupana ehay moherep hat
Eria put'ok'e i ra'yn atipy kaipyi apo pyno i'atu'e.
— Yt mi'i i ti rat uito e. — Pyno en mekewat
Tupana ehay enoi e'yianmiat hat urumiekatup sio
yti'atu'e. — Ytrat. Yt mi'iitirat uito e luwau. 22—
Pyno ehenoi kahato ro uwe sese en hap katupono
urupo'oro haria tikuap teran kahato etiat uwe

seseen hapi'atu'e. Eremoherep to uruhenoi hdpyk
mono urupo'oro haria pe i'atu'e. 23 Mi'i hawyi
toi'atuwesat — Nimo te ti mio td e aha'ase'i Isaia
tomiwan me 40.3 pe — Tut wyti aru wétup ok
miit'in atumu'e yahig notiat hanuat e. Yahig notiat
tehay pirik wuat wo'omu'e hat e. Aiporekuat
Tupana Mipo'oro ut hamuat moherep hanaut e
hat e Isaia sa'awy'i miwan me e Juwdu. Sa'awy'i
Isaia ihay e'yianme uhetiat e mio td e hap nug hat
sese rat uito e Juwau pa'iria pe. 24 Mio ta e pote
meimuéwat [uteuria akag ko'imipo'ororia pa'iko'i
apo'i'atu’e luwdu me 25— Mehi i'atu'e pyno en yt
Tupana Mipo'oro wuat'i porekuat nuat pote kat
pote pyno eti'atuset'ok ai'ywania y'y wo i'atu'e.
Uito ere yt Eria i uito ere yt Tupana ehay moherep
hat aimiekatup ne'i ti uito ere pyno kat tuponoi
eti'atuset'ok set'ok ai'ywania y'y wo i'atu'e. 26 Mi'i
hawyi luwdau ti'atuwesat — Uito ti woroho'oset'ok
y'y wo katupono atimoherep teran ehepe tutirane
Tupana Mipo'oro ahehakyera'at hamo e. Mi'i Miit
toine'en mio eito'oran me e. Ta'i Tupana Mipo'oro
toine'en mesup eipy'asetpe ma'ato uwe uwe Mi'i
Miit sese yt eweikuap hin i te e. 27 Mi'i Miit ti
uhewat'ymuat tut irane ma'ato ti uhe'yianmiat
hat sese Mi'i Miit toine'en wuat'i e'at pe e. Mi'i
Miit waku sakpo e po'og waku kahato uikai e.
Pywo ti rat uiwat po'og uhewaku hap yt put'ok'e
hin i mekewat Miit eropat hamo e. Ahetama pe
toine'en aipysei hanuaria aheropathanuaria po'og
torania kai miit'in mikyry'i torania kai. Po'og yi
kape torania aheropat hanuaria kai aipysei han-
uaria e. Mi'iria ewywuat areine'en neran ma'ato
Tupana Mipo'oro Aiporekuat nuat emiit hit no

wen ma'ato uhewaku hap yt put'ok’e iipysei hamo
ipy saity pok hamo e ITuwdau Iesui waku kahato
hap moherep hamuat. 28 Mekewat e'at pe luwdu
timoherep kahato miit'in me tehay Aika'iwat etiat
yt pya hin i tawa Petania pyi Ititdu hy sakpo aikope
miit'in toi'atuset'ok hap tote.

MATEU 3.13-17 MAKU 1.9-11 IRUKA 3.21-22
PIATEWY .
29 E'ihot'ok pe ITuwdu ta'akasa Iesui ut tewaw-

iat hap. Mi'i hawyi to'e temiit'in me — Meipe
ra'yn Tupana tum na'yn ahepe Tohli e. Meiliran ti
aru Meiéwat Miit imoma yne miit'in minug sa'ag
yt nakuap 1 hap ko'i e aikotd wati'auka aihtria
aiminug sa'ag moweityk hamuat mi'i ewywuat ti
aru Tupana Hii iku'uro aikawiano e. Eweiweha'at
ro meipewat Miit kape katupono Mi'i Miit Tupana
Hi sese ahehakyera'at hamo e Tuwdu lesui ut
tewawiat hap turan. 30 Pywo tirat meipe Miit wyti
uimienoi sa'awy'iwuat ewywuat aikotd are'e —
Uhewat'ymo hamuat ti uhe'yianmiat tut ui'e hap
ewywuat meipe Miit katupono uiwat ui'ywa'i hap
e'yianme ti Mi'i Miit toine'en wuat'i e'at pe ma'ato
uiat ui'ywa't hap wat'ymo tuwemoherep mesuwe
i'ywa'Thap e. Meipewat Miit po'og wakuat uikaw-
iat are sa'awy'i e hap ewywuat koran tut ra'yn
ahowawi e. 31 Ma'ato Uwe kahato hap Mi'i Miit
sa'awy'l yt atikuap hinie. Sa'awy'i mi'i yn ma'ato
atikuap — Meiliran epotset'ok turan aru tuwe-
moherep e'ywania ewawi Uimipo'oro Eipotypot
Tupana e hap yn ma'ato atikuap sa'awy'i. Mi'i
pote woroho'oset'ok y'y wo e Tuwdu miit'in me
Mi'i Miit moherep hamo tut uhowawi hap etiat e.
32 Wétup e'at pe luwau ta'akasa Iesui kape hawyi



IESUI ETIAT IUWAU MIENOI 1:33  viii IESUI ETIAT IUWAU MIENOI 1:40

to'e — Ha'awyte neke ara'akasa ra'yn uito Tu-
pana Pa'au put'ok'e ra'yn meiéwat Miit etiat atipy
kaipywiat pykasu ewywuat tut e luwdu miit'in me.
33 Sa'awy'i yt atikuap i Mi'i Miit ma'ato uipo'oro
miit'in set'ok y'y wuat hat Tupana mio td e uhepe
— Meiliran tut aru ewawi miit'in set'ok Uipa'du
wakuat nuat sese wuat hanuat e. Mi'i hawyi
Uipa'au topyhu'at aru ipiit ete hawyi etikuap Mi'i
Miit Uimipo'oro ra'yn wuat'i miit'in ehakyera'at
hamuat e Tupana ha'awyte uhepe e luwau. 34—
Mi'i kape ti ara'akasa ra'yn mi'i tupono ahenoi
hamuat ehepuo — Mi'i Miit ti Tupana Sa'yru sese
ra'yn are e wo'oset'ok hat Tuwdau ahepe.

35 Weétup e'at tokosap hawyi Iuwau wo'oset'ok
hat toine'en i ra'yn Iutdu hy &peke typy ok topot-
mu'eria wywo. 36 Mi'i hawyi ta'akasa i ra'yn
Iesui ikosap turan hawyi to'e topotmu'eria typy
ok pe — Meke i ra'yn tokosap Tupana Hu e.
37 Hemiit'in tikuap ta'yn hawyi tuwat ra'yn Iesui
upi. 38 Mi'i turan Iesui teha'at tosaipepe tou-
piat 0'é haria kape. Mi'i hawyi to'e i'atuepe
— Kan eweikat uhyt'i'in e. — Wo'omu'e hat
aikopel ereine'en i'atu'e. Ma'ato ta'atupusu puo
Irapi aikoped ereine'en i'atu'e. 39 Mi'i hawyi Iesui
ti'atuwesat — Eweiwat uhupi hawyi atimoherep
mono aikope uheine'en hap ehepuo e Iesui. Mio
td e hawyi tuwat ra'yn Iesui upi aikope heine'en
hap kape. Mi'i hawyi itote put'ok'i'atu'e watym'i
turan. Mi'i hawyi itote tukupte'en i'atuewatym
na'yn luwau potmu'eria typy ok takaria. 40 Mi'i
hawyi wétup ok Iuwdu potmu'e hat Atere ehap
het rakat toine'en porap'i Iesui wywo hawyi toto

ra'yn toyke'et Simau Peteru kat hamo. 4! Toipuéti
hawyi to'e — Simau e atipuéti ra'yn wyti Tupana
Mipo'oro Aiporekuat nuat e ma'ato topusu puo —
Atipuéti ra'yn wyti Ahemesia e Simau me. 42 Mi'i
hawyi Atere tioto toyke'et Iesui kape hawyi Iesui
to'eiyke'et pe — Enni Simau luwausa'yru e ma'ato
eset pakup atum epe mehi e. Koitywy ti aru Nu
e ra'yn eset e Iesui. Ma'ato topusu puo Iuteuria
ywania pusu puo Sewa eset e ma'ato Kereku pusu
puo Peteru eset e.

43 Wétup e'at hawyi Iesui toto teran i ra'yn te'yi
Karireia kape. Mi'i hawyi toto ra'yn. 44 Put'okto'e
itotiat hawyi toipuéti Wiripi tawa Pesaita kaipy-
wiat mekewat Atere Peteru etawa kaipywiat. Mi'i
hawyi Iesui to'e tope — To'iro uhupi e Wiripi pe
hawyi toto ra'yn hupi. 45 Meiliran Wiripi toto
towy ok Natana'eu kat hamo. Toipuéti hawyi to'e
— Are pai koitywy atipuéti ra'yn Tupana Mipo-
'oro Aiporekuat nuat sese mekewat sa'awy'iwuat
Musei miwan miat mienoi ewy mekewat Tupana
ehay nimuat e'yianmiat miwan miat mienoi ewy
e. Mi'i Miit ti Iesui e hap het rakat mekewat
mehi [use sa'yru e. Mi'i ti mekewat tawa Nasare
kaipywiat sut hat e Wiripi towy ok Natana'eu pe.
46 Mio td e hawyi Natana'eu to'e — U e eeso mehi
e uiwanétup hawe yt uwe i rasom tawa Nasare
piat waku rakat e Wiripi pe. Mi'i hawyi — To'iro
pyno waku etikuap mono Iesui wakuat sio yt
nakuat i hap kuap hamo e. 47 Ma'ato put'ok'e
irane turan Iesui ti ta'akasa ra'yn Natana'eu kape
hawyito'e — Meié meipe ti ra'yn ai'ywania Isareu
ywania sese hdpyk kahato rakat tut e. 48 Mi'i hawyi

Natana'eu to'e Iesui pe — Aikotd tuponoi uikuap
En Uhyt e. Mi'i pote Iesui tiwesat — Ha'awyte
neke ewy Wiripi piat ekaykay hap e'yianmete
mekewat Wiku yp ywyt'okpype ereine'en turan
eweran turan tig ara'akasa ewawi Natana'eu e.
49 Mi'i pote Natana'eu to'e Iesui pe — Wo'omu'e
hat En ni Tupana Sa'yru sese are. En ni Isareu
ywania Porekuat koro e. 50 Mi'i hawyi Iesui tiwe-
sat — Pyno meremo uimohey en mekewat Wiku
yp ywyt'okpype ereine'en eweran turan ara'akasa
ewawli ui'e hawyi yn uimohey ra'yn e. Pywo ti rat
meiliran ti aru po'og po'og na'yn atimoherep epe
koran wuat kai e. 51 Sa'awy'i aha'ase'i Iako pe Tu-
pana timoherep mu'ap yi totepyi atipy kape. Iako
ta'akasa tomu'etu atipy piaria mekewat mu'ap
upi. Tuwat tuwat atipy piaria yi kaipyi atipy
kapei'ewyte atipy kaipyi td'é td'€ yi kape mekewat
mu'ap upi hap kape ta'akasa aha'ase'i. Mi'i mu'ap
ewywuat sese areine'en mehie. Meiliran era'akasa
aru atipy te'okenhyp'ok pe hawyi mi'i kape ti aru
tuwat tuwat yi kaipyi Tupana potpo'ororia atipy
piaria i'ewyte te'era'aipok aipok aipytyp kape e.
Uito ti mekewat mu'ap atipy kape Uito Wuat'i
Miit'in Yke'et sese kawiat mu'ap e. Mi'i hap kape
era'akasa aru Natana'eu. Mi'i ui'e hap era'akasa
hawyi po'og uimohey hap topyhu'at mekewat —
Ara'akasa en eweran turan Wikuyp og meui'e hap
kawiat e Iesui

2

1 Mye'ym e'at hawyi te'eruwa'atunug miit'in
tawa Kana pe yi Karireia pe. Mi'i tote ta'atunug
ienuk hap katupono typy ok wo'okyi'at hap e'at

ta'atunug e'at itote. Iesui ty toine'en itote. 2I'ewyte
Iesui hemiit'in wywo ta'atuwenka i'atuwo'okyi'at
hap ienuk hap kape. 3Mi'i turan ma'ato Uwa sapo
hy ta'atumd'é yne ra'yn mi'i pote Iesui ty to'e —
Yt katira'yn wyti Uwa sapo hy meiiipe Uimépyt e.
4 Mi'i pote Iesui to'e — U mana kat som etiky'esat
atunug e. Koran te ti yt uipopap i te Tupana esaika
hap moherep miit'in miat hamo e toty pe. > Mi'i
hawyi ity to'e ienuk nug hat eropat haria pe —
Kat e Uimépyt ehepe hap ewy ti aru ewetunug no
eipo'oro hap ok td e. 6 Mi'i turan itote 6 kamfiti
wato nu kawiat ko'l tukupte'en itote miit'in po-
sei hamuat Iuteuria eko ewy. Wétup kamiti pe
tukupte'en 15 ekuiru'a piat y'yi'atu'e. 7 Mi'i hawyi
Iesuito'e heropat haria pe — Ewei'atuewopyroy'y
wo kamtiti ko'l e. Mio td e hawyi ta'atupyt'atnug
yne ta'atuewopyro ra'yn 6 kamifiti. 8 Howapy yne
hawyiIesuito'ei'atuepe — Eweho'osat ro koitywy
kamiiti piat kurin hawyi eweipome'eg no ienuk
hap ka'iwat pe e. Mi'i hawyi ta'atuereto mi'i kape.
9 Mi'i hawyi ienuk hap ka'iwat hd'dg na'yn meke-
wat sapo hy yt y'y hin i ra'yn ma'ato Uwa sapo hy
wo ra'yn topyhu'at y'y. Ma'ato yt toikuap i aikope
pywiat Uwa sapo hy wo hap ma'ato heropat haria
yn ikuap. Mi'i hawyi ika'iwat tikaykay tuwewawi
ihary'i rakat nuat. 19 Mi'i hawyi to'e tope — Mehi
e sa'awy'iwuat ienuk nug hawe ti uruima'é miit'in
me Uwa sapo hy he rakat e ma'ato wat'ymo ti
i'atu’'ok hawyi uruimd'é heipyt yt he rakatira'yne
ma'ato enwytiyturu'ewy hinikat pote wat'ymuat
ra'yn po'ogherakatsa'awy'iwuat kai etum uruepe
Uwa sapo e. Ta'l he sese ti rat mesuwat sopo hy e

iwary pakup takat pe. 11 Yt miit'in mikuap ok ta
iIesui ha'awynug itote Uwa sapo hy he rakat y'y
kawiat 6 kamiiti howapy toimoherep y'y kawiat
itote. Sa'awy'i yt totag i te turan yt karape 1 Iesui
timoherep tesaika hap iwato hap nug hamuat
mekewat Tupana yn inug kuap minug ewy. Sa'a-
wy'i toha'awynug mi'i td tawa Kana pe yi Karireia
pe. Toimoherep Tupana esaika hap topiit pywiat
wakuap nug hamuat kuap hap itote. Uwa hy
tutunug y'y kawiat te'era’akasa hawyi ti te'ero'e
ra'yn — Pywo tirat Iesui ti Tupana Mipo'oro Aipo-
rekuat nuat i'atu'e ipotmu'eria.

12Mi'i hawyi ti Iesui toto tawa Kana kaipyi tawa
wato Kawana'll kape toty to'ywyt'in sese tehay
towyria'in wywuat hamo. Mi'i hawyi tukupte'en
porap'i itote. 13 Mi'i hawyi Iuteuria wa'atunug
hap e'at put'ok'e irane i ra'yn mekewat te'eru-
wanétup aikotd sa'awy'i Tupana ti'atuhep wani-
kaptia po pywiat hap e'at put'ok'e. Mi'i hawyi
Iesui toto Tawa koro Ierusaréi kape. 14 Put'ok'e
hawyi Tupana mdotypot hap yat wato pe Iesui teke.
Mi'i hawyi Tupana motypot yat e'okipy tote toi'a-
tupuéti hiiria wewato ahup weneru haria uwe-
ria ko'i weneru haria pykasu weneru haria sem
toipuéti 1'ewyte toipuéti tineiru porera'at haria
apyk puaria yparakai ypyke tukupte'en toi'atu-
puéti. 15 Mi'i pote Iesui tunug haity kawiat i'atu'a-
piheg hamuat tutunug. Mi'i hawyi haity wo toi'a-
tusytpok kahato Tupana motypot ehiiria weneru
haria. TI'ewyte toi'atusytpok wewato ahup ko'i
uweria ko'i toi'atusytpok Tupana motypot yat pyi.
Mi'i hawyi wuat'i etama etineiru pat'ok pat'ok
haria yparakai ko'i toi'atu'dpe'okpun na'yn tohyt-

pok yne tineiru ko'i yi tote. 16 Mi'i hawyi Iesui to'e
pykasu weneru haria puo — Ewei'atuporendtem
no ehepykasu ko'i Tupana motypot hap yat pyi e.
Wai yt ewetunug nei'o Ui'ywot motypot yat wene-
ru'i weneru'i ehap yat no e. Moto ro mesuwepyi
e. 17 Toi'atusopo sopo yne hawyi hemiit'in te'eru-
wanétup ta'yn aikotd sa'awy'i miwan me tohenoi
hap kape — Atiky'e kahato emdtypot yat Tupana
e. Emotypot hap yn atiky'esat ne'i e mi'i pote ti aru
ui'auka teran ne'i e miwan me sa'awy'i sese Iesui
hap kape Saumu 69.9 pe. 18 Mi'i hawyi Iuteuria
akag ko'i apo'i'atu’'e — Uwe kahu epo'oro meke ta
nug Tupana motypot yat piathamoi'atu'e. Yt naku
1 meke ta ehap etunug pai i'atu'e. Kat pote eti'a-
tusytpok sytpok mesuwe i'atu'e. Tupana epo'oro
mi'i td nug hamo pote etomoherep to koitywy
eminugiwato rakat Tupana esaika hamo uruepiat
emohey kuap hamo i'atu'e katupono merep hap
ewy etimoherep mesuwe hawyi uruikuap ta'yn
Tupana sese epo'oro meke td nug hamuat hap
i'atu'e. 19 Mi'i hawyi toi'atuwesat — Pyno waku
iwato kahato atimoherep ehepe e. Ewei'aporok
meiliwat Tupana yat wato pote ati'dpe'ok'am i
ra'yn mye'ym e'at pe yn atunug i ra'yn e Iesui
Iuteuria akag ko'i pe. 20 — Eeso kahato i'atu'e
kat pote sa'awy'ite nagnia tunug niatpo kahato
46 anu pe ta'atunug meitiwat Tupana motypot yat
watoi'atu'e. Aikota ten pyno etunug kuap mye'ym
e'at pe yn i'atu'e. 21 Ma'ato had'dkap wuo Iesui
henoi i'atuepe. Mio ta e topiit etiat pe Tupana yat
e. Ma'ato Iesui wyria'in i wyti mio ta e hap yt
uwe 1 ikuap ma'ato meitiiran Iesui iku'uro hawyi
toine'en i ra'yn gu'uro pyi hawyi ta'atukuap ta'yn

kat som to'e sese ha'dkap wuo hap. 22 Mi'i hawyi
ta'atumohey po'og Iesui ehay i'ewyte ta'atumohey
po'og sa'awy'iwuat Tupana e hap. — Pywo ti
Tupana ihay kahato nimuat Iesui ete miwan me

i'atu'e. 23 Mekewat ienuk wato turan Iesui ti'a-
tumoehdite kahato tawa Ierusar@i miaria_i'ahu
rakaria. Mi'i pote typy'l kahato itotiaria tipywo

ra'yn lesui kat pote te'era’akasa ra'yn iwat iminug
ko'l yt miit'in minug kuap ewy i ko'i kape. —
Pywo Mi'i Miit Tupana Mipo'oro Aiporekuat koro
wo i'atu'e. 24 Ma'ato Iesui yt tipywo hin i tomohey
I'atuepiat hap katupono toikuap ta'yn yt towat
temiit'in sese i hap toikuap. 25 Yt uwe i henoi Iesui
pe miit'in etiat wen ma'ato toikuap ta'yn miit'in
wanétup hap ko'i tuwekaipyi. Toi'atukuap kahato
miit'in haype. Toikuap tuwewi miit'in wanétup
hap ko'l

3

1Toine'en tawa Ierusaréi me wétup ok miit Niku-
temu e hap het rakat. Mi'l ti Iuteuria ywania
akag i'atundpin koro hat. Wétup mo watym muo
Nikutemu toto Iesui kape. 2 — Urumu'e hat e
ewat eminug wakuap ko'l yt uwe misepap ewy
i ra'yn e. Mi'i pote uruikuap Tupana epo'oro
urumu'e hamo hap uruikuap mehi e. Mi'i pote
uruikuap Tupana toine'en ewywo kahato Mehi e
Iesui pe. 3 Ma'ato Iesui tiwesat — wao pe ti
are'e epe uwe uwe i'ywa'l pakup mi'i haria yn
ni te'eropyhu'at Tupana miit no e. Pywo ti rat
wemoherep pakup i haria tukupte'en aru atipy pe
aikope Tupana toine'en Morekuat no hap tote are
uhyt e. 4 Mi'i hawyi Nikutemu — Yt uwe kuap

i ra'yn ten teke pakup i toty ymyé pe urumu'e
hat e aikotd som pyno waku watuwemoherep
pakup i hap e. 5>— Mesuwat ui'e hap ti pywo
pe are'e wemoherep pakup i haria yn ni te'ero-
pyhu'at kuap Tupana emiit no e. Tupana aikoho
hawyi ti tutum Topd'du hawyi tomé&pyt no ainug
e. Mi'i hap ewy yn ni te'eropyhu'at miit'in Tupana
mépyt'in no e Iesui are. 6— Ma'ato to'ywot kaipy-
wiat wemoherep hat ti miit yn na'yn topyhu'at
ma'ato Tupana pa'du kaipywiat wemoherep hat
ti Tupana mépyt ri ra'yn tuwemoherep e. 7 Kat
pote yt hot'ok'e i uimienoi e'ywa'l pakup i ro ui'e
hap e Iesui. 8 — Pyno ahenoi po'og epe aikota
miit'in wemoherep pakup i hap ete e. Pyno mi'i
td aikotd ywytu hewyry tomiky'esat ewy kahato
hap ewy e. Ipu'ehay watikuap kahato wen ma'ato
aikope pyi wasere tut hap yt uwe i ikuap i'ewyte
ito hap yt uwe i ikuap. Mi'i hap ewy Tupana Pa'au
tomoherep pakup i miit'in tomiky'esat ewy e. Yt
heremoiTupana Pd'du ywytu ewy ma'ato put'ok'e
hawyi watikuap Tupana ra'yn Tupana sa'yru wo
Tupana saki'yt no watopyhu'at e. 2 Mi'i hawyi
Nikutemu to'e — Yt atikuap i te emienoi Uhyt e.
10— Pdi are en ai'ywania Isareu ywania mu'e hat
koro kahato pytkai yt etikuap i mio wuat uimienoi
epiat e Iesui. 11— Pywo pe ti ahenoi epe mesuwat
urumikuap ok td e. I'ewyte uru'akasa hap ok ta
ma'ato yt etimohey i urumienoi ko'i e. 12 Miit'in
misepap sehay puo mesuwarotiat ra'yn ahenoi
epe ma'ato mi'i pytkai yt etikuap hin i ui'e hap
aikotd aporu etikuap uimienoi Tupana misepap
sehay puo atipy totiat ra'yn ahenoi epe pote e. 13Yt

uwe i mi'i ré toto atipy kape. We&tup ok yn toto
atipy kape mi'i ti wuat'i miit'in yke'et e tuwepe.
Yt uwe i mi'i ré toto atipy kape. Wétup ok yn toto
Mi'i Miit'in Yke'et Mi'i ti atipy kaipywiat. Mi'i yn
ni henoi kuap sese Tupana misepap sehay atipy
kaipywiat e.

14 Sa'awy'i aha'ase'i Musei timopoi'dm aria'yp
posak ete moi id8'dkap imehit rakat mohag wo.
Mi'i tutunug yahig note moi tok pe moi mieka-
tu'u ko'l moehdite hamo ipap tet pupi. Mi'i
hap ewy ti aru uito miit'in yke'et ta'atumopoi'dm
aria'yp posak ete e. 15 Mi'i hawyi meiéwat i'atu-
mimopoi'dm mohey haria wyti aru wuat'i e'at
piat ieine'en hanuaria tukupte'en e. Uimopol'dm
aru mekewat moi id'dkap ewy miit'in moieine'en
hamuat e Iesui. 16 Katupono Tupana ti'atuky'e
kahato miit'in haype tutum Tosa'yru wétup ok
takat i'atuepe e. Mi'i pote uwe uwe imohey mi'i
haria wyti aru yt iku'uro sese i ma'ato wuat'i e'at
pe ra'yn i'atuehdite hap toine'en e Iesui. 17 Ta'i
Tupana tipo'oro Tosa'yru miit'in ehakyera'at han-
uat sese. Ta'i yt miit'in atuma'at'i ma'at'i hamo i
Tupana tipo'oro Tosa'yru e. 18 Uwe uwe Ha'yru
mohey haria ti Tupana yt ti'atu'apiheg i ma'ato
irania'in ti aru Tupana mi'atu'apiheg wuanuaria
tukupte'en mi'iria are. Mi'iria pe wyti aru mio ta
e Tupana — Yt nakuaria i sese eipe e katupono
Uha'yru uimiium pun haria eipe e. 19— Atum
kahu ra'yn Uha'yru aridty ewy ehepe mekewat
mu'ap uhowawiat moherep hamuat wen ma'ato
yt eweiky'esat 1 Uha'yru ariﬁty ewywuat e. Yt
naku i eipe e katupono po'og i'ypyryp hap ne'i
mi'i haype eweiky'esat are katupono eiminug

sa'ag hap nug hap po 'og eweiky'esat i'ypyryp wiat
haype e. Mi'i pote i'ypyryp we yn eweikupte'en e.
Mi'i hap ete atikuap kahato uwe yt nakuaria i hap
e Tupana. 20Yt nakuat i nug haria i'atupy'ahak
kahato ne'i aridty ete. Ta'atuky'esat pya kahato
ta'atukawiat hétyhot hap katupono ta'atuminug
sa'ag ko'i moherep hap yt ta'atuky'esat i haype
e. 21 Ma'ato irania'in wakuap nug neran haria
t0'é t0'é aridty kape katupono ta'atuky'esat ta'a-
tuminug wakuat ko'i Tupana esaika hap wywuat

moherep hamo ta'atuky'esat kahato e Iesui Niku-
temu pe.

22 Meitiran hawyi toto Iesui yi Iuteu kape. Topot-
mu'eria wywo yn toto. Mi'i hawyi toine'en mot'i
itote topotmu'eria wywo. Mi'i tote hemiit'in ti'a-
tuset'ok kahato miit'in y'y pe ma'ato yt Iesui
1 i'atuset'ok ma'ato ipotmu'eria ne'i i'atuset'ok.
23 Mekewat e'at pe topyhik hap e'yianmete wo'o-

set'ok hat Juwdu ti'atuset'ok miit'in tawa hit Enl
pe yt pya hin i tawa Saréi kai. 24 Toiky'esat Eni

hy miit'in set'ok hamo ihy wato pote. Mi'i kape
t0'é t0'€ miit'in ITuwau kape te'eruweset'ok y'y piat
hamo. 25 Itote tu'uka tu'uka to'ope sehay wo
Iuwdu potmu'eria wétup ok Iuteu wywo aikotd
aikotd som po'og hdpyk wati'atuset'ok miit'in ta'a-
tu'e hap ete tu'uka sehay wo. 26 Mi'i hawyi tuwat
Iuwau kape te'ero'e hamo — Urumu'e hat i'atu'e
mekewat ihainia Iutau e'y sakpuat emimoherep
sa'awy'iwuat wyti toine'en mio meilipe yi Iuteu
pe. Koitywy miit'in toi'atuset'ok kahato ra'yn itote
po'og aikai. Yt naku i mi'i td uruto'e katupono
koitywy wyti wuat'i miit'in tuwat kahato mi'i hat
kape te'eruweset'ok hamo hawyi yt t6'é i po'og

ahowawi i'atu'e Tuwdu me. 27 Mi'i hawyi ITuwau
ti'atuwesat — Pyno po'og waku eweiwat Mi'li Miit
upi po'og waku eweikupte'en Mi'i Miit emiit'in
no uhemiit'in e katupono Tupana tiky'esat wuat'i
miit'in Mi'i Miit wanuat sok hap e. Toiky'esat
kahato yne miit'in tuwat Mi'i Miit kape are e. Uito
rat yt Tupana Mipo'oro Eiporekuat nuat i rat e
sa'awy'i ma'ato uito Tupana Mipo'oro yianmiat
Aiporekuat sese hut hamuat enoi hat ne'i uito
are'e sa'awy'i ehepe hap ewy e ITuwau. 28 Mi'i hat
ne'i uito are e. Mi'i pote uiwepit kahato Mi'i Miit
motypot hap ete e. Ta'l uiwepit aikotd uiwyok
ehary'i wuanuat kat hat ewy ne'i uito e Iuwau.
Toterut ihary'i wuat towy ok kape hawyi towy'ok
miky'esat tohenoi ihary'i wuanuat pe. Toiky'esat
pote tut te'aito wuat kape. 29 Mi'i hawyi to'okyi'at
ra'yn. Uito ti areine'en aikotd wewy ok ehary'i kat
hat ewywuat areine'en e Tuwau. Meiéwat Miit topy-
hu'at tehary'i uimipuéti wywo. Mi'i hawyi ihary'i
pakup takat iwepit kahato e. Iwepit pote uito
I'ewyte uiwepit ihary'i erut hat uito pote. Mi'i hap
ewy uito uiwepit kahato katupono uipotmu'eria
tuwat yne ra'yn Iesui kape are e. Mio aru ipotmu-
‘eria tukupte'en uipotmu'eria ko'i. Thary'i pakup
ewywuat ipotmu'eria are sehay id'dkap wuo e
Iuwau wo'oset'ok hat. 30 Mi'i Miit wyti po'og po'og
wakuat uikawiat hat e. 31 Mi'i Miit atipy kaipywiat
po'og wakuat wuat'i kawiat hat are. Yi totiaria
ti ta'atumikuap ok td yn henoi kuap ma'ato atipy
kaipywiat sut hat mienoi po'og iwato yi totiaria
mienoi kai are e. 32 Atipy kaipywiat ta'akasa hap
tohenoi tomikuap ok td tohenoi ma'ato Mi'l Miit
yt uwe i imohey e Iesui piat. 33 Ma'ato wato-

mohey atipy kaipywiat mienoi hawyi ti watikuap
ti meremo pywuat sese e Tupana wato'e hap e.
34 Tupana Mipo'oro atipy kaipywiat wyti henoi
hépyk yne kahato topo'oro hat ehay upi katupono
tutum yne Topa'du tehay enoi hanuat pe e. 35Ta'i
Tupana tiky'e kahato ti Tosa'yru mi'i tupono tu-
tum yne ipo pe e. 36 Pyno ti watomohey pote
yn wuat'i e'at pe ra'yn ahehdite ma'ato yt wati-
haymohey i Ha'yru pote ti yt karape i watoine'en
ahehdite hap ma'ato watukupte'en Tupana mi'a-
piheg ko'i wo e wo'oset'ok hat luwéu topotmu'eria
pe.

4

1Yi Iuteu piat toine'en hap e'at pe Iesui ti'atu-
set'ok kahato miit'in topotmu'eria po wo kat pote
yt tohet'ok i topo wo. 2— Po'og po'og iwat ipotmu-
‘eria [uwdu potmu'eria kai po'og po'og miit'in toi'a-
tuset'ok luwdu kai i'atu'e nagnia ehay enoi haria.
3 Mio td i'atu'e hawyi Iesui toto ra'yn Iuteu e'yi
pyi. 4 Mi'i hawyi Iesui toto te'yi Karireia kape yi
Samaria puo toto. Yt toto i mekewat wétup mu'ap
upi katupono toto teran yi Samaria puo. > Mi'i
hawyi toto tawa Sikat kape yi Samaria puo. Itote
nimo kahato ra'yn aha'ase'i Iako toine'en. Sa'awy'i
te'yi tutum na'yn tosa'yru Iuse pe. Mi'i tote ti
ase'l tunug y'y yi pan me. Mi'i hap kape Iesui
toto. 6 Atposake turan put'ok'e mekewat yi ka'a
épeke hawyi Iesui ta'apyk yi ka'a pyhyp hap &peke.
Tuwemohy ra'yn mu'ap hake topysero ra'yn pote.
7 Itote pyi ma'ato ipotmu'eria ra'yn tuwat tawa
Sikat kape mi'u so'okyi'at hamo. 8 Mi'i pytkai
weétup ok haryporia tut ra'yn y'y so'osat hamo.

Put'ok’e tipytpe hawyi Iesui to'e tope. — Eherut
ro uhepe y'y mana e. 9 Mi'i pote toiwesat — En
ni Iuteu ywania ma'ato uito ti Samaria ywania
ne'i e. Kat potei ehay uiwywo mimi yt eheko
ewy 1 e. Kat pote uipo pyi etiky'esat y'y mimi e
katupono Iuteuria ywania yt to'oehay teran i yi
Samaria ywania wywo e. 10 Mi'i hawyi toiwesat
— Yt etikuap i kahato mana uwe y'y étup epe e.
Yt etikuap 1 kahato kat som Tupana tum neran
epe mana e. Etikuap pote meremo ehétup uhepe
y'y sese wo'omoieine'en hap emoieine'en hamuat
wuat'i e'at piat hamuat e. 11 Mio td e hawyi toi-
wesat — Yt kat 1 kahu ekuiru'a saity etiat y'y sat
hamuat e katupono meitiwat pyi pya poity'l yi pe
y'y e. Aikotd aru pyno etum uhepe y'y uimoiei-
ne'en hamuat e. 12 Nimo kahato urue'ase'i lako
ti hum uruepe mesuwat yi ka'a piat y'y sat hap
e. Sa'awy'l ti Iako mépyt'in te'eruwe'y'u mesuwat
yi ka'a piat y'y wo. I'ewyte iwat ihiiria te'ere'y'u
meitlipe i'ewyte urue'ase'i Iako te'y'u meitipe mimi
e. En apo pyno po'og wakuat y'y moherep hat
urue'ase'i Tako kai mimi e. 13 Mio td e hawyi
toiwesat — Uwe uwe te'y'u meiliwat pe meiliran
te'y'utuiira'yn.

14 Ma'ato uwe uwe mekewat uimiium y'y wo
te'ere'y'u mi'i haria ti aru yt kardmuo i ra'yn
te'ere'y'utui i e katupono uimiium y'y toine'en
emoieine'en hamuat wuat'i e'at piat ihdite rakat
ra'yn. Uimiium y'y yrasa sese ewy ra'yn tuwétem
y'y epy'a pyi mana e. 15— Pyno mimi etum no
uhepe ewat e'y'y e. Mi'i rokiré mono yt kardmuo
1 ra'yn are'y'utui hawyi yt kardmuo i ra'yn ariot
meilipe y'y so'osat hamo e. 16 Mio td e hawyi

Iesui timoherep ta'yn haryporia pe iminug sa'ag
ko'i. Mi'i pote to'e tope — Pyno eterut ro e'aito
uhowawi mana e. 17— U an mimi yt uhe'aito i
rat e. Mio ta e ne'i toiwesat pote to'e — Pywo pe
ti mio td ere mana katupono yt e'aito kahato 1i.
18 Mio ti wétup ok e'aito wywo i ra'yn ereine'en.
Ha'awyte ti e'aito wo 5 ok wétup ok wétup ok
tuereto wo mi'iria eti'atu'atoiat yne. Yt naku imi'i
td mana e. Mio ta e Iesui tomoherep haryporia
pe yt iwe'eg i hap kuap haype. 19 Mi'i pote toi-
wesat — Are an Mimi En ni Tupana mikuap yn
moherep hat e. 20 Sa'awy'i uru'ywot'in tomotypot
Tupana mesuwat e'yity'ok totepyi Mimi ma'ato
eiperia Iuteuria tawa Ierusaré&i me yn waku wato-
motypot Tupana e haria eipe e. 21 Mi'i hawyi
to'e — Etimohey ro ui'e hap mana e. Meiliran ti
aru yt eweiwat 1 ra'yn meitiwat yity'ok kape. Yt
uwe i tuwat aru Tupana motypot tawa Ierusaréi
kape Tupana motypot hamo katupono wétup e'at
pe ti aru miit'in pywiat yt sa'awy'iwuat ewyira'yn
tim6typot haty wo Tupana sese aikope aikope hap
upi. 22Ei'ywania ytikuapikahato Tupana motypot
hap are. Uwe Tupana sese hap yt eweikuap hin
1 are. Ma'ato uruto uruikuap kahato Tupana
katupono Iuteuria ywania kaipyi tut ra'yn miit'in
ehakyera'at hat e. 22 Mesup ti aru tut ra'yn Tupana
motypot hap yt mesuwat ewywuat i ra'yn katu-
pono Tupana motypot haria sese ta'atupy'a pywiat
ta'atuwanétup hap kaipywiat ra'yn imotypot hapyk
kahato haria ra'yn tukupte'en Tupana miky'esat
ewy e. 24 Tupana toine'en Ipa'du yn yt heremo i
mi'i tupono toiky'esat tomdtypot hap yt heremo

1. Aiwanétup we yn pywo sese e hap kaipywiat
aipy'a pywiat mio toiky'esat tomdtypot hap mana
e. 25— Are an atikuap teran meifiran ti aru
Tupana tipo'oro temiit Aiporekuat nuat aimu'e
yne hamuat mekewat Wuat'i Miit'in Porekuat e
hap het rakat e. 26 — Yt meidiran i ra'yn ti aru
mana katupono tut kahu ra'yn. Uito ra'yn meit
hemiit mana e Iesui. 27 Mi'i turan ipotmu'eria
put'ok'i'atu'e mi'u kyi'at hawyi. Mi'i hawyi te'e-
ra'akasa Iesui ihay haryporia wywo. Mi'i hawyi
te'eruwanétup kahato — Kat poteilesuiihay hary-
poria wywo i'atu'e. Irania'in wo'omu'e haria yt
I'atuehay teran i haryporia wywo ahetama puo
i'atu'e te'eruwanétup hawe. 28 Mi'i hawyi mana
toiat tekuiru'a mekewat y'y sat hap itote hawyi
toto meremo tetawa Sikat kape. 29 Put'okto'e
hawyi to'e itotiaria pe — To'iro woroho'omo'a-
kasa wétup ok miit iuépiat kape yne uiminug sa'ag
toimoherep ta'yn yt uwe i piat henoi pytkai e.
Tupana Mipo'oro Aiporekuat nuat apo Mi'i Miit e
i'atuepe. 30 Mi'i hawyi tuwat tuwat haryporia upi
tawa pyi te'era'akasa Iesui kapiat hamo. 31 Mi'i
turan Iesui emiit'in te'ero'e Iesui pe — Urumu'e
hat waku ra'yn aimi'u. Erenuk to i'atu'e. 32 Ma'ato
toi'atuwesat — Waku ra'yn e ui'ok ta'yn e. Toi
uimi'u yt eimikuap i ma'ato e. 33 Mi'i pote to'ope
apo'i'atu'e — Tol apo wétup ok imi'u erut hat
meiko pe tawa pe ahewyry turan i'atu'e. 34 Mi'i
pote Iesui to'e. — Uiwyria'in e aikotd mi'u wo ai'ok
hawyi aimowepit kahato mi'i hap ewy uipo'oro
hat miky'esat nug uhepiat hap uimowepit kahato
atu'u hawyi e. 35 Uiwyria'in mio ta ewei'e eiwo-

'ope. Meiliran 4 ewaty hawyi ti aru aimikoi waku
ra'yn haat ra'yn ewei'e eiwo'ope e. Uito ti ma'ato
are'e ehepe ewei'akasa ro aiko kape are ewei'a-
kasa ro Samaria ywania kape e. 36 Mio ti haat
ra'yn waku ra'yn eweiterek to are ra'yn ehepe e.
Weétup ok ikoi hat wétup ok iterek hat e miwan me
hap ewy are ehepe. Uwe ipotpap ikoi hap ete uwe
ipotpap iterek hap ete mi'i hat tipuéti aru tosa'up
e. 37 Pywo ti Tupana ehay sytpok haria imipo'o-
roria tipuéti aru ha'up e. Iterek tipyt saipepe ti
arutypy'ira'yn miit'in wuat'i e'at piat ieine'en han-
uaria ra'yn tukupte'en mekewat e'at pe e. I'atu-
wepit kahato ikoi haria iterek haria e. 38 Mi'i ta
woroho'opo'oro mikoi terek hamo ra'yn aikope
ha'awytewuaria ei'yianmiaria ikoi hap kape hap
ewy woroho'opo'oro e. Aikope Tupana ehay mo-
herep haria i'atupotpap sa'awy'i hap kape woro-
ho'opo'oro e. Ta'i haat ra'yn wyti ikoi hawuo mio
uipotmu'eria e. Ewei'akasa ro e. 39 Mi'i to'e tu-
ran t0'é kahato tuwewawi typy'i ra'yn yi Samaria
piaria Iesui mohey haria wo te'eropyhu'at meke-
wat haryporia ehay upi. — Tupana Mipo'oro
Aiporekuat nuat apo iuépiat Miit katupono yne
uiminug sa'ag moherep yt uwe i piat henoi pytkai
hat mi'i e hap upi. 49 Put'okta’atu'e hawyi te'ero'e
Iesui pe — Waku ereine'en uruetawa pe mehi
I'atu’'e. Mio td i'atu'e pote ti typy e'at toine'en
i'atuetawa pe. 41 Mi'i hawyi toi'atumu'e ra'yn ito-
tiaria. Mi'ihawyiitotiaria typy'ira'ynIesui mohey
haria te'eropyhu'at. 42 Mi'i hawyi te'ero'e — Mana
I'atu'e sa'awy'ite ti ehenoi uruepe hawyi uruimo-
hey ra'yn ma'ato mio Iesui uruikuap ta'yn ihay.
Uruwanétup hawe toine'en na'yn. Mi'i tupono —

Mi'i ti rat mesuwat yi totiat wo'oehakyera'at hat
uruto'e. Koitywy uruikuap ta'yn uruimohey ra'yn
po'og sa'awy'iwuat — Ai'ywot Tupana Mipo'oro
Aika'iwat nuat e'e hap ewy mana i'atu'e.

43 Toine'en Iesui yi Samaria pe typy e'at hawyi
toto ra'yn tomotag hap yi Karireia kape. 4 Mu'ap
upilesuito'e topotmu'eria pe— Ara'aipok hamuat
uimotag hap kape tawa Nasare kape e. Pywo
pe are'e ehepe Tupana ehay moherep hat wyti
imotag haria yt timdtypot i yt ta'atumohey i yt
ta'atu'oksat'ii e Iesui. 45 Put'ok'e Iesui yi Karireia
pe hawyi itotiaria i'atuwese tuete kat pote te'era-
'akasara'yn imisepap ko'i tuwat hupiat tawa Ieru-
saréi kapiat hawyi ienuk hap koro e'at pe. 46 Mi'i
hawyi Iesui toto tawa Kana kape yi Karireia piat
aikope Uwa hy nug y'y kawiat hap kape toto. Yt
pyaitawa Kana kai toine'en wétup tawa Kawana't
e hap. Itotiat tawa ka'iwat sa'yru ti i'ahu kahato
rakat. 47 Kardpel mi'i turan i'ywot tikuap ta'yn
Iesui put'ok'e tawa Kana pe hap mi'i hawyi toto
meremo hétup hamo — Uha'yru moehdite epiat
hap ti atiky'esat e. I'ahu kahato iku'uro hamuat
uha'yru uhyt e. Mi'i pote morereto teran uhetawa
Kawana'll kape imoehdite hamo e. 48 Mi'i pote
Iesui tiwesat — Are pdi yt ewei'akasa 1 uiminug
wakuap ko'i kapiat pote rasom yt uimohey hin i
eipe e. 49 Ma'ato i'ahu rakat ywot to'e — Merep
to mehi. Iku'uro irane uha'yru e. 59 Ma'ato Iesui
tiwesat — Yt iku'uro i esa'yru uhyt. Ihdite ra'yn
emépyt e. Pyno era'aipok i ro e'yat kape katu-
pono waku ra'yn e Iesui. Mi'i hawyi imohey hap
wywo toto tosa'yru kape. 51 Mi'i hawyi mu'ap tote

hemiit'in t6'@ heowa kape — Uruka'iwat i'atu'e
ihdite ra'yn ti esa'yru uhyt i'atu'e. 52 Mi'i hawyi
apo'e — Kat e'at kahu uha'yru ihdite e. — Ga'atpo
atposake pyi ti ipiit sakup nik tokosap ta'yn mer-
emo ihdite ra'yn i'atu'e. 53 Mi'i hawyi iwatetup
ta'yn Iesui atposake pyi to'e hap kape — Ihdite
i ra'yn ti esa'yru e hap kape. Mi'i hawyi i'ywot
timohey ra'yn lesui. Torania ra'yn itotiaria imo-
hey i'yat piaria ta'atukuap hawyi. 54 Mi'i tomi-
sepap tutunug na'yn yi Karireia pe ta'aipok yi
Iuteu kaipywiat hawyi. Typuo ra'yn wakuap tu-
tunug iwato rakat tomisepap yi Karireia piaria
ete. Sa'awy'i tutunug sapo hy y'y kawiat. Mi'l
hawyi toimoehdite pya pyi ha'yru iku'uro irane
rakat.

)

1 Mi'i hawyi yi Karireia kaipyi Iesui toto tawa
Ierusaréi kape i ra'yn ienuk hap koro kape toto.
2Mi'i hawyi Ierusaréi me toine'en yt pya i oken'ypy
kai y'y eiam iwato rakat Peteta e hap het rakat.
Mi'i tote y'yépe ete 5 og toine'en. Mi'i ti yt pya i
aikope i'atuhti uweria ko'i e'oken'ypy kai aikope
tuwehyt'ok i'atuhiiria Ierusaréi me hap. 3 Mi'i tote
I'atue'og me tukupte'en i'ahurakaria typy'i kahato
y'y eiam &épeke. Yt ihapytig i rakaria yt ipoi'dm
kuap i rakaria ipy ki'd rakaria ti tukupte'en.
4 Mi'i tote ti ta'atuekatup y'y mum'ok mum'ok e
hap katupono atipy kaipywiat Tupana mipo'oro
put'ok'e tuereto ihypykoi hanuat. Mi'i hawyi ihy
pykoituran mohagwo topyhu'aty'y. Sa'awy'iwuat
wyti mekewat y'y piat seke hat topyhu'at ihdite
ra'yn i'atu'e. 5 Tolne'en itote wétup ok i'ahu rakat



IESUI ETIAT IUWAU MIENOI 5:6 xxvi IESUI ETIAT IUWAU MIENOI 5:17

nimo kahato 38 i'aman mot piat turan ra'yn i'ahu
atug me tetupe tote toine'en. 6 Mi'i Iesui ta'akasa
hawyi toikuap nimo ra'yn i'ahu hap. Mi'i hawyi
to'e tope — Ehadite hap apo etiky'esat uhyte. 7—
Ta'i e ma'ato yt uwe i ui'ykesat u1powyro y'y piat
uipag hamo uhyt e. Tut tuereto y'y hypyk01 hat
wen ma'ato yt areke kuap i katupono irania'in —
Wai'i'atu'e uhepe hawyi tuwehyt'ok wehyt'ok y'y
pe uhe'yianme pote. Yt uwe i ui'ykesat y'y piat
uipag hamo. Mi'i pote yt areke kuap i e. 8 Mio
td e hawyi to'e Iesui — E'dpe'ok'am no mehi e.
Etat ro etupe hawyi ewyry ro e. 9 Mio td to'e
hawyi meremo waku. Ipoi'dm na'yn hawyi totat
tetupe hawyi toto ra'yn ihdite ra'yn Iesui ehay pyi.
10 Mi'i hawyi mu'ap upi Iuteuria akag ko'i te'ero'e
imimoehaite pe — Koity'i e'at Tupana motypot hap
e'at pe ne'i uhyti'atu'e. Yt etioto tei'o etupe mesup
e'at pe ne'i katupono iwan miat aindpin hap wyti

wadi'e kahato meke ta hat ete i'atu'e. 11— Ma'ato
uimoehaite hat to'e uhepe — Etioto ro etupe hawyi

ehewyryro e uhepe e. 12— Uwe kahu pyno mio ta
e epei'atu'e. 13— U e yt atikuap i uwe uimoehdite
uhyt'1'in e katupono miit'in typy'i tok puo toto pote
yt ah&tup kuap i kat el eset ui'e hap e. 14 Meifiran
tomimoehdite Iesui tipuéti Tupana motypot yat pe
ira'yn. Mi'ihawyito'e tope — Ewe'eg wo uhyt sa'a-
wy'iwuat eminug sa'ag. Yt etunug i ra'yn ma'ato
etunug ne pote ti aru meifiran po'og sa'ag topy-
hu'at ekai e'ahu sa'awy'iwuat kai e. 15 Mi'i hawyi
toto ra'yn Iuteuria akag ko'i kape henoi hamuat
— Uimoehaite hat Iesui e i'atuepe. 16 Mi'i pote
Iesui ta'atusaty'isaty'i katupono Tupana motypot
e'at pe toimoehdite ra'yn. 17 Ma'ato Iesui to'e

Iuteuria akagnia pe — Ul' ywot ipotpap kahato te
ti wakuap nug hamo Uito i'ewyte uipotpap kahato
wakuap nug hamo wuat'i e'at pe e Iesui. 18 Mi'i
td e pote Iuteuria ti'auka teran ne'i Iesui katu-
pono ipotpap Tupana motypot e'at pe i'ewyte to'e
Tupana Ui'ywot e tuwenug Tupana ewy te pote.
19 Mi'i hawyi to'e Iuteuria akagnia pe — Pywo pe
yt kat i tuwepy'apyi Ha'yru tunug. To'ywot minug
ewywuat yn ni tutunug. Teha'at To'ywot minug
ewawiat hawyi tutunug i'ewywuat e. 20 I'ywot
tiky'e Tosa'yru mi'l pote toimoherep tope yne
tominug ko'i e. Meiliran ti aru po'og toimoherep
mesuwat kai eimowanétup hamo e. 21 I'ywot
ti'atumoieine'en pakup i mam haria. Mi'i hap
ewy ti Ha'yru ti'atumoieine'en tomi'airoria ko'i e.
22 I'ywot wyti aru yt henoi i uwe uwe imi'apiheg
wuat ma'ato henoi hat topyhu'at Ha'yru kai uwe
uwei'apihegharia henoihamuate. 23Mi'ihap nug
hamuat tutum yne Tosa'yru pe katupono toiky-
'esat Tosa'yru motypot hap tomotypot hap ewy
toiky'esat e. Uwe uwe Ha'yru yt motypot 1 ipo'oro
hat I'ywot yt motypot i hat topyhu'at. 24 Pywo pe ti
are'e ehepe uwe uwe uhehay &tup hat ti aru uipo-
'oro hat mohey hat mi'i hat ti aru topyhu'at wuat'i
e'atpe ytkardpeiimi'apiheg wo topyhu'at. Iku'uro
hap tokosap ta'yn hawyi heine'en hap yn topyhu'at
wuat'i e'at piat ikai e. 25 Pywo pe ti are'e ehepe tut
ti aru koitywy put'ok'e ra'yn he'at kardpel iku'uro
rakat ewy Tupana kapiat hat ikuap ta'atukaykay
Tupana Sa'yru piathapihay kuap hariai'atuehaite
ra'yn wuat'i e'at pe e Iesui. 26 I'ywot toine'en tuwe-
kaipyi yt uwe i inug. Mi'i hap ewy tutum Tosa'yru

pe tuwekaipywiat toine'en hap e. 27 Tupana to'e
Tosa'yru pe — En wyti Miit'in Yke'et miit sese
eropyhu'at mi'i tupono waku ere'e uwe waku uwe
ytuwe topyhu'at wo'o'apiheg haria wo uwe yt hap
miit'in me e Tupana Tosa'yru pe. 28 Pyno eiwa-
nétup kahato uimienoi pakup kape pote meiliran
ti aru po'og iwato ahenoi ehepe e Iuteuria pe. Tut
wytiarumekewat e'at pe tiaru yne misyp ko'imap
haria ikuap ta'yn Ha'yru ehay hawyi te'eruwend'é
ra'yn ta'atusyp hawyi e. 29 Wakuaria te'’eruwend'é
ta'atuieine'en wuat'i e'at piat hap kape e ma'ato yt
nakuaria i ti aru te'eruwend'é ho'opot hap kape
e. 30 Uito ti yt arepot'airo hin i uiwepy'a pyi
uwe uwe wo'o'apiheg hanuat hap ete ma'ato yt
nakuat i e Tupana pote Uito i'ewyte yt nakuat i
are wy ma'ato wakuat e Tupana pote Uito wakuat
are te wy mi'i hat pe e Iesui. 31 Uiwewi ahenoi
uiwewi uwe Uito hap ete pote heso kahato rakat
areine'en. 32 Mi'i pote toine'en wétup ok uwe Uito
hap enoi hanuat mi'i ti ahet'ok hat luwau. Mi'i ti
henoi hdpyk kahato uhetiat uwe Uito kahato hap
ete e. 33 Sa'awy'i te wyti eweipo'oro ehemiit'in
Iuwéau kape uwe Uito hap kuap hamo. Mi'i hawyi
toi'atuwesat pywo piat hdpyk ta'yn uwe Uito hap
ete. 34Kat e luwau uhetiat tohenoi uikuap ehepiat
hamo ehehakyera'at hat Uito hat are ma'ato kat
e uhetiat tohenoi hap atikuap uipy'a pe yt luwau
kaipyi i arekuap uwe Uito hap e. 35Ta'i sa'awy'i
Iuwau mienoi uhetiat aridty ewy hétyhot yne e.
Ha'awyte ran eweikupte'en Iuwau ehay upi ihay
se kahato ewei'e sa'awy'i. 36 Pyno Iuwdu mienoi
kaipyi eweikuap sa'awy'i uwe Uito hap ma'ato



IESUI ETIAT IUWAU MIENOI 5:37 xxix IESUI ETIAT IUWAU MIENOI 5:45

mesup po'og na'yn eweikuap katupono uiminug
iwato hap kaipyi Ui'ywot miky'esat nug hap kaipyi
eweikuap ta'yn Uito Ui'ywot mipo'oro hap Iuwdau
mienoi ewy ra'yn. 37 I'ewyte Ui'ywot uhenoi ra'yn
ma'ato yt eweikuap i ihay. Katupono uipo'oro
hat yt kardpe i ewei'akasa howa kape e. 3% Mi'i
pote yt kat i eipy'a pe Ui'ywot mienoi katupono yt
eweimohey i imipo'oro Uito e Iuteuria pe. 39 Eiwe-
mu'e kahato Tupana mipo'oro iwan ete eipe —
Miwan ni ahehakyera'at kuap ewei'e eiwo'ope e.
40 Pywo ti yt eweikuap i uhetiat miwan henoi ka-
hato mi'i pytkai ti eipe yt eweiwat teraniuhowawi
eheine'en hap sese sat hamo. 41 Uito yt atikat i
miit'in miat waku kahato En e hap. 42 Eipe woro-
ho'okuap kahato. Atikuap ta'yn yt kat i Tupana
ky'e hap eipy'a pe e. 43 Ariot ti Ui'ywot ehay pyi
ma'ato yt eiwese i uhete ma'ato meiiliran ti aru
tuwehay pyi wétup okira'yn tut— Uito eiporekuat
Tupana mipo'oro. Mi'i ete ti aru eiwese ra'yn
e. 4 Kat pote yt kardmuo i uimohey teran eipe.
Eweiky'esat kahato miit'in miat waku kahato eipe
I'atu'e hap ma'ato Tupana piat waku kahato eipe e
hap yt eweiky'esat i yt eweikuap i pote e. Pyno yt
karamuat i uimohey hanuaria eipe e. 45 Watunug
Musei waéi'e hap ko'l hawyi watuwehakyera'at
kuap ewei'e ma'ato meiliran aru Musei yt iwese
hin i ehete katupono eindpin hap tomiwan miat yt
hap ewy i ewetunug mote Tupana pe tohenoi aru
— Meimuéwuaria tig yt naku i nug haria i e aru
ehepiatelesui Museiyn ahehakyera'at kuap haria
pe. Mi'1 hawyi to'e Iesui mi'iria pe — Yt eiwanétup
tei'o uito are'e aru Ui'ywot pe mi'iria yt naku i

nug haria are ehepiat katupono mekewat e'at pe
aru Musei tuwemoherep Tupana pe — Yt naku i
nug haria mi'iria e aru ehetiat Tupana pe are e
Iesui Musei e hap nug hawyi watuwehakyere'at
haria pe. 46 Musei miwan eweimohey pote ti aru
uimohey haria wo eweipyhu'at mesup katupono
Musei henoi kahato yianme uhetiat iwan me e
Iesui. 47 Yt eweimohey i Musei mienoi miwan
me uhetiat pote aikota aru uimohey eipe e Iesui
Iuteuria akag ko'i pe.

6

MATEU 14.13-21 MAKU 6.30-44 IRUKA 9.10-17
PIATEWY _ o
1 Mio td to'e kahu hawyi toto ra'yn Iesui yi

Karireia hyemyi'a sakpo mekewat ihyemyi'a
Tiperiati e hap het rakat sakpo. 2 Mi'i hawyi
hewat'ymo miit'in tuwat typy'i kahato katupono
te'eraha’at teran imisepap wo'omoehdite hap
kape. 3 Mi'i totepyi Iesui ipot'am yity'ok
kape. Put'ok'e yity'ok tote hawyi ta'apyk itote
topotmu'eria wywo. 4 Porap put'ok'e mekewat
ienuk koro hap e'at yt pya i ra'yn turan. Mi'i
ienuk hap e'at pe Iuteuria hekatup aikota sa'awy'i
Esitu e'yi kaipywiat wanikaptia po pywiat
Tupana ti'atuehakyera'at irania'in hap e'at pe
ta'atuhekatup. > Mi'i hawyi yity'ok totepyi Iesui
ta'akasa miit'in typy'i kahato 0'é haria kape. Mi'i
hawyi apo'e topotmu'e Wiripi pe — Aikope pyi
aru iwato mi'u watipuéti typy'i rakaria mi'u wo
e. 6 Mio td e Wiripi id'dg hamo katupono mi'i
ikuap aikope pyi mi'u toipuéti kuap miit'in poi
hamuat hap. 7 Mi'i hawyi Wiripi tiwesat — Are

pdiiwato kahato tii'atumi'u sa'up uhyt e. Toine'en
aipo pe pote 200 e'at motpap kapiat ma'ato mi'i
pytkai yt put'ok’e hin i i'atumi'u sa'up nug hamo
e Wiripi. 8 Mi'i hawyi Sim&u Peteru ywyt Atere
ipotmu'e to'e Iesui pe 9 — Meiliwat kurum po
pe 5 a yn man Sewata id'yi kawiat i'ewyte typy
pira hit yn Uhyt ma'ato yt put'ok'e hin i typy'i
rakaria poi hamo e. 10 Mi'i hawyi Iesui to'e
topotmu'eria pe — Ewei'apyk to meimué puo
ewei'e ro miit'in me e. Mi'i hawyi te'era'apyk
mopep hyp we mopep tok kahato itote pote. 5000
ihainia itote te'era'apyk. 11 Mi'i hawyi Iesui tat
man hawyi waku e Tupana pe hawyi toipat'ok
pat'ok topotmu'eria pe mekewat man toimowato
kahato. Mi'l hawyi ipotmu'eria tum miit'in sem
me apyk haria pe. Mi'i hawyi i'ewyte pira hit typy
rakat toipat'ok pat'ok i'atumi'u wo. 12 Mi'i hawyi
te'erenuk kahato i'atu'ok kahato. Mi'i hawyi to'e
Iesui temiit'in me — Eweikat ro i'atumi'u ieipyt
uhyt'i'in e. Yt naku i mi'u watomosatek e. 13 Mi'i
hawyi ta'atuwo 12 e'yrysakag me topyhu'at heipyt
miit'in mi'u iefpyt 5 man yn typy pira hit kaipyi.
14 Mi'i pote Iesui minug wakuap kapiat akasa
haria te'ero'e to'ope — Pywo pe ti aimiekatup
Mi'i Miit i'atu’'e. Mi'i Miit ti Tupana Mipo'oro
tehay moherep ahepiat hanuat i'atu'e. To'iro
pyno watunug meremo Mi'i Miit Aiporekuat
no i'atu'e to'ope. 15 Ma'ato i'atuwanétup hap
Iesui tikuap ta'yn topy'a pe — Uinug irane
ta'atuporekuat no mi'u ky'ewi yt uimiky'esat ewy
i e tuwepe. Mi'i td ne'i toikuap hawyi meremo
toto ra'yn i'atupy'asetpyi yity'ok kape. Tuweran

ne'i toto ra'yn yt toiky'esat 1 tuwepag i'atupo pe
I'atuporekuat no haype.

MATEU 14.22-23 MAKU 6.45-52 PIAT EWY

16 Watym'i hawyi ipotmu'eria tuwat ra'yn ihye-
myi'a kape. 17 Mi'i hawyi tuwehyt'ok yara pe
hawyi tuwat ysakpo teran tawa Kawana'ti kape
ma'ato yt uwe i Iesui i'atupy'asetpe. 18 Mi'i hawyi
ywytu uato put'ok'e ihyemyi'a tote. Mi'i hawyi ihy
we'okmoiwato'in kahato. 19Thyemyi'a py'asetpiat
turan te'era'akasa ra'yn Iesui kape. Tut ra'yn
I'atuupi yawa tote hewyry. Te'era'akasa hawyi
te'eroken'é kahato. 20 Iesui to'e i'atuepe. — Uito
rat yt eweiken'é tei'o e. 21 Ta'atuehay kuap hawyi
ereke uhyt i'atu'e. Mio ta i'atu'e hawyi Iesui teke
ra'yn yara pe. Mi'i hawyi put'ok'i'atu'e aikopuo
tuwat hap tote merep hap ewy Tupana inug.
22He'ihot'ok pe ihyemyi'a sakpuaria imi'atoiat ko'i
tikat ra'yn Iesui — Aikowo som toto Iesui i'atu'e.
Ga'atpo ti wétup yara yn toine'en mesuwe. Mi'i puo
ra'yn tuwat Iesui potmu'eria ma'ato Iesui yt toto i
i'atu'e. Aikowo som pyno totoi'atu'e. 23 Mi'i hawyi
t0'é po'og yara puo aikope sa'awy'i lesui ti'atupoi
man wo hap kape. Aikope waku e Tupana pe hap
kape t06'é t0'é tawa Tiperiati kaipyi. 24 Ma'ato yt
ta'atupuéti Iesui i'ewyte yt ta'atupuéti i ipotmu-
‘eria. Mi'i tupono tuwehyt'ok ta'atue'yara ko'l
piat i ra'yn hawyi tuwat ysakpo tawa Kawana't
kape ikat hamo. 25 Put'ok'i'atu'e ysakpo hawyi
ta'atupuéti ta'atumikat hawyi apo'i'atu'e Iesui pe
— Kat puo eriot meikowo urumu'e hat i'atu'e.
26 Ma'ato Iesui ti'atuwesat — Pai e atikuap kat
hamo uikat eipe e. Eimo'ok miu wuat hamo

yn uikat eipe e. Ma'ato atunug uimisepap Tu-
pana esaika hap upi uwe sese Uito hap moherep
hamo ma'ato yt eweikat hin i uwe Uito sese hap
kuap hamo. Man atimowato kahato eimo'akasa
hamo uwe sese Uito hap kuap hamo ma'ato man
wuat eimo'ok hap yn eweikat. Ta'i man u hap
upi yn uikat eipe. Iwato kahato uimisepap nug
hap man ati'atunug ehehamo uwe Uito moherep
hamo ehepe wen ma'ato yt uimohey hin i aremo-
herep pytkai e. 27 Yt naku i eimo'ok mi'u wuat
hap yn eweikat mesuwe e. Eweikat ro mi'u sese
wuat'i e'at piat eimo'ok kuap sese hamuat eimoiei-
ne'en hamuat are e. Miit'in Yke'et tum neran ka-
hato mi'u eimoieine'en wuat'i e'at piat hap e mi'i
tupono eweikat ro e. Uito eheyke'et tum kahato
ehepe man sese katupono Ui'ywot waku etum no
i'atuepei'atumi'u sese e ra'yn uhepe e Iesui. 28 Mi'i
hawyiapo'i'atu'e — Aikotd som pyno Tupana tiky-
'esat urutunug i'atu'e. 29 Mi'i hawyi Iesui tiwesat
— Tupana tiky'esat kahato ti tomipo'oro mohey
ehepiat hap e Iuteuria pe. 30 Mio td e hawyi
te'ero'e — Kat som pyno etunug irane iwato rakat
Tupana minug ewywuat uru'akasa hamo ekuap
hamo emohey hamo i'atu'e. 31 Sa'awy'i ti Ai'y-
wania tu'u man yahig note i'atu'e aikotd miwan
tohenoi Esutu 16.15 pe — Atipy kaipyi Musei tum
mani'atumi'uwo e miwanmei'atu'e. 32Mi'i hawyi
Iesui ti'atuwesat — Mekewat man atipy kaipywiat
yt Musel miium i ma'ato Ui'ywot miium. Koran
tutum i ehepe wétup man are. Mio Ui'ywot miium
na'yn man sese emoieine'en wuat'i e'at pianuat
tutum na'yn ehepe e tuwepe e. 33Tupana wat man
tut ra'yn atipy kaipyi. Tutum ne'en neran wuat'i

miit'in moieine'en hamuat e. 34 Mi'i pote te'ero'e
tope — Urupoi ro pyno mi'i man wo Uhyt wuat'i
e'at pe i'atu'e. 35 Ma'ato Iesui ti'atuwesat — Mi'i
man ni Uito e. Uito rat mi'u miit'in moieine'en
hanuat e. Uwe uwe uhowawiat sut hat uimohey
hanuatti aru ytkardpeihesy'at yt karapeite'y'utui
e lesui. 36 Ha'awyte are ehepe — Eipe uhowaw-
iat seha'at haria ma'ato yt uimohey i eipe are e.
37Ui'ywot miium uhepiaria wyti aru uhowawitd'é
miit'in. Mi'iria ti aru yt kardmuo i ra'yn ati'atu-
'aro ui'yatypepyi. 38 Katupono Uito ti ariot atipy
kaipyi Uipo'oro hat miky'esat yne nug hamo ariot
e. 39 Uipo'oro hat miky'esat ahenoi ehepe katu-
pono toiky'esat yt wétup ok i imiium ho'owasat
ui'yatypepywiat hap toiky'esat. Toiky'esat atum
I'atuepei'atuieine'en pakupihapikahuro hap e'at
piathap e. 90Mi'i hap Ui'ywot tiky'esat— Uwe uwe
ta'akasa Uha'yru kape hawyi imohey mi'i hat pe
atum aru wuat'i e'at piat ieine'en hap e. Uwe uwe
Uha'yru mohey mi'i haria ti aru Uha'yru ti'atu-
mond'é i'atu'asyp hap kaipyi i'atuieine'en pakup i
hamo ikahuro hap e'at pe hap atiky'esat e Ui'ywot
wuat'i miit'in me mesup e Iesui. 41 Mio td e hawyi
ta'atueromdpusu lesui — Uito man atipy kaipy-
wiat e pote. 42 Mi'i haype te'ero'e to'ope — Ta'i
watikuap kahato uwe en i'atu'e e'ywot uwe ety
hap uruikuap i'atu'e. Ta'i [use sa'yru ti en i'atu’e.
Katuponoi atipy kaipywiat Uito ere i'atu'e. 43 Mi'i
hawyi Iesui ti'atuwesat — Wai uheromdpusu tei'o
eipe e. 44 Uipo'oro hat Ui'ywot sese yt ehekyi
1 uhowawi eipy'a pe pote yt eweikosap kuap i
uhowawi e. Uwe uwe uhowawiat gosap haria
tl aru atend'é i'atu'asyp hap kaipyi ikahuro hap

e'at pe are e. 4> Sa'awy'itewuat Tupana e hap
moherep haria te'ero'e — Meiliran ti aru wuat'i
puo Tupana ti'atumu'e miit'in i'atu'e miwan me
e Iesui. Mi'i pote are'e uwe uwe ikuap Ui'ywot

mienoi mi'i hat ti aru tut uhowawi e. 46 Yt uwe
1 ti mesuwat yi totiaria te'era'akasa Ui'ywot kape

e. Mi'i r& wétup ok yn ni Tupana kapiat akasa
hat. Mi'i Miit ti Tupana kaipywiat sut hat pote
are e tuwepiat. 47 Pywo pe are'e ehepe uwe uwe
uimohey hat ti aru toine'en wuat'i e'at pe ihdite
ra'yn e. 4 Man ewy kahato Uito are uwe uwe
uimohey mi'i hat ti uimimoieine'en hanuat topy-
hu'at wuat'i e'at pe e Iesui. 49 Sa'awy'i aha'ase'i'in
tu'u man yahig note ma'ato mio mi'i haria yne
topap ta'yn yt uwe i ra'yn mekewuat man u haria
e. 50 Ma'ato ti mekewat atipy kaipywiat man wyti
yt mi'i man ewywuat i ra'yn katupono uwe uwe
i'u hat yt kardmuo i ra'yn topap sese e. 351 Uito
ti atipy kaipywiat man miit'in moieine'en hamuat

e. Uwe uwe mi'i man i'u mi'i hat ti aru toine'en
wuat'i e'at pe e. Mekewat uimiium man wyti uipiit

e. Atum aru uipiit miit'in moieine'en hamuat e
Iesui. 52 Mi'i hawyi Iuteuria tu'uka to'ope sehay
wo Kkat to'e sese Iesui hap ete — Aikotd aru pyno
mekewat miit tum ahepe topiit aimi'u wo i'atu'e
to'ope. 53 Mi'i pote Iesui to'e — Pywo pe ti ewetu'u
ro Miit'in Yke'et pu'i i'ewyte huu wo eiwe'y'u ro
ma'ato yt pote ti aru yt kat i eheine'en hap sese
wuat'i e'at pianuat topyhu'at are e. 54 Uwe uwe
uipu'i i'u uwe uwe uhuu wo te'y'u mi'i haria yn
ni aru ipuéti tukupte'en hap sese mi'i haria yn
atidtem i'atu'asyp hap kaipyi e. 35 Uipu'i ti mi'u
kahato e uhuu sapo hy kahato e. 56 Uwe uwe

uipu'iuhuuuharia te'eropyhu'at uipy'a pei'ewyte
areine'en i'atupy'a pe e. 7 Ui'ywot uipo'oro hat
toine'en tuwekaipyi i'ewyte Uito areine'en ikaipyi.
Mi'i hap ewy uwe uinug tomi'u wo mi'i hat toine'en
wuat'i e'at pe uikaipyi e Iesui. 58 Uipu'i ti man
atipy kaipywiat e. Sa'awy'ite man ai'ywania tu'u
mesuwat yt uimiium ewywuat man i. 39 Mi'i
u haria aha'ase'i'in topap yne ra'yn ma'ato uwe
uwe uimiium man u haria ti aru wuat'i e'at pe
toine'en sese e Iesui tawa Kawana't piat Tupana
mdotypot yat piaria pe. 60 Mi'i pote Iesui potmu-
‘eria irania'in te'ero'e to'ope — Yt aimiky'esat ewy
hin i aimu'e Iesui i'atu’e. Kat pote — Atum aru
uhuu uipu'i eimi'u wo e Iesui ahepe 1'atu'e. Yt
ihay se hin i puo aimu'e mesup. ¢! Mi'i hawyi
Iesui tikuap ta'yn temiit'in ehay sa'ag tetiat hap
tuwanétup hawe. Mi'i haype to'e topotmu'eria pe
— Kat pote — Watoiat ro imienoi ewei'e eipy'a
pe e. 62 Yt uimohey i te apo eipe e. Pyno kat
ewei'e aru mekewat meitiran Eheyke'et ta'am 1
ra'yn aikope toine'en sa'awy'iwuat hap kapiat pote
e. Mi'i turan aporu kat ewei'e uhetiat ui'atoiat
hawyi e. Eimu'e hap uhetiat Tupana Pa'au e hap.
Tupana Pa'adu e hap yn eimoieine'en kuap wuat'i
e'at pe e. 63 Ta'i Tupana Pa'au ete uhehay yt uipu'i
ete uhehay e. Uhehay Ma'du kaipywiat eimu'e
hap. Mi'i yn eimoieine'en hap wuat'i e'at pianuat
e ma'ato yt uimohey i eipe e Iesui. 64 Yt uimohey
yne i eipe e woroho'okuap kahato eipe e temiit'in
70 ok pe katupono ha'awynug hawyi te toikuap
uwe yt tomohey i hanuaria i'ewyte toikuap temiit
toma'at sese hanuat. 65Mi'i haype to'ei— Yt uimo-



IESUI ETIAT IUWAU MIENOI 6:66 xxxvii IESUI ETIAT ITUWAU MIENOI 7:3

hey yne i eipe aikota are'e — Ui'ywot yt ehekyl
i uhowawi eipy'a pe pote yt eweikosap kuap i
uhowawi e Iesui topotmu'eria ran me. 66 Mio td e
pote typy'i ra'yn ipotmu'eria tuwat ra'yn Iesui upi
pyita'atu'atoiat ra'yn. Yt tuwat po'og neran i hupi.
67 Mi'i hawyi to'e temiit'in sese pe 12 ok takaria pe
— Eipe apo i'ewyte ra'yn ui'atoiat reran irania'in
ewy e. 68 Ma'ato Simau Peteru tiwesat Iesui — Yt
rat pdi e. Yt uwe ira'yn e'e ewywuat Uruporekuat
e. En yn ni urumu'e kuap hat e. Emienoi yn ni
urumoieine'en wuat'i e'at piat hamuat Uruka'iwat
e. Urui'atoiat En hawyi urui'atoiat sehay wuat'i
e'at piat kuap hap e. 69 Koitywy uruimohey ra'yn
En Uruporekuat nuat Tupana Mipo'oro Tupana
sese Sa'yru En e. Worokuap En na'yn Uhyt e.
Uruikuap En na'yn urupy'a pe e Peteru Iesui pe.
70 Mi'i hawyi Iesui to'e — Uimi'airo 12 ok takaria
eipe ma'ato wétup ok eipy'asetpe ahiag kawiat
e topotmu'e Iuta etiat mekewat Simau Ikarioti
sa'yru etiat tohenoi. 71 Sa'awy'i Iesui ti'airo Iuta
e hap het rakat topotmu'e wo. Mi'i hawyi toine'en
irania'in 12 ok takaria py'asetpe ma'ato ihay typy
rakat Iesui ma'at hanuat toine'en mi'i miit.

7

1Mi'i hawyi Iesui hewyry ra'yn yi Karireia puo.
Yt hewyry teran i yi Iuteu puo katupono yi Iuteu
piaria i'auka teran. 2 Mekewat e'at pe tuwat ra'yn
miit'in yne tawa kaipyi Ierusaréi kape yi Iuteu
kape tuwat tuwat ienuk hap wato nug hamo. Mi'i
tote te'eruwe'ywypyi'anug ienuk hamo. 3 Mi'i
pote Iesui ywyt'in sese te'ero'e tope — Urueyke'et
I'atu'e miit'in sem tukupte'en tawa wato Ierusaréi

me mi'i pote erétem no melupepyl yi Karireia pyi
hawyi ereto ro yi Iuteu kape i'atu’e. Mi'i hawyi
itote eremoherep epotmu'eria kape emisepap ko'i
etunug no itote wuat'i ehamo i'atu'e. 4 Yt naku i
mig'i wo ne'i etunug emisepap ko'i ahetama hit
puo. Waku po'og wuat'i ehamo wuat'i akasa hamo
etimoherep uwe En hap kuap hamoi'atu'e Iesui ty
mépyt'in. 3 Iywyt'in ta'atuwekyry'i hap yt imohey
i haype. 6 Mi'i hawyi toi'atuwesat — Uheywyt'in e
yt naku i mesup areto Ierusaréi kape e. Mesup yt
put'ok’'eite uhe'at mi'i td nug hamo uheywyt'in e.
Yt naku i mio areto Ierusaréi kape e ma'ato waku
eweiwat tawa Ierusaréi kape yne e'at pe eimiky-
'esat ewy e. 7 Ta'i miit'in yt uwe i ipy'ahak ehete
e ma'ato uhete miit'in yt i'atuwese kahato i katu-
pono ahenoi henoi i'atuepe i'atuminug sa'ag ko'i
e. Mesuwat rotiat ko'i eiky'e haria ti ma'ato Uito
yt uiky'e hin i e katupono yt haku i nug haria are'e
i'atuepe pote. 8 Pyno waku eweiwat ro ienuk hap
kape ma'ato Uito yt areto i te yt naku i koran areto
uheywyt'in katupono yt uhe'at i pote e to'ywyt'in
me. 9 Mio td e hawyi topyhu'at yi Karireia pe
Iesui ma'ato iywyt'in tuwat ienuk wato hap kape.
10 Tuwat yne hawyi meifiran i'ewyte toto Iesui yt
uwe mikuap mo i toto. 11 Mi'i hawyi itote ienuk
haria tikat at Iesui aikope toine'en hap ma'ato yt
uweiipuéti. Mi'i hawyiapoi'atu'e to'ope — Aikope
som toine'en i'atu'e. 12 Mi'i haype te'eruwanétup

ko'i ko'l kahato tuete. Irania'in — Yt naku i Iesui
I'atu'e aima'at reran tehay wo i'atu'e. Irania'in

Iesui waku i'atu'e. 13 Ma'ato — Atimohey uito
Iesui yt i'atu'e i wuat'i ehamo katupono i'atu'a-
kagnia pupi te'eroken'd. 14 Ienuk hap posasat pe

put'ok'e Iesui tawa lerusaréi me. Mi'li hawyi toto
Tupana motypot yat wato kape. Mi'i tote toi'atu-
mu'e kahato. 15 Mi'i pote Iuteuria te'eruwanétup
kahato — Iesui iwe'eg kahato i'atu'e. Toikuap
kahato miwan yne yne Tupana e hap i'atu'e. Uwe
saikeimu'e wo'omu'e haria mikuap yne ko'ii'atu'e.
Teke apo sa'awy'iaiwemu'e hawei'atu'e katupono
toikuap yne aimikuap ko'ii'atu'e. 16 Mio td i'atu'e
hawyi Iesui ti'atuwesat — Uimienoi yt uiat 1 e.
Tupana uipo'oro hat uimu'e hat e. 17 Ewetunug
no Tupana ehay upi imiky'esat ewy ewetunug
pote ti aru meremo eweikuap uimienoi meremo
— Pywo rasig tohenoi Tupana ehay ewei'e. Yt
tuwehay pyi hin i aimu'e ewei'e uhepe ewehd'ag
Tupana miky'esat nug hawyi e Iesui. 18 Irania'in
aimu'e haria ta'atuky'esat kahato — Waku kahato
en urumu'e hat e hap miit'in kaipyi ta'atuky'esat
ma'ato yt mi'i td i Uito woroho'omu'e katupono
Tupana motypot hap yn uiwanétup hawe woro-
ho'omu'e. Tupana motypot reran hat ihay hépyk
kahato rakat yt heso hi rakat i e. Mi'i hat ewy
areine'en. Mi'l kupitu woroho'omu'e pote yt kat
1 sa'ag uiwanétup hawe. — Waku En e Tupana
uhepee. 19Sa'awy'iti aha'ase'i Musei aindpin tomi-
wan me ma'ato ti yt ewetunug i eipe imiky'esat
ewy. Mi'l pote ui'auka teran ne'i eipe e ma'ato
wdi erepot'auka i tei'o e Musei e Iesui. 20 Mio ta
e hawyi te'ero'e — Eeso kahato yt uwe i e'auka
teran hat i'atu’'e. Ahiag ni epiit pe i'atu'e Iesui
pe. 21 Ma'ato Iesui ti'atuwesat — Ha'awyte ti
atunug wétup wakuap yt motpap i hap e'at pe pote
ti eipy'ahak kahato uhete atimoehdite yt ipoi'dm
kuap i rakat Tupana motypot hap e'at pe pote e.

22 Ma'ato eipe i'ewyte eipotpap mekewat e'at pe e.
Pywo ti rat eimépyt tuwemoherep hawyi toine'en
8 e'at hawyi ewei'ahit sokpe tek ta'yn yne e'at pe
aha'ase'li Musei mienoi ewy e. Yt Musei mienoi
yn i ma'ato sa'awy'itewuaria ai'ywania ti mi'i ta
teinug 8 e'at toine'en hawyi ta'atunug na'yn wuat'i
e'atpeytaipotpapihape'atpesioytta'atunugmi'i
tad ta'atusa'yru toine'en 8 e'at hawyi ta'atupotpap.
23 Are pai mi'i pytkai ma'ato ti uhete yt eiwese i
mekewat e'at piat sehaite hap nug uhepiat pote. Yt
nakuieipy'ahak uhete mekewat e'at piat wétup ok
miit moehdite uhepiat pote e Iesui. 24 Ewei'ywyk
kahato eiwanétup hap uhetiat e. Yt ilite'en nei'o
uiwesat eipe e. Waku ti eiwanétup ete mi'i rokiré
ewei'e hdpyk uhepe uwe Uito hap ete e. En yt naku
1yt ewei'e tei'o uhepe iiite'en eipe e tewanikaptia
pe. 25 Mi'i pote mekewat tawa Ierusaréi miaria
irania'in te'ero'e to'ope — lesui ti Iuteuria akag
mi'auka teran ma‘ato ti topotmu'e kahato te i'atu-
py 'asetpei'atu'e. 26 Kat potei ai akagma yt tipyhyp
ii'atu'e. Mio apo ta' atumohey ra'yn Tupana Mipo-
'oro Aiporekuat nuat Iesui i'atu'e ra'yn apo mio
i'atu'e. Kat poteil yt ta'atuewdi i i'atu'e. 27 Ta'i yt
uwe 1raso ikuap ailiwat tawa ailiwat yi kaipywiat
tut hamuat Tupana Mipo'oro Aiporekuat nuat
I'atu'e. Ta'lilite'en ne'i hamuat wyti tuwemoherep
I'atu'e ma'ato mekewat lesui ti watikuap kahato
ra'yn ailiwat tawa pe tuwemotag mi'i tupono ti
Iesuiti yt Tupana Mipo'oroitei'atu'e. 28 Mi'i hawyi
Iesui to'e haty wo — Uikuap eipe wen ma'ato yt
uikuap hat i yt heremo kahato i e. Aikope pywiat
Uito hap eweikuap sa'ag ne'i e. Yt uiwehay pyi
1 ti ariot ehowawi. Ta'i Pywuat hat sese wyti

uipo'oro ehowawi ma'ato Mi'i hat uipo'oro hat yt
eweikuap hiniare e. 29Ma'ato Uito atikuap kahato
Uipo'oro hat katupono ikaipyi ariot e Iesui tehay
pirik wo. 30 Mio ta e pote Iuteuria akagnia tipyhik
teran na'yn ma'ato yt iku'uro hap e'at i te pote
yt ta'apyhik kuap i te. 31 Ma'ato typy'i irania'in
te'ero'e to'ope — Sio Tupana Mipo'oro ahehakye-
ra'athamuat mei€ katupono Tupana misepap ewy
ra'yn tutunug mesuwe i'atu'e. Mio ta ta'atu'e
hawyi ta'atumohey ra'yn. 32 Mi'i hawyi Tupana
mohey haria akag ko'i i'ewyte pa'i kororia tikuap
ta'yn irania'in miat Iesui Tupana Mipo'oro e hap.
Mi'i pote ta'atupo'oro ipyhik hamo. 33 Mi'i hawyi
Iesui to'e miit'in me — Areine'en porap'i yn na'yn
eiwywo katupono areto irane ra'yn Uipo'oro hat
kape e. 34Mi'i hawyi ti aru uikat eipe wen ma'ato ti
aru yt uipuétiira'yn eipe e. Aikowo Uito hap kape
yt eweiwat kuap i e Iesui. 35 Mio td e pote te'ero'e
to'ope — Aikowo irane som pyno toto yt aimikuap
mo i. Wétup ywania tawa ko'i kape topopy irane
I'atumu'e hamo sio topopy irania'in ywania etawa
piaria ai'ywania mu'e hamoi'atu'e Iuteuria. 36 Kat
to'e hawe — Uikat wyti aru eipe ma'ato ti aru yt
uipuéti i ra'yn eipe e i'ewyte — Yt eweiwat kuap
i aikowo aikowo Uito hap kape e ahepe i'atu'e.
Katupono som mio td e i'atu'e to'ope.

37 Mi'i hawyi ienuk hap ywopope e'at ikahuro
hamo mekewat po'og iwato hap e'at pe Iesui
ipoi'dm i'atupy'asetpe hawyi haty wo to'e i'atuepe
— Uwe uwe te'y'utui mi'i haria eweiwat ro
uhowawi eiwe'y'u hamo e. 38 Pywo tirat uimohey
haria ti aru Tupana Pa'du eiam kahato te'eropy-

hu'at are mi'i hawyi ta'atukuap kahato Tupana
are. Aikotd y'y tuwétem yrasa sese pyi at ka'ap
miit'in te'y'utui hap monik hamuat mi'i hap ewy
topyhu'atuimohey haria are aikotd to'e sa'awy'i—
Uimohey haria py'a pyi aru tuwétem wétem wuat'i
e'at piat y'y ewywuat i'atumoieine'en hamuat e
miwan me. 39 Mekewat e'at pe yt kat i Tu-
pana Pa'du miit'in py'a pe. Yt tutum i te pote
Iesui ta'aipok atipy kape hawyi Tupana mimo-
typot no hawyi toimd'é Topa'du wakuat tomohey
haria torania pe. 40 Mi'i hawyi itotiaria irania'in
tikuap ta'yn Iesui e hap eweiwat ro uhowawi e
hap hawyi te'ero’e to'ope — Pywo pe ti Mi'i Miit
wytl aimiekatup Tupana Mipo'oro aimu'e tehay
wuat hamuat ra'yn i'atu’'e. 41 Ma'ato irania'in
— Mi'i Miit wyti Tupana Mipo'oro Aiporekuat
nuat i'atu'e. Ma'ato irania'in — Yt wyti i'atu'e
katupono aimiekatup aiporekuat koro wyti aru
yt yi Karireia kaipyi i tut i'atu'e. 42 Ta'i miwan
me ti tohenoi mekewat yne miit'in porekuat nuat
ete Tupana mipo'oro ete i'atu'e. Morekuat Tawi
emiariru tawa hit Peréi miati'ywda'irakat ei'atu'e.
Morekuat Tawi etawa piat i'ywa'i rakat e miwan
me i'atu'e ma'ato mesuwat Iesui yi Karireia piat.
Mi'i i'atu'e sa'ag katupono yt ta'atukuap i Iesui
ywa'l hap tawa Peré&i miat hap pote. 43 Mi'i pote
I'atuwanétup hap uwe sese Iesui hap ete yt ewy
i. Mi'i pote yt to'owese i ra'yn to'ope. 44Irania'in
ipyhik teran Iesui ma'ato yt uwe i ipyhik kuap.
45 Mi'i hawyi surara'in te'era'aipok i ra'yn pa'i
kororia kape seko etiat wo'omu'e haria akag ko'i
kape. Mi'li hawyi te'ero'e surara'in me — Sa'awy'i
woroho'opo'oro eipe Iesui sat hamo i'atu'e kat

pote pyno yt eweterutii'atu'e. 46 Ma'ato surara'in
ti'atuwesat — Mehi'in i'atu'e uruikuap Iesui ehay
hawyi ikahu kahato uruipuéti ihay mi'i hawyi yt
uruipyhyp kuap i i'atu'e katupono Mi'i Miit po'og
ikahu torania wo'omu'e haria kai ihay se rakat
i'atu'e surara'in. Mio ta i'atu'e surara'in pote. 47 —
Yt naku i kahato rat. Eipe apo i'ewyte imohey
haria i'atu'e heso hap ete i'atu'e surara'in me —
Eweimohey ti ra'yn apo i'atu'ewyte i'atu'e. 48 Yt
uwe i uruto Iesui mohey haria i'atu'e. Ta'i ei'a-
kagnia eindpin haria yt wétup ok i imohey haria
topyhu'at i'atu'e. 499 Ma'ato irania'in ai'ywania ito-
tiaria yt ti'atukuap kahato i Musei wo'ondpin hap
ko'i mi'i pote i'atupap Mi'i Miit upi ma'ato mi'iria
ti topyhu'at aru Tupana mi'apiheg wuaria i'atu’e.
50 Mi'i hawyi ma'ato wétup ok i'atupy'asetpe Niku-
temu e hap het rakat to'e i'atuepe. 51 — Sa'awy'i
mio td e Tupana miwan me — Yt naku i ilite'en
ewei'apiheg wétup ok e. Yt naku i ewei'auka
weétup ok yt iwat ihay kuap 1 pytkai e miwan me
aiwo'ondpin hawe e. Yt naku i eweimohit wétup
ok yt eweikuap i pytkai waku sio yt e. Ma'ato eipe
yt aiwo'ondpin hap ewy i ewetunug neran Iesui
ete e Nikutemu sa'awy'iwuat watym wuano Iesui
kapiat hat. 52 Mi'i pote Nikutemu pe te'ero'e —
Pai i'ewyte yi sa'ag Karireia piaria apo en lesui
ewy i'atu’e. 33 Mio ta te'ero'e hawyi yne itotiaria
wa'atunug haria tuwat ra'yn i'atu'yat ko'i kape.

8
1 Ma'ato Iesui toto yity'ok kape Uriweira ypia
ehap het rakat kape. 2 Itote pyi ihot'ok hawyi
hunete ta'aipok i ra'yn Tupana motypot yat wato

kape. Mi'li hawyi itotiaria te'eruwa’atunug Iesui
kape. Mi'i hawyi ta'apyk hawyi Iesui ti'atumu'e i
ra'yn itote. 3 Mi'i hawyi Musei miwan enoi haria
i'ewyte Tupana mohey haria akag ko'i t0'é to'é
howawi. Ta'atuerut wétup ok haryporia yt naku
1 sese rakat ta'atupuéti ihainia wywo yt te'aito
wywo 1. Mi'i hawyi miit'in typy'i rakaria py'a-
setpe ta'atuereke Iesui kape. 4 Mi'i hawyi wo'o-
mu'e haria henoi Iesui pe — Wo'omu'e hat i'atu'e
meiliwat haryporia uruipuéti wétup ok se'aito
wywo yni pe i'atu'e. 5 Sa'awy'i urunapin hap Mu-
sei to'e Teuterunumiu 22.22 pe — Uwe eweipuéti
weétup ok wétup ok e'aito wywo hawyi ewei'auka
mi'iria nu wo mak mak wo e Musei i'atu'e. Mi'i
pote uruikuap teran ekaipyi aikota etiky'esat uru-
tunug meitiwat haryporia ete yt we'eg hat i ete
i'atu'e. Waku wati'auka nu wo sio yti'atu'e. 6 Mio
td i'atu'e Iesui ti'aparap mono ta'atuerut. Mi'i
hawyi ma'ato Iesui tuwe'ymyk hawyi yi kyt ete
yn topii'la wo wan'iwan'i'e. 7 Mi'i hawyi po'og
apo'i'atu'e Iesui pe. Mi'i hawyi Iesui tuwe'dpe-
'ok'am hawyi toi'atuwesat ra'yn — Eipe yt karépiat
I aparap hap nug haria pote mak mak'ewei'e ro
sa'awy'i nu wo i'auka hamo e. 8 Mi'i hawyl tuwe-
'ymyk ira'yn Iesui hawyi tutunugira'yn yi kyt ete
iwan topii'ia wo. 9 Mio ta e hawyi haryporia erut
haria i'auka teran haria tuwat i ra'yn Iesui kaipyi
te'eruwemoti te kahato i'atuminug sa'ag ko'i yt
uwe i mikuap ko'i pote tuwat. Yianme nagnia
sa'awy'l tuwat hawyi wat'ymo kurum iwasuria
ra'yn tuwat. Tuwat yne hawyi topyhu'at Iesui yn
na'yn mekewat i'atumierut haryporia yt iwe'eg
i hat wywo. 10 Mi'i hawyi Iesui ipoi'dm na'yn

hawyi to'e haryporia pe — Aikopei eerut haria
mana e. Yt wétup ok 1 apo e'auka teran hanuat
topyhu'at e. 11 Yt uwe i Mimi e. — Mana Uito
i'ewyte yt woro'apiheg i yt woro'auka teran i nu
wo e. Koitywy waku era'aipok i ra'yn e'yat kape
ma'ato etoiat ro eminug sa'ag e. Yt etunugira'yn
yt ewe'eg i hap e haryporia pe.

12 Mi'i hawyi Iesui ti'atumu'e Tupana mdtypot
yat piaria — Uito ariaty ewy aikotd ariaty timo-
herep mu'ap watym muo hap ewy Uito atimo-
herep mu'ap Tupana kapiat. Areine'en aridty
hot ewy miit'in wanétup hawe i'atuwanétup hap
moétyhot hanuat areine'en Uito e. Uwe uwe toto
uhupi mi'i hat wyti hewyry aridty hot pe. Yt
kardmuo ii'ypyryp wuo hewyry are e Iesui. 13 Mi'i
poteirania'in akag ko'i te'ero'e Iesui pe — Pai ehay
kahato ewete eremowato teran — Uito po'og ere'e
pote eeso kahato i'atu'e. 14— Ta'i uhehay uiwete
e Iesui ma'ato pywuat ahenoi uiwetiat katupono
atikuap kahato aikope pyi ariot i'ewyte aikowo
areto hamuat atikuap e. Eipe ti yt eweikuap hin
i aikope pyi ariot aikowuat areto hamuat hap e
Tupana motypot yat apykok haria pe. 15 Eipe yt
naku i ewei'e irania'in me eiwanétup hap kaipyi
ne'i ma'ato Uito yt mi'l td atunug i irania'in me
e. 16 Ma'ato — Yt naku i mi'iria are'e Tupana
pe ehepiat pote pywo pe e ma'ato yt are'e i. Yt
uiwanétup hap kaipyi i are'e uwe waku uwe yt
naku i e hap mesup. Ta'i Ui'ywot Uipo'oro hat
wanétup hap kaipyi yn ni mi'i miit waku mi'i miit
yt naku i e hap waku are'e. Ma'ato mesup uwe
waku uwe yt are'e hin i ehepiat irania'in etiat
mesup e Iesui uruto po'og e haria pe.

17 ITwan me aindpin hawe mio td e ahepe —
Yt etimohey meremo i sehay yt naku i wétup
ok ete e ma'ato typy ok to'o'ewy kahato wétup
ok ete aimu'e to'o'ewy aiwesat wesat apo'wa-
to'e hawyi te'era'akasa iminug pote pywo i'atu'e
ma'ato yt pote yt e miwan me. 18— Pyno Ui'ywot
ti eimu'e ra'yn uhete i'ewyte Uito woroho'omu'e
uiwete. Uruwo'o'ewy kahato urui'atumu'e eipe
wétup ehay yn mi'i pote pywo ewei'e ro e. 19—
Aikope som pyno e'ywot i'atu'e. — Pyno yt uikuap
1 eipe i'ewyte yt Ui'ywot 1 wyti eweikuap ma'ato
uikuap eipe potei'ewyte eweikuap ta'yn Ui'ywot e.
20 Mio ta e Iesui Tupana motypot hap yat piaria pe
I'atumiium Tupana piat heiam yatypepyi. Ma'ato
yt uwe i ipytyk kuap itote katupono yt put'ok'e i
te iku'uro hap e'at pote. 21 Mi'i hawyi Iesui to'e i
I'atuepe — Areto irane ra'yn wyti mesuwepyi e.
Areto hawyi ti aru uikat kahato eipe wen ma'ato
yt uipuéti i e. Eiminug sa'ag yt hep i te turan ti
arueweipap. Yteweiwat kuap iwyti aru aikowuat
areto hap kape e. 22 Mio té e pote te'ero'e to'ope
— Kat tuponoi — Yt eweiwat kuap i wyti aru
aikowuat areto hap kape e Iesui ahepe sio apo
tuwe'auka irane haype i'atu'e. 23 Ma'ato Iesui to'e
— Eipe ti mesuwat yi totiat miit'in wanétup hap
ewy yn eiwanétup e eiwewawi yn eiwanétup. Yt
eiwanétupiatipy kape e ma'ato Uito ti arewanétup
kahato Tupana atipy piat wanétup hap ewy te
e. Eipe ti ei'yat mesuwarotiat kape yn mi'i pote
eiwanétup mesuwe ma'ato Uito ti atipy piat i'yat
rakat e. 24 Ha'awyte are'e ehepe — Eiminug sa'ag
ko'i yt hep i te turan ti aru eweipap yt uimohey
i pote are e Iesui nagnia pe. 25 — Uwel pyno

en i'atu'e — Sa'awy'i pyi te ra'yn ahenoi ehepe
uwe Uito hap e. Karania wo i eweiky'esat ahenoi
ehepe uwe Uito hap e Iesui. 26 Uipo'oro hat Pywuat
hat sese e. Mi'i ehay uhepiat pywo sese kahato
e. Thay yne ahenoi teran ehepe ma'ato yt naku i
ewei'e uhepe. Atimoherep teran ehepe eiminug
sa'ag ko'l e. Ipoity kahato te ti atimoherep teran
ehepiat ui'e hap are wen ma'ato ehewaure ka'a
pe yt teke kuap i uhehay e wo'ondpin haria pe.
27 Karape Iesui to'e Uipo'oro hat yt ta'atukuap hin
1 uwe ete ihay. Yt ta'atukuap i ihay I'ywot etiat
Tupana etiat. 28 Mi'i pote Iesui to'e — Ma'ato
meiliran eweimopoi'dm eheyke'et aria'yp posak
ete hap e'at pe ti aru eweikuap ta'yn uwe Uito e.
I'ewyte ti aru eweikuap yt kat i atunug uiwehay
pyi ma'ato Ui'ywot ehay yn ahenoi ehepiat hap
e. 29 Uipo'oro hat wuat'i e'at pe uiwywo toine'en
i'ewyte Ui'ywot mowepit hap yn atunug e. Mi'i
pote yt kardpe i ui'atoiat uiweran e Iesui. 30 Mi'i
hawyi ti itote ipoity ra'yn Iesui e hap kuap haria
te'eropyhu'at. 31 Mi'i hawyi Iesui to'e Iuteuria
pe tomohey pakup1 haria pe — Ui'e hap ewe-
tunug no mi'i pote uipotmu'eria sese wo ra'yn
eipe ma'ato yt pote yt e. 32Pywo ti aru ewetunug
ui'e hap ko'i pote ti eweikuap ta'yn pywuat sese
e. Mi'i hawyi eipyhik hawyi eiwend'é kuap ta'yn
eweipopy kuap ta'yn e. 33 Mi'i pote ta'atuwesat
— Yt kat hin i ti urupyhik hap Uhyt i'atu'e uruto
Apardu emiariru'in uruto. Yt kardpe i miit'in
eropat haria urutukupte'en yt kardpe i wo'opyhik
hawe urutukupte'en i'atu'e. 34 Ma'ato Iesui to'e
i'atuepe — Pywo pe ti are'e ehepe yt nakuap i nug

hap eheko pote yt eiwe'aputsit kuap i eheko sa'ag
yt nakuat i pyi ma'ato eipyhik piat ewy eweikup-
te'en eipe e. 35Wo'oeropat haria tukupte'en wuat'i
yat puo ma'ato ha'yru toine'en to'ywot yat pe yn
wuat'i e'at pe e. Sa'ag nug haria wo'oeropat haria
ewy tukupte'en. 36 Tupana Sa'yru yne ehakyera'at
kuap eipyhik hap kaipyl eweimohey pote. Mi'i
pote eweipopy kuap kahato. Eiwe'aputsit kuap
kahato eiminug sa'ag po pyi e. 37 Uhehay yt
teke hin i eipy'a pe eiwanétup hawe mi'i pote ti
ui'auka teran eipe e. Pywo ti Aparau emiariru'in
ni eipe wen ma'ato ti eiminug ko'i ti rat yt aha'a-
se'l Apardu ewywuat hin i are katupono uiky'e
hat ri aha'ase'i Apardu e Iesui. Eipe uimienoi
pun haria ma'ato Aparau uimohey kahato hat e.
38 Atunug kahato yne Ui'ywot miky'wesat ewy
ma'ato eiperia ewetunug yne ei'ywot mienoi ewy
e. Pywo ti rat ahenoi Ui'ywot piat uimu'e yn
ma'ato eiperia ei'ywot miky'esat ewywuat yn ewe-
tunug e Iesui. 39Mi'i hawyi— Uruto ti Aha'ase'i pot
Apardu emiariru emiariru ko'l sese uruto i'atu'e.
— U pai e Iesui mekewat wakuat Apardu emi-
ariru emiariru ko'i sese eipe pote meremo i'ewyte
uimohey haria eweikupte'en aikotd aha'ase'i pot
Aparau waku sese nug hat ma'ato eiperia ui'auka
teran yt Aha'ase'i pot ewy hin i eipe e. Pyno
wétup ti ei'ywot pot e Iesui. 40 Uito ti woroho-
'omu'e Tupana e uhepiat hamo yn pywuat sese
wo ma'ato ui'e hap wakuat pytkai ui'auka teran
eipe e ma'ato uha'ase'i Apardu ti yt kardpe i mi'i
td inug neran e Iesui. 4! — Ui'auka teran eipe
ei'ywot sese minug ewy ewetunug neran e. —
Uruto ti uruikuap ti uru'ywot i'atu'e. Ta'i yt i'ywot



IESUI ETIAT IUWAU MIENOI 8:42 xlix IESUI ETIAT IUWAU MIENOI 8:49

wekuap re'ym rakaria i ti uruto i'atu'e. Wétup yn
uru'ywot. Mi'i ti Uruetupana i'atu'e. 42— Ta'i yt
Tupana hin i ei'ywot are ma'ato pywo ei'ywot Tu-
pana pote uiky'e haria eipe eweipyhu'at katupono
Tupana Mipo'oro Uito e yt uiwewi i arepo'oro e
Iesui. 43 Sa'awy'i — Woropo'oro En e Tupana
uhepe hawyi ariot ehowawi Tupana yatypepyi
ariot e Iesui. Ahenoi ehepe ma'ato yt eweikuap i
kahato uimienoi ko'i e. Eweikuap ehewaure ka'a
pe ma'ato mi'i hawyi meremo eweipun uimienoi
ehewaure ka'a pyi eiwanétup hawyi e. 44 Ei'ywot
sese ti ahiag e mi'i pote ti ewetunug neran ei'ywot
miky'esat sa'ag ok ta e. Ha'awyte pyi ahiag ti'auka
teran miit'in wo'opot'auka hat mi'i pote yt wétup
1 hépyk takat sehay pywuat iwat iwanétup hap
toine'en e. Kardpe ahiag heso tuwekaipyi tutunug
yt niatpo hin i katupono yne heso rakat ka'iwat
ne'i ahiag topyhu'at e. Ta'i heso rakaria ywot ti
ahiag topyhu'at e Iesui. 45— Ahenoi ehepe hapyk
takat yn mote yt eweimohey hin i heso rakat mo-
hey haria eipe pote e. 46 Uiminug yt nakuat i kue
yt wétup i eweipuéti pdi e. Woroho'omu'e kahato
ra'yn ni sehay pywuat no ma'ato ti uimienoi yt
eweimohey hin i e. 47 Tupana sa'yru'in saki'yt'in
ta'atukuap kahato Tupana e hap e ma'ato eipe ti yt
Tupana wanuaria i pote ti yt eweikuap i Tupana
ehay e. 48 — Sa'awy'itewuat uru'e hap ewy ti
en i'atu’e. En ni wétup ywania yi sa'ag Samaria
kaipywiat ti en i'atu’e. En ni ahiag ipiit piat rakat
tienuru'e hap ewy eni'atu'e Iesui pe. 49— Yt kat i
tiuikai ahiag katupono atomowato Ui'ywot pytkai
yt kardpe 1 ahiag Ui'ywot motypot hat toine'en e.

Eipetiytuimowatohinie. 50Yt atiky'esatiuhepiat
waku En ei'e hap katupono wétup uiky'esat hat
uimotypot hat toine'en e. Mi'i hat ti aru yt naku
1 ehepe e. Mi'i hat ti aru ehaty'l haty'i eipe kat
pote uimohit kahato eipe e. 51 Pywo ti uwe uwe
inug uimienoi ko'i mi'i hat ti aru yt iku'uro i e
Iesui i'atuepe. 52 Mi'i hawyi Iuteu ywania akag
ko'i te'ero’e Iesui pe — Koity'i wyti uruikuap ta'yn
ahiag epiit piat hap katupono ase'i Apardu waku
sese pytkai iku'uro ra'yn i'ewyte sa'awy'iwuat Tu-
pana ehay moherep haria yne yne iku'uro ra'yn
ma'ato ere'e — Uwe uwe uimienoi inug mi'i haria
ti aru yt iku'uro sese i ere i'atu'e. 53 Ewat ewaku
hap apo po'og aha'ase'i koro Apardu ewaku hap
kai i'atu’'e. Ma'ato Apardu iku'uro ra'yn i'ewyte
irania'in Tupana ehay moherep hariai'atu'e. Sa'a-
wy'iwuaria topap yne ma'ato En — Uwe uimienoi
nug haria wyti aru yt iku'uro sese i ere. Eremo-
typot kahato eremowato kahato péii'atu'e — Uito
po'og Apardu kawiat po'og sa'awy'iwuat Tupana
ehay moherep haria kawiat e hat ewywuat En
i'atu'e Iesui pe. >4 Mi'i hawyi toi'atuwesat — Uiwe-
mowato hap yt atunug neran i uiwekaipyi katu-
pono atunug pote meiiiran yt kan hamo i uhehay
eweipuéti ma'ato uimowato kahato hat ti Ui'ywot
e. 5> Mi1 hat pe Uruetupana En ewei'e ma‘ato yt
pywo pe i mio ta ewei'e kat pote yt eweikuap i
pytkai e. Ma'ato Uito ti kue pdi atikuap kahato
Tupana ma'ato yt atikuap i Tupana ui'e pote heso
rakano Uito areine'en ei'ewy kat pote ikuap hat
sese Uito imiky'esat nug hat sese Uito e. 56 Sa'awy'i
ti eha'ase'i Apardu ta'akasa teran kahato uhut hap
miit'in kapiat hap are. Pyno mesup ti Aparau

ta'akasa ra'yn uhut hap hawyi iwepit kahato sese
topyhu'at ra'yn e Iesui. 37 — Heso kahato Uhyt
I'atu’e. Ase'i Apardu ti nimo kahato ra'yn iku'uro
ma'ato ewat ieine'en hap emotag hap yt 50 anu hin
1 heine'en hap i'atu’e. Pyno ti Apardu yt ta'akasa
hin i kue ewawi pai i'atu'e. 58 — Uito ti aha'ase'i
Apardu ywa'l hap e'yianmete wuat ieine'en hat e
Iesui. 59 Mio ta e hawyi ta'atukat nu ko'i yi totiat
mak mak hamo i'auka hamo ta'atu'e ma'ato Iesui
tuwemig miit'in sem py'asetpe ra'yn hawyi toto
ra'yn Tupana motypot hap yat wato pyi.

9

IMi'i hawyi yt Iuteu ywania potpap i hap e'at pe
toto Iesui mu'ap upi towyria'in wywo. Mi'i hawyi
mu'ap tote toipuéti wétup ok miit yt ihapytig i
rakat wemoherep toty kaipywiat yt kat kapiat i
akasa hat. 2 Mi'i hawyi Iesui wyria'in apo'i'atu'e
Iesui pe — Urumu'e hat i'atu'e uwe piat i'aparap
hap upi som Tupana ti'apiheg yt ihapytig i rakat
i'atu'e. I'ywot'in piat i'aparap hap upi toine'en yt
ihapytig i sio tuwewiat i'aparap sese hap kaipyi
Tupana mi'apiheg wo topyhu'ati'atu'e. 3— Ytwyti
uiwyria'in yti ywot in minug sa'ag i upi ti i'ewyte
ytiwat 1m1nug sa'ag iupiwytiytihapytigihap are
ma'ato mi'i miit yt ihapytig i rakat toine'en katu-
pono meiliran Tupana tomoherep teran miit'in me
tuwemotypot hap tuete toimoehdite hawyi are e.
Mi'i pote mi'i miit yt ihapytig i rakat toine'en are
e. 4 Uiwyria'in ihot'ok puo aipotpap kuap ma'ato
watym put'ok'e hawyi yt kat i watunug kuap are
e. Mi'i hap ewy waku atunug yne uipo'oro hat
miky'esat ewy koitywy koran katupono meitiran ti

aru yt kat i atunug kuap i. Meiliran aru i'ypyryp
ewy topyhu'at mesuwe hawyi yt kat 1 wakuat
watunug kuap 1 i'ypyryp kahato hap ewy pote
aru e. > Uheine'en hap mesuwarote turan Uito
ti miit'in moé&tyhot hap ewywuat areine'en miit'in
mo'akasa hamo mu'ap Tupana kapiat moherep
hamo e. Pywo ti rat uwe uwe hewyry uhétyhot
puo mi'itoto kuap Tupanakape are e topotmu'eria
pe. 6 Mi'i hawyi kuitu'e yi tote hawyi totat topo
pe yi og téty hy wywo toi'apokik hawyi mi'i wo
toipen yt kat kapiat akasa i hat ete. 7 Mi'i hawyi
to'e yt ihapytig i rakat pe — Mehi e mowehasei ro
mekewat y'y Sirue e hap wo'osei hawe e Tupana
Mipo'oro y'y e hap kape. Mi'i ré toto ra'yn tuwe-
hasei hamo. Tuwehasei hawyi ta'aipok ihapytig
nakano. 8 Mi'i hawyi tuwemoherep to yatypiaria
pe hawyi te'ero'e to'ope — Ihapytlg apo sa'awy-
'iwuat yt ihapytig i rakat apo'i'atu’e sio wétup ok
I'atu'e. Mekewat yt kat sa'up i miium &étup hatra'yn
apo meke sio yt i'atu'e to'ope. 9 Ta'i mi'i rasom
I'atu'e irania'in. — U yt mi'i i rat i'atu'e irania'in.
I'ewywuat ne'i rat ma'ato yt mi'i i i'atu'e. 10 Uito
rat e. — Aikotd pyno era'akasa ra'yn apo mio
uhyt mimi i'atu'e. 11— We&tup ok Miit Iesui e hap
het rakat wyti tomi'apokik yi téty hy wywuano
uhehapen hawyi ti to'e uhepe — Mowehasei ro
y'y Sirue e hap wo'osei hawe e uhepe hawyi areto
arehasei hamo. Mi'i hawyi ti mio ara'akasa ra'yn
uheha ra'yn e i'atuepe. 12— Aikope mio emo'a-
kasa hat i'atu'e. 13 — U yt atikuap i aikope e.
14 Mi'i ré ta'atuerut iha pakup takat Tupana mo-
hey haria akag ko'i kape katupono Iesui timoeha-

pytig mi'i yt aipotpap i hap e'at pe pote. 15 Mi'i
hawyi Tupana mohey haria akag ko'i apo'i'atu'e
— Aikotd me etipuéti ehapytig hap mehi i'atu'e.
— Ta'i toi'apokik yi og téty hy wywuat hawyi ti
uhehapen hawyi arehasei hawyi ti mio uheha
ra'yn ara'akasa kuap ta'yn e. 16 Yt naku i ti rat
emoehadite hat yt Tupana kaipyi i tut i'atu'e katu-
pono yt aipotpap i hap e'at pe ipotpap emoehaite
hap etei'atu'e. Ma'ato irania'in te'ero'e — Kat pote
yt Tupana kaipywiat i Mi'i Miit ewei'e i'atu'e. Yt
Tupana kaipywiat i Mi'i Miit pote aikotd som pyno
wakuat sese tutunug kuap yt Tupana Mipo'oro i
Mi'i Miit pote i'atu'e irania'in. Uruikuap ta'yn yt
nakuinugharia powo Tupana ytipotpapii'atu'e.
Mi'i hawyi yt to'o'ewy'ewy i ra'yn te'eruwanétup.
17Mi'i hawyi apo'i'atu'e ihapytig nakat pe — Aiko-
taieipyno erewanétup mekewat emoehapytig hat
ete apo'i'atu'e hawyi toi'atuwesat — Ta'i Tupana
ehay enoi hat wyti Mi'i e i'atuepe. 18 Mi'i hawyi
Iuteu ywania akag ko'l yt timohey i sa'awy'i yt
ihairakano toine'en hap. Mi'i hawyi ta'atukaykay
i'ywot'in apota'atu’'e hamo. 19 I'ywot'in put'ok'i-
'atu’'e hawyi Iuteu ywania akag ko'i apo'i'atu'e —
Eimépyt apo meii i'atu'e. Pywo apo to'ywa'i pyi
te yt kat i ta'akasa 1'atu’e. Pywo pote aikotd mio
ta'akasa i'atu'e i'ywot'in me. 20— Mi'i hat ti rat
urumeépyt i'atu'e i'ywot'in. Pywo ti to'ywa'l pyi
te ti yt kat i ta'akasa ma'ato mio uruto wyti yt
uruikuapiaikotd me toipuéti tehapytig hapi'atu'e
i'ewyte uwe imoehapytig hat yt uruikuap ii'atu'e.
21— Pyno apo'ewei'e ro tope. Itag na'yn tohenoi
kuap som i'atu'e i'ywot'in apo'e haria pe. 22 Mio
td hap ewy te'ero’'e katupono Iuteu ywania akag

pupiat te'eroken’é haype katupono Iuteu akag ko'i
te'ero'e ra'yn to'ope — Uwe uwe Iesui Tupana
Mipo'oro Aiporekuat wuat e hat watipugha aru
Tupana motypot yat wato pyi i'atu'e. Pywo pe
Mi'i Miit ahehakyera'at hat ewei'e pote yt naku i
eiweke po'og Tupana motypot yat wato pe uruto'e
I'atu'e ra'yn wuat'i miit'in me Iuteu akag ko'l
23Mi'i pote ytkat to'e i teran ii'atumépyt moehdite
hap etiat. Mi'i pote — Itag na'yn tohenoi kuap
td som i'atu'e i'ywot'in Iuteu akag ko'i apo'e haria
pe te'eroken'é haype. 24 Mi'i hawyi ta'atukaykay i
ra'yn mekewat Iesui mimoehdite iha pakup takat
ta'atuewawi te'ero'e hamo — Hapyk to ehenoi
uruepe Tupana motypot hap ehay wo i'atu'e yt eso
tei'o i'atu'e. Uruikuap ti Mekewat Miit emoehaite
hatytnakuatii'atu'e. 25— U pdi yt atikuapikahato
koitypuo waku rakat Mi'i Miit koitypuo yt ma'ato
weétup hap atikuap sa'awy'i yt kat i ara'akasa kuap
ma'ato mesup ti ara'akasa yne ra'yn. Mi'i hap yn
atikuap kahato are e. 26 — Aikota ei pyno tutunug
emo'akasa hamo apo'i'atu'e i. 27— Ahenoi henoi
ra'yn ti ehehamo aikotd uipohagnug hap e. Kat
potei eweikuap kahato teran uiwé pyi uimoehaite
hap e. Eweipyhu'at teran apo hemiit'in wo haype
e. 28 Mio ta e pote i'atupy'ahak kahato tuete — Yt
nakuieni'atu'e. En wytiiwat hemiit ma'ato uruto
ti ase'li Musei emiit'in na'yn i'atu'e. 29 Uruto ti
uruikuap kahato ase'i Musei mienoi Tupana ehay
I'atu'e ma'ato mekewat Miit Iesui uwe mipo'oro
aikope pyi tuthap ti yt uruikuap hinii'atu'e. 30 Mi'i
hawyi iha pakup takat tuwanétup kahato hawyi
to'e — Kat pote aikope pyi tut hap yt eweikuap

i te are e. Eiwanétup to mehi'in katupono Mi'i
Miit uimo'akasa ra'yn pai e. 31 Ta'i watikuap ta'yn
yt nakuaria i tomisepap ko'i po wo Tupana yt
timoherep i towaku nug hap ko'i tomisepap ko'i
ma'ato tomdtypot haria tehay nug haria po wo
toimoherep wakuap sese mesuwe e. 32Yi nug
hawyite mesuwat etiat miit'in ytinug kuapiytiha
rakat moehapytig hap ma'ato mesup ti tol na'yn
wo'omoehapytig hap. Pyno Mi'i Miit ti Tupana
kaipywiat e. 33 Yt Tupana kaipywiat i ti Mi'i Miit
pote yt uheha nug kuap hin i e. 3% Mio td e
pote po'og i'atupy'ahak tuete — Ehire pyi te ti yt
nakuat i ereine'en yt e'ywot wakuap i rakat en pai
I'atu'e. Miitytiwe'egirakateni'atu'e. Aikotd pyno
urumu'e teran en yt nakuat i en pytkaii'atu'e. Mi'i
hawyi ta'atuporendtem haty wo Tupana motypot
yat pyi mekewat iha pakup takat. 35 Ma'ato Iesui
tikuap Tupana yat pywiat iporen6tem hap hawyi
toikat ra'yn. Toipuéti hawyi to'e tomimoehdite pe
— Etomohey apo mekewat Wuat'i Miit'in Yke'et
mekewat Tupana Sa'yru e. 36 — Atimohey teran
natwen ma'ato yt atikuap iuwe Mi'i Miit e. Ehenoi
uhepe uwe Mi'i Miit pote atomohey meremo Mehi
e. 37 Mi'i hawyi Iesui to'e — Uito rat Mi'i Miit e.
Mio ti Mi'i ra'yn ihay ewywo e. Koitywy era'akasa
ra'yn uhowawi e Iesuiiha pakup takat pe. 38— Ta'i
Uiporekuat woromohey kahato ra'yn ti koitywy
e lesui pe. Mi'l hawyi toim6&typot kahato ra'yn
toiky'e kahato ra'yn Iesui. 39 Mi'i hawyi Iesui
to'e tope — Mesuwarotiat yt watikuap i kahato
Tupana e haria ytahehapytigie haria moehapytig
sese hamo ariot e ma'ato irania'in watikuap ka-

hato Tupana e haria ahehapytig kahato e haria
moehapysasep hamo ariot e. 40 Mi'i hawyi ira-
nia'in itotiaria Tupana mohey haria akag ko'i mio
tad e Iesui hawyi apo'i'atu'e tope — Pyno apo uruto
ytihapytigirakaria ewywuat ne'i ewanétup hawe
i'atu'e. 41 — Ta'i e Iesui yt watikuap i kahato
Tupana ewei'e pote meremo ihapytig nakaria wo
eweipyhu'at katupono ehehdite hap eweiky'esat
kahato ikaipyl ma'ato mio watikuap sakpo'e Tu-
pana ewei'e mi'i pote yt eimoehapyhot'ok kuap i
ra'yn Tupana e Iesui wakuaria uruto e haria pe.

10

1 Mi'i hawyi Iesui ti'atumu'e kahato hda'dkap
wo — Pywo ti are'e ehepe sero'ok’e hat ti aihi
Uweuria yat pe yt teke kuap 1 he'oken'ypy sese
puo ma'ato kokawiat i'ahot'e hawuo yn teke kuap

sero'ok'e hat e. 2 Ma'ato ika'iwat sese teke te'o-
ken'ypy sese puo e. 3 Kardpe aka'iwat tiky'esat

ra'yn hawyi tut tohli yat e'oken'ypy kape mi'i
oken'ypy apykok hat tikuap yt sero'ok’'e hat i mi'i
hawyi toho'okenhyp'ok e. Mi'l hawyi ika'iwat
ti'atukaykay tuwat tohiiria i'atuwat i'atuset upi e.
Mi'i hawyi ihiiria tikuap ta'atuka'iwat ehay ihay
ete. Mi'i hawyi toimoherep mu'ap hépyk kahato
tohti yat kaipyi e. 4 Toiporend'é yne hawyi ih{iria
ikohyewyry ta'atuka'iwat ewat'ymo kat pote ta'a-
tukuap ta'atuka'iwat ihay ete e. 5Irania'in kaykay
e hap yt ta'atukuap i e ma'ato irania'in kaykay e
hap pupi te'eroken'é Uweuria e Iesui wo'ondpin
haria pe. 6 Ma'ato wanétup haria yt tikuap i kat e
Iesui ihay sehay hd'dkap wo pote to'e i ra'yn Iesui
i'atuepe. 7 — Pywo pe ti Uito ti oken'ypy ewy

uimohey haria pe e. 8Irania'in ti uimohey haria
kaykay e haria uihtiria hero'ok haria ewy tukup-
te'en e ma'ato uihiiria yt tikuap i sero'ok'e haria
ehay ihay ete ta'atukaykay hap e. 9Uito ti oken'ypy
ewywuat mi'i tupono uwe uwe uimohey mi'i hat
tipuéti tehakyera'at hap sese are aikota aihfiria
apykok hat tuwe'okenhyp'ok mekewat hiiria yat
i'atuporendtem hamo i'atupoi hamo. Mi'i hawyi
watym i turan toi'atunugira'yni'atu'yat pe e. Mi'i
hap ewywuat uihtiria uimohey haria apykok hat
kahato areine'en e. 10 Ma'ato sero'ok'e hat tut wyti

hiiria ko'i u hamo i'atu’auka hamo hero'ok hamo
tut e. Uito ti ariot ma'ato uimohey haria ieine'en

hap ium hamo po'og po'og ikahu sa'awy'itewuat
kawiat ium hamo e. 11 Aikota hiria ko'i ka'iwat
wakuat kahato tohtiria apykok waku kahato hap
ewy Uito areine'en uimohey haria apykok hamo.
Uito ati'atu'apykok kahato uihtiria i'atuky'e haype
e. Yt areken'€ hin i ui'auka wanikaptia piat hap
pupi e. Ui'auka pote ui'auka ma'ato yt ahok'iwat
hin i wanikaptia po pe uihiiria ui'auka pytkai e.
12 Ma'ato wétup ok hiiria apykok hat ti token'¢
wewuat'i awahuru ko'i pupi yt ika'iwat sese i pote
yt towanuat sese i hiiria pote e. Ha'up ky'ewiat yn
ipotpap pote teput kahato awahuru ko'i 6'é hap
pupi — Ui'u aru awahuru ko'i e hawyi to'atoiat
ra'yn toka'iwanuat hiiria ko't awahuru mi'u wo
e. 13 Ipoity'i pote to'atoiat ra'yn toka'iwat hiiria
hawyi awahuru ko'i ti'atu'uka kahato ra'yn ta'atu-
sytpok ta'yn ma'ato ha'up ky'esat hat potiat ipot-
pap takat pote yt iky'e sese ne'i toka'iwat hiiria
mi'i pote ipoity'i hawyi teput kahato ne'i are e.
14 Ma'ato ti Uito hiiria apykok hat wakuat sese

ewy Uito aikotd Ui'ywot uikuap aikotd atikuap
Ui'ywot mi'i hap ewy ti uihiiria uimohey haria
ati'atukuap Uito e. 15Yt atoiat hin i uihf{iria uimo-
hey haria awahuru ko'i ewywuat put'ok'e i'atuete
pote yt areput hin i ma'ato ta'atuehakyera'at ka-
hato uimohey haria awahuru ewywuat wé py-
wiat hep hamuat e. Uiku'uro pote uiku'uro wen
ma'ato yt atoiat hini wétup ok uimohey hat e Iesui.
16 Yt torania i uihfiria uimohey haria meitiwat
ywania kaipyl pdi ma'ato i'ewyte ati'atukaykay
aru uimohey hanuaria wétup ywania kaipyi e.
Mi'iria aru wo'o'ewywuat tukupte'en katupono
uimohey haria wétup sok yni'atu'ywania pytkai e.
Mi'i hawyi wétup ok yn i'atu'apykok hat topyhu'at
mekewat e'at pe mi'i ti Uito e.

17Uiku'uro hamuat wyti uimohey haria uihfiria
ehakyera'at hamo e. Mi'i tupono Ui'ywot uiky'e
kahato e. Mi'l td atunug hawyi uimoieine'en i
ra'yn Ui'ywot e. 18 Sa'awy'i to'e uhepe Ui'ywot —
Atiky'esat eku'uro Uha'yru e. Mi'i hawyi ereine'en
1 hap atiky'esat e uhepe Ui'ywot e. Mi'i pote waku
Papai are emiky'esat ewy yn ni atiky'esat are.
Uiku'uro hawyi areine'en kuap i uiwewi are. Uimi-
ky'esat ewy areine'en i kuap uiku'uro hawyi Papai
are'e sa'awy'i are e. Mi'i tupono uiky'e kahato
Ui'ywot are e Iesui. 19 Mio td e pote itotiaria [uteu
ywania akagnia tu'uka kahato ra'yn ta'atuehay
wo 20 — Heso'ok ta'yn wyti Iesui i'atu'e katupono
ahiag wyti tuete i'atu'e irania'in me. Kat potel
pyno eweikuap teran ipotmu'e hap i'atu'e miit'in
me heso'ok ta'yn ahiag eiam Iesui pote i'atu'e.
21 Ma'ato irania'in — Yt wyti yt wyti i'atu’e ma'ato
ahiag emiit pote ti yt ihay hépyk i i'atu'e. Aikota



IESUI ETIAT [IUWAU MIENOI 10:22 lix IESUI ETIAT [IUWAU MIENOI 10:28

ten ahiag timoewaku yt ihapytig i rakat lesui ewy
I'atu'e Iuteu ywania akagnia pe.

22 Meiliran hawyi Iesui toine'en Ierusaréi me
wétup e'at pe i'aman mot ewaty pe Iuteu ywa-
nia ta'atunug i ra'yn ienuk hap tawa lerusaréi
me. Ta'atuekatup Tupana motypot hap yat sa'a-
wy'iwuat inug hap e'at itote. 23 Mi'i turan Iesui
hewyry itote Tupana motypot yat iwato rakat
pe morekuat sa'awy'iwuat Sarumdu e'oken upi
hewyry. 24 Mi'i turan Iuteu ywania akagnia te'e-
ruwa'atunug i ra'yn Iesui kape apo'i'atu'e hamo
— Kat potel yt heremo i ehay i'atu'e. Uruwesat
ro uwe sese En i'atu'e katupono uruikuap teran
ewé pyi Tupana Mipo'oro Uruporekuat nuat apo
Ensioapoyti'atu'e. 25— Karaniawoira'yn ahenoi
ehepe uwe Uito hap ma'ato ti yt uimohey i eipe
e lesui. I'atu kahato ra'yn wakuap sese yt miit'in
minug kuap ewywuat i atunug uipo wo ehehamo
uwe Uito moherep hamo uwe Ui'ywot moherep
hamo. Ui'ywot miky'esat ewy atunug katupono
mi'i ko'l wo atimoherep kahato ra'yn ehepe uwe
Uito hap e. 26 Ma'ato ti yt uimohey i eipe ti katu-
pono yt uihiiria i eipe pote e. 27 Uimohey haria
tl inug kahato uimiky'esat ewy aikotd aihii ko'i
uihiiria Uweuria ko'l tunug aikotd ta'apykok hat
miky'esat ewy e. Uimohey haria kuap hat kahato
Uito. I'ewyte ta'atunug kahato uimiky'esat hap
ewy e. 28 Ati'atumoieine'en i ra'yn uimohey haria
e. Yt kar@muo i ra'yn ti aru i'atukahuro sese e
uiwywo yn na'yn te'eropyhu'at wuat'i e'at pe aru
e. Mi'i hawyi ti aru yt uwe i ra'yn hero'ok kuap
uipo pyi uimohey haria katupono ati'atu'apykok

kahato uihiiria e Iesui ahepiat. 29 kat pote Ui'ywot
po'og hesaika wuat'i kai e. I'ewyte Ui'ywot wyti
uimohey haria apykok hat kahato toine'en e. Mi'i
pote ti yt uwe i tihep kuap Ui'ywot po pyi uihtiria
e. 30 Ui'ywot Uito ti wétup ok yn e Iesui. 31 Mio
td e pote ta'atusat i ra'yn nu ko'i yi totiat Iesui

auka mak mak wuat hamo. 32 Ma'ato Iesui to'e
— Kat po'ypyi ui'auka teran nu wo e. — Ipoity

kahato ra'yn tig atunug wakuat Ui'ywot miky'esat
ewywuat ehehamo e. Kat som ehehamo atunug
sa'ag ne'i ui'auka teran ehepiat hamo e Iesui. 33—
Yt eminug wakuap ko'l po'ypyiitiurui'auka teran
Eni'atu'e ma'ato e'e hap po'ypyii'atu'e. En ni miit
kawiat ne'i ma'ato ti ewewi erenug Tupana wo
i'atu'e. 3¢ Mi'i hawyi Iesui to'e i'atuepe — Sa'awy'i
ti eindpin hawe mio ta to'e miwan me — Eipe ti Tu-
pana ko'i e Tupana e. 35 Pyno watikuap ta'yn kat
e Tupana hépyk yn tohenoi. Mi'i kaipyi watikuap
ta'yn iwan me tohenoi ra'yn yne ihay pywo piat
hap yn e. Eipe ti Tupana ko'i e ti Tupana sa'awy'i
tomi'airoria tehay enoi haria pe e. 36 I'ewyte Uito
Ui'ywot ui'airo hawyi uipo'oro miit'in kape ihay
enoi hanuat. Mi'i hawyi are'e miit'in me — Uito
ti Tupana Sa'yru i'atuehakyera'at hamo are yn
ma'ato mio ta are pote — Yt naku i kahato En
ewei'e yt etimotypot i Tupana ewei'e uhepe. 37 Yt
atunug i Ui'ywot misepap ewywuat pote rasom yt
uimohey i eipe ma'ato atunug imisepap ewywuat
pote waku uimohey haria wo eweikupte'en e.
38 Ta'i atikuap yt uimohey i haria eipe ma'ato
Ui'ywot mlsepap ewy uiminug kape waku ewei'a-
kasa mi'i pote uiminug wakuap ko'i upi waku
uimohey e. Uiminug wakuap eweimohey hawyi ti

ré meremo eweikuap ta'yn eipy'a pe uiat uhesaika
hap Ui'ywot hesaika hap ok td ne e. Uimohey
hawyi meremo eweikuap eipy'a pe Uito Ui'ywot
wétup ok yn hap e Iesui. 39 Mi'i pote ta'atupyhik
teranira'yn ma'ato tuwe'apuksit ne'i Iesui.

40 Mio td e rokiré Iesui toto ra'yn topyhik
teran haria kaipyi. Pya Iutdu hy sakpo sa'awy-
'iwuat Tuwdu ieine'en miit'in i'atuset'ok hap kape
toto. 41 Mi'i turan miit'in t6'é t6'é howawi. Mi'i
hawyi te'ero'e to'ope — Iuwdu ahet'ok hap yt
kat i mowato hap ko'i toimoherep ahepe Tupana
kaipyi. Yt kardpe i Tupana yn misepap kuap hap
ewywuat tutunug ahehamo wen ma'ato mekewat
imienoi Iesui etiat pywuat kahato rakat tohenoi
ahepe Iuwau i'atu'e to'ope. 42 Mi'i hawyi itote
typy'i ra'yn Iesui mohey haria pakuptia te'eropy-
hu'at Tutau hy sakpo.

11

1 Mi'i hawyi Iesui miky'e kahato Irasaru e hap
het rakat i'ahu kahato topyhu'at tawa hit Petania
pe. Mi'i ti toine'en itote toinyt'in Mata i'ewyte
Maria wywo toine'en. 2 Mekewat Maria ti Iesui py
ko'l toipen sa'awy'i mohag hy hekat rakat wywo
hawyi toimogag ipy ko'i to'asap wywo. Mi'i Maria
ekywyt ti i'ahu kahato toine'en. 3 Mi'i hawyi
mana Mata i'ewyte mana Maria te'eruwehaypo-
'oro Iesui kape — Mimi i'atu'e urukywyt emiky'e
kahato rakat i'ahu kahato i'atu'e i'atuehay tehay
po'oro. “4Iesui tikuap ta'yn i'atuwehaypo'oro hap
hawyi to'e topotmu'eria pe — Aiwy Irasaru i'ahu
kahato pai e ma'ato ytiku'uro hamuatiwytie. Ta'i

meiliran aru aiwy Irasaru waku hawyi mi'i topy-
hu'at Tupana motypot kahato hap i'ewyte Ha'yru
motypot kahato hap e topotmu'eria pe. 3 Iesui
ti'atuky'e kahato ti Mata i'ewyte Maria i'ewyte
Irasaru. 6 Iesui mi'atuky'eria kahato ti mi'iria
ma'ato ti yt toto i i'ahu rakat kape. Typy e'at yt
toto i. 7 Typy e'at tokosap hawyi to'e temiit'in
me — Pyno to'iro tawa Petania yi Iuteu piat kape
e. 8 Mi'i pote iwyria'in tiwesat — Urumu'e hat yt
naku i ereto tama Iuteu kape katupono ga'atpo
porap e'auka nu wo itote i'atu'e. 2 Mi'i pote Iesui
ti'atuwesat — Meil te ti yt ui'auka kuap i katu-
pono uhe'at yt put'ok'eite ui'auka hamuate. Aiko-
hyewyry ihot'ok puat pote yt wata'at kuap i kat
pote toine'en aimoé&tyhot hap at pote e. 10 Ma'ato
watym na'yn hawyii'ypyryp ta'yn ti hawyi yt aiko-
hyewyry kuap i kat pote meremo wata'at mu'ap
upi yt kat i almoetyhot hap aikai pote e. Miihap
ewy kahato areine'en mesuwe eipy'asetpe aridty
ewywuat eimoétyhot hap areine'en eipy'asetpe
Uito uiwyria'in e. 11 Uiwyria'in e aiwy Irasaru ti
toket ra'yn mi'i pote areto ra'yn mesup ihymut
hamoe. 12— Mehii'atu'e wakutii'ahu pote mohag
ikethamoi'atu'e. Tuwemohy hawyi ti aru meitiran
waku i ra'yn tuete i'atu’e. 13 Katupono iwyria'in
te'eruwanétup iket hap kape yn yt ta'atukuap i
iku'uro sese e hap ete ihay. 14 Mi'i hawyi ti tohenoi
ra'yn — Uiwyria'in e aiwy Irasaru ti iku'uro sese
ra'yn e. 15Mi'i pote to'iro iku'uro hap kape e. I'ahu
turan yt areto teran i howawi e. Po'og waku areto
mesup iku'uro sese rakat toine'en turan katupono
uiminug kape ewei'akasa aru hawyi po'og po'og

uimohey eipe e. 16 Mi'i hawyi to'e wétup ok hemiit
ipat rakat Tume e hap — Pyno to'iro aito aiku'uro
iwywo e ipotmu'eria pe. 17 Mi'i hawyi tuwat ra'yn.
Put'ok'i'atu'e itote hawyita'atuhenoira'yn Iesui pe
—Iku'urora'yn ewy Irasaru Uhyti'atu'e. Ga'atpo 4
e'atra'yn uruisyp ta'yn Mimi i'atu'e. Toine'en ihyp
hawe 4 e'at ra'yn i'atu'e. 18 Pyno tawa hit Petania
yt pya hin i toine'en tawa wato lerusaréi kai aikota
aiko kapiat pya hap ewy toine'en. 19 Mi'i pote
t0'é tawa Ierusaréi ikaipyi Iuteuria mana Maria
mana Mata'in moesaika hamo mowepit hamo.
20 Mana Mata tikuap ta'yn Iesui ut hap hawyi toto
meremo ra'yn howa kape ma'ato mana Maria yt
toto i ma'ato to'yat pe topyhu'at re. 21 Mi'i hawyi
to'opuéti Iesui wywo hawyi to'e Iesui pe — Mimi e
iku'urora'yn aiwy urukywyte. Yt nakuikatupono
meilipe ereine'en pote ti neke urukywyt yt iku'uro
hin i Mimi e. 22 Ma'ato mi'i pytkai atikuap kat
ehétup kat eh&tup Tupana kape mi'i pote tutum
merep emiétup ok td hap atikuap e Mata. 23 —
Pywo mana ekywyt Irasaru toine'enira'yn e. 24—
Pywo an Mimi atikuap mi'i e atikuap aikota aiku-
‘uro hawyi aheine'en i hap toine'en aru e atikuap
uikywyt ti aru tuwétem toku'uro hap pyi mekewat
ikahuro hap e'at pe tuwehymut i hamuat uikywyt
aito irania'in ewy te e. 25— Mana e Uito ti meil

iku'uro rakaria moieine'en i hat sese e. Uwe uwe
iku'uro uimohey hano turan mi'i miit meitiran aru

toine'en 1 ra'yn wuat'i e'at pe erétem no are'e aru
tope hawyi e. 26 I'ewyte uwe uwe uimohey hano
topyhu'at toine'en ne hap turan mi'i miit yt karape
1 topap sese hamuat aru ma'ato topyhu'at wuat'i
e'at pe e. Mana e etimohey apo mio ta ui'e hap e.

— Pywo ti an Mimi woromohey kahato e. En ni
Uruporekuat nuat Tupana Mipo'oro urumiekatup
e woromohey kahato e. En ni Tupana Sa'yru sese
Mimi e. 28 Mio td mana Mata to'e hawyi ta'aipok i
ra'yn to'yat kape. Mi'i hawyi toikaykay tokypy'yt
Maria iweran turan tohenoi hamo — Tut ra'yn
ti Aimu'e hat e. Mi'i ti ekaykay ra'yn Maria e.
29 Maria tikuap ta'yn Iesui ut hap hawyi meremo
ipoi'dm hawyi toto ra'yn Iesui kape. 30 Mi'i tu-
ran Iesui yt put'ok'e i te tawa Petania pe ma'ato
tolne'en mu'ap tote ailipe Mata piat topuéti hap
tote. 31 Mi'i hawyi Iuteu ywania Maria'in mowepit
teran haria to'yat pywiat Maria tomeremo hap
kape te'eraha’at hawyi — Pyno toto ra'yn tokywyt
Irasarusyp hap kapewytii'atu'e. Totora'yn tuwak
hamo i'atu'e te'eruwanétup hawe. Mi'i pote tuwat
hewat'ymo. 32Mi'i hawyi put'ok'e Maria Iesui etiat
hawyi tuwep§y'atutuk howawi hawyi to'e — Uika-
'iwat meitlipe ereine'en pote yt iku'uro i uikywyt
Mimi e. 33 Iesui ta'akasa Maria wak towyria'in
wywuat hap kape hawyi tohaty'u kahato topy'a
pe — Aiwy iku'uro ta'atuwanétup hawe pote e.
34— Aikopel ewetopag ewehyp aiwy e. — Uruka-
'iwat i'atu'e to'iro pyno uruimoherep epe aikope
uruisyp aiwy Irasaru piit i'atu'e. 35 Mi'i hawyi
Iesui tuwak ta'yn. 36 — Tuwak ta'yn Iesui i'atu'e
koitywy watikuap ta'yn Irasaru ky'e kahato Iesui
piat hap i'atu'e to'ope Iuteuria. 37 Ma'ato irania'in
te'ero'e — Toiky'e pote kat pote yt tut i ga'atpo
imoehaite hamo i'atu'e. Toimoehaite kuap kahato
i'ahurakaria ytihapytigirakaria kat pote1 pynoyt
tutilrasaru moehdite hamo iku'uro hap e'yidn me

te i'atu'e. 38 Mi'i hawyi tohaty'u kahato hap wywo
put'ok'e aikope towy Irasaru ta'atupag nu ka'a pe
hap kape. Mi'i hap tote sa'awy'l ti yi py hot'i piat
nu ka'a pe ta'atusyp Irasaru hawyi ta'atu'okenhyp
nu wato wo. 39 Mi'i hawyi Iesui to'e — Eweho-
'okenhyp'ok to aiwy Irasaru e. Ma'ato inyt Mata
to'e — Yt rei'o Mimi katupono nem na'yn ti som
urukywyt kat pote 4 e'at ra'yn mekepe topyhu'at.
I'okpukta'yn e. Yt nakuiwaho'okenhyp'ok mesup
e. 40Ma'ato Iesui to'e— Mana Mata etiwaure ra'yn
apo mu'ap upiat ui'e hap epiat e. Uimohey pote ti
aru era'akasa Tupana minug wakuat sese mesup
are'e hap etiwaure ra'yn apo'e. 41 Mio ta e hawyi
ta'atuero'ok ta'yn nu kawiat he'okenhyp hap. Mi'i
hawyi Iesui teha'at atipy kape. 42 Mi'i hawyi to'e
— Uli'ywot e waku kahato En are e. Yne e'at pe
etikuap ui'e hap Papai ma'ato irania'in meitipiaria
yt tikuap hin 1 uipo'oro epiat hap. Mi'i tupono
uhehay ewywo i'atuehamo Uipo'oro hat En hap
ta'atukuap hamo Papai e. Arehum ewawi Ui'ywot
Uipo'oro hat e. 43 Mi'i hawyi Iesui to'e tehay pirik
wo — Irasaru erétem no gu'uro pyi e. 44 Mio ta
e pote tuwétem meremo gu'uro pyi Irasaru nu
ka'a pyi topo'i'po'i hap tesokpe wywo topiit etiat
topo etiat topy etiat to'akag etiat tosuwy hap sokpe
wywo tuwétem. Mi'i hawyi Iesui to'e — Eweipo-
'ipo'li hap porop to hewyry mono e. Mi'i hawyi
Irasaru toine'eniitote waku pe ipiit tuwétem na'yn
gu'uro pyi. 4> Mi'i hawyi irania'in Maria upi-
aria te'era'akasa ra'yn wakuap nug Iesui piat hap
hawyi ta'atumohey ra'yn Iesui. 46 Ma'ato irania'in
akasa haria Iesui ewanikap ko'i tuwat meremo
ra'yn Iuteu akag ko'i piat enoi hamo aikota Iesui

timoieine'en iku'uro sese rakat hap enoi hamo.
47 Ta'atukuap hawyi pa'i watoria ko'i i'atu'akag
ko'l meremo te'eruwa'atunug na'yn aikotd hap
kuap hamo. Mi'i hawyi te'ero’e to'ope — Aikota
som waku watunug aru i'atu'e katupono yt miit
misepapnug kuap hap ewy i Iesui tunug wakuat
wuat'i ehamo i'atu'e. 48 — Yt kat i watunug pote
ti aru yt watipyhyp i Mi'i Miit pote ti aru meitiran
typy'l kahato Iesui mohey haria tukupte'en aru
mesuwe i'atu'e. Mi'i hawyi — Pywo ti Iesui yn
ni waku Aiporekuat nuat e haria yn na'yn te'e-
ropyhu'at mesuwe irane i'atu'e. Mi'i pote ti aru
aiporekuaria Humanu ywania i'atupy'ahak ka-
hato tukupte'en ai'ywania ete Iesui topyhu'at ai'y-
wania Porekuat no hawyi. Mi'i pote ti aru ta'atu-
po'oro ta'atuesurara'in aimoma hamo Ahetupana
yat pugha hamoi'atu'e to'ope. Mi'i hawyiahetawa
ikahurakatta'atupughayne. Ai'ywania ta'atu'atu-
'uka torania yne yne i'atu'e. 49 Toine'en wétup ok
pa'i wato sese i'atupy'asetpe Pa'i Ka'iwasi e hap.
50 Mi'i ti to'e — Apuete uiwyria'in e yt eweikuap
1 apo aikota po'og waku Tupana wanétup hawe
wétup ok miit iku'uro ahetiano sio watopap yne
yne ai' ywania sio ta'atumoma yne yne ai'ywania
e. Po'og po'og waku wati'auka Mi'i Miit Iesui e.
Iku'uro aikawiano hawyi waku pe watopyhu'at
e Iuteuria pe. 51 Pa'i Ka'iwasi toine'en pa'i wato
sese mekewat e'at pe itote mi'i pote Tupana ti
ihay iwé pyi yt toikuap i pytkai. Iwé pyi Tupana
tohenoi Tosa'yru ku'uro Iuteu ywania etiano hap
ete. 52 Ta'i ma'ato ti yt Iuteuria yn etiano i iku'uro
ma'ato i'ewyte torania ywania ehakyera'at hamo
wytl iku'uro. Mi'i hawyi tutunug yne ywania

kaipywiat tomé&pyt'in no. 53 Mi'i hawyi mekewat
e'at pe nagnia te'eruwanétup at aikotd waku Iesui
auka hamao.

54 Mi'i hawyi Iesui yt hewyry i ra'yn tama Iuteu
pe ma'ato wétup yi kape toto towyria'in wywo
mekewat yahig Ewari e hap upi pya Iuteu ywania
kai hewyry.

55 Meiliran put'ok'e i tawa Ierusaré&i miat Iu-
teuria enuk koro hap e'at pe. Mi'i turan tuwat
kahato miit'in tawa Ierusaréi kape waku pe yne
nug hamuat mekewat ienuk hap e'at koro owakai
te hamo tuwat aikotd ta'atueko ewy te'eruwei.
Yne waku hawyi ta'atu'auka ta'atuhtiria Tupana
motypot hamo. 56 Mi'i turan tawa lerusaréi mi-
aria tikat kahato Iesui itote aikope toine'en hap.
Put'ok'i'atu’e Tupana motypot hap yat iwato rakat
pe hawyi te'ero’e to'ope — Tut apo Iesui i'atu'e
sio yt i'atu’e. 37 Mi'i hawyi pa'i koro ko'i iewyte
Tupana motypot yat akag ko'i te'ero’e irania'in me
— Ewelkuap Iesui aikope toine'en pote ewehenoi
uruepe i'atu'e katupono ta'atupytyk teran ipyhik
hamo ta'atu'auka teran haype.

12

MATEU 26.6-13 MAKU 14.3-9 PIAT EWY
1 6 e'at mekewat ienuk koro e'at owakai te
mekewat sa'awy'i wanikap po pywiat hekatup hap

e'at owakai te Iesui toto ra'yn tawa Petania kape
towy'ok moieine'en 1 hap kape toto. Irasaru tomi-
'‘dpe'ok'am gu'uro pywiat yat kape toto temiit'in
12 ok takaria wywo toto. 2 Itote Irasaru'in tunug
ienuk wato hap Iesui etiat tuwehum hap. Itote
mana Mata tipowyro mi'u nug hap ete. Waku

yne hawyi ta'atukaykay Iesui hawyi te'era'apyk
ta'yn. Irasaru ta'apyk yparakai auri wo i'ewyte
Iesui ywytpe. 3Mi'ihawyi mana Maria tat topohag
hy heiam ha'up woity kahato rakat totat mohag hy
Naratu pohyt kawiat ha'up woity kahato rakat to-
tat. Mi'1 hawyi Iesui py ete toi'okpun yne mekewat
mohag hy i'ewyte toimogag ipy to'asap mo. Mi'i
hawyi ikamhig se kahato ra'yn i'yat waku kahato.
4Mi'i hawyiipotmu'e Iuta mekewat Simau Ikarioti
sa'yru Iesui ma'at hanuat to'e 5— Yt kan hamo i
eti'okpun mohag hy e. Kat potel yt etiweneru i
mekewat mohag hy hawyi ha'up woity rakat etat
hamo hawyi atum ha'up yt hekat i rakaria pe e.
Ta'li ha'up woity'i rakat ti meke 300 e'at motpap
kapiat hap sa'up. Ha'up woity kahato rakat ti
mekewat e mana pe. 6Iuta tiky'esat ha'up topo
piat hap towano. Yt toiky'e hin i yt hekat i rakaria
pytkai i katupono totero'ok kahato 12 ok takaria
wywuat tineiru heiam miat. 7 Ma'ato Iesui to'e
— Iuta wai mio ta ere te mana Maria pe are'e
pdi katupono uiku'uro hap owakai te aheko ewy
mana uipen mohag hy wo uipiit ete e. 8 Areto
iranera'ynUitomi'ihawyiytkatiaruma'ato etum
kuap emiium ko'i uhepe e. Yt hekatirakariatiaru
ma'ato tukupte'en wuat'i e'at pe mesuwe eiwywo
kat ium ehepiat hamo.

9Mi'i hawyi Iuteuria tikuap ta'yn mekewat tawa
Petania piat Iesui ielne'en hap. Mi'i pote typy'i
te'eruwa'atunug Iesui kapiat te'era’akasa hamo
i'ewyte Irasaru kapiat te'era'akasa hamo imi'dpe-
'ok'am gu'uro pywiat hat kapiat hamo. 10 Mi'i
hawyi Iesui mimoieine'en Irasaru kapiat akasa
haria timohey kahato ra'yn Iesui. 11 Mi'i pote pa'i

kororia tikat aikotd waku Irasaru auka hamo i
ra'yn ta'atukat.

MATEU 21.1-11 MAKU 11.1-12 IRUKA 19.28-40
PIATEWY
12 Wétup e'at itote hawyi toto ra'yn Iesui tawa
Ierusaréi kape. Mi'i totiat turan ti ienuk wato
hap nug haria tikuap ta'yn Iesui ut hap. 13 Mi'i
hawyi typy'i ra'yn tuwat Iesui owawi. Mi'iria
tuwat Pinawa yhop ta'atupo piat wywo Iesui kape.
Mi'i wywo i'atuehay wepit kahato — Waku ti rat
En. Waku ti rat En Uhyt Mimi i'atu'e. En ni
Tupana Mipo'oro ai'ywania Porekuati'atu'e. Enni
Tupana Mipoityro po'og waku torania kawiat hat
ai'ywania Porekuat nuat Isareu ywania Porekuat
nuat i'atu'e. Waku ti rat En Uhyt Mimi i'atu'e haty
wo lesuipe. 14Mi'i hawyi Iesui tipuéti ih{i lumetiu.
15 Mi'i tote ta'apyk aikotd sa'awy'ite miwan me
Sakaria 9.9 pe Tupana to'e hap ewy — Tawa Sidu
piaria woroho'oehakyera'at teran ehewanikaptia
po pyl e. Yt eweiken'€ po'og tei'o tawa Ierusaréi
piaria katupono atipo'oro irane Eiporekuat sese
ehowawi ehehakyera'at hamo e. Mi'i Miit ti aru
atipo'oro ehowawi apykpe eihii Iumetiu mépyt
rote tut irane e miwan me Tupana e hap. 16 Iesui
emiit'in yt tikuap i kahato yianmiat aikotd aru
Tupana e hap ko'i miwan miat Iesui etiat mi-
wan miat ma'ato Iesui tuwétem gu'uro pyi hawyi
i'atuwatetup kahato Tupana e hap kape hawyi
— Meié i'atu'e Iesui tunug yne mesuwe aikota
aikotd Tupana to'e yianme miwan me e hap ewy
kahato aikotd iwan miat Tupana e hap ewywuat
Iesui tunug na'yn i'atu'e. Iesui ta'aipok atipy kape

hawyi ta'atukuap aikotd iwan miat Tupana e hap
ewywuat lesui tunug ra'yn ta'atukuap ta'yn.

17Mi'i hawyi Iesui wy Irasaru moieine'en pakup
1 hap kapiat akasa haria henoi henoi kahato ra'yn
tawa Ierusaréi miaria pe aikotd Iesui tihep Irasaru
gu'uro pywiat hap ta'atuhenoi henoi aikota Iesui
tunug yt miit'in mikuap ewy i tomisepap ko'i ta'a-
tumoherep miit'in me itote. 18 Mi'i pote ti miit'in
t0'é kahato Iesui kuap hamo. 19 Mi'i pote Iuteu
wo'ondpin haria te'ero'e to'ope — Yt naku i katu-
pono miit'ini'atupap kahatora'yn Iesuiupii'atu'e.
Yt naku i katupono ta'atunug neran Iesui I'atu-
porekuat nuat i'atu’'e. Waiwato'e kahato pytkai
ahepiat ta'atundpin hap yt ta'atumohey hin i aiwat
wai'ai'e hap i'atu'e. Yt naku i tuwat tuwat Iesui
upi i'atu'e to'ope. 20 Mi'i turan wétup ywania yi
Karasia kaipywiaria put'ok'i'atu'e tawa lerusaréi
me Tupana motypot hamo mekewat ienuk koro
hap e'at pe. 21 Mi'i hawyi ta'atuhétup Iesui emiit
Wiripi pe — Uhyt uruehay teran Iesui wywo
I'atu'e mekewat Wiripi pe yi Karasia kaipywiat
tawa Petsaita kaipywiat. 22 Mi'i hawyi Wiripi
toto Atere kape yi Keresia ehay enoi hamo wétup
ywania miétup enoi hamo. Mi'i hawyi tuwat typy
ok Iesui kape topotmu'eria. 23 Mi'i hawyi Iesui
tikuap toky'esat hap Keresia ywania piaria hap
hawyi to'e — Uimotypot hap e'at yt pya hin i e.
Miit'in Yke'et areine'en pytkai uiku'uro hamuat
ra'yn ma'ato uiku'uro hawyi wyti aru uimaétypot
hap e'at put'ok'e e. 24 Pywo ti are'e kat ia'yi yt
misypite pytkai ytiku'uroima'ato toine'en ma'ato
weétup yn tolne'en. Ma'ato iku'uro pote meiliran

hétyt hawyi tuwemotag hawyi haat kahato ra'yn
are e. 25 Uwe uwe mesuwarotiat ieine'en hap
yn ky'esat haria ti aru yt ipuéti i ra'yn toieine'en
pakup i hap e. T'ewyte uwe uwe mesuwarotiat
toine'en hap kawiat waure'e hat wyti aru ipuéti
ipakup i toine'en hap yt kardmuo i ikahuro rakat
e Iesui. 26 Eweiky'esat uhemiit no pote ewetunug
no uimiky'esat ewy e. Aikope aikope areine'en mi'i
hap upi i'ewyte uhaipepiaria uhemiit'in tukup-
te'en e. I'ewyte uwe uwe uheropat hat Mi'i pe
Tupana to'e — Waku kahato en e Tupana wuat'i
miit'in ehamo e. 27 Mi'i hawyi Iesui to'e Tupana pe
— Uli'ywot e kat are'e kahu epe sio Papai eti'ywyk
to uhepiat ho'opot hap uiku'uro tet pupi are sio yt
Papai e. Pyno yt naku i mi'i ta are'e epe kat pote
uiku'uro miit'in ehakyera'at hamo ariot mesuwat
yi kape e. Ahaty'u kahato uiwané&tup hawe kat
e hap waku are'e epe Papai e. 28 Etomoherep to
ewaku hap wuat'i miit'in piat ekuap hamo eset
kuap hamo e. Mi'i pote Tupana tiwesat — Uha'yru
e pywo ti uhewaku hap atimoherep ta'yn. Mi'i
hawyi i'ewyte atimoherep pakup 1 ra'yn miit'in
me e Tupana haty wo atipy kaipyi. 29 Mio ta e
hawyi miit'in typy'i rakaria mekewat atipy kaipy-
wiat sehay kuap haria te'ero'e to'ope — Mio ti
huru'e hap ewy ihay i'atu'e. Ma'ato irania'in —
Atipy kaipywiat miit wyti mio ihay Iesui kape
i'atu'e. 30 Ma'ato Iesui to'e. Yt uhepe yn wyti
mio sehay tut ma'ato ehepiat ikuap hamuat wyti
e. Tupana tiky'esat kahato uimohey ehepiat hap
are e. 31 Koitywy wyti put'ok'e ra'yn Tupana e'at
uwe uwe uimohey haria sese uwe uwe yt haria
moherep hamuat uwe waku uwe yt e hamuat e'at

mesup e. Koitywy i'atuporekuat mesuwarotiat
ahiag Tupana tisopo hamuat e'at put'ok'e ra'yn e.
32 Kardmuo miit'in uimo'ape'ok'am aria'yp posak
ete yi totepywiat mi'i turan ti aru ati'atuekyi yne
ywania uhowawi uiwano ra'yn e. 33 Mio ta e
toimoherep to'auka hamuat temiit'in me. 34 Mi'i
pote itotiaria — Uruyke'et kat pote — Uiku'uro
irane ere'e i'atu'e ma'ato urundpin haria irania'in
yt ewat ehay ewy i i'atu'e katupono — Tupana
Mipo'oro wyti aru yt ikahuro rakat i e miwan
me 1'atu'e uruepe. Miit'in Yke'et apo en sio yt
i'atu'e. En Tupana Mipo'oro Uruporekuat nuat
sio yt i'atu'e. Kat pote — Uiku'uro irane ere'e
Mehi i'atu'e. 35 Mi'i hawyi Iesui ti'atuwesat —
Uito eimu'e hat wyti areine'en aridty ewy mu'ap
Tupana kapiat moherep hamuat. Aridty ewy
areine'en e ma'ato ui'auka irane hawyi porap
ta'yn ti hasep ariaty elpy 'asetpiat e. Meilran ti
aru yt ehewyry kuap i i'ypyryp we e. Mi'i pote
waku mesup ti uimohey ro e. 36 Mio areine'en
eipy'asetpe turan uimohey ro e. Eweikupte'en
no aridty hot pe uhyt'i'in mana'in e. Ta'i uimo-
hey hawyi aridty ewywuat eweipyhu'at eiwa-
nétup hawe eipy'a pe katupono uimohey hawyi
areine'en eiwywo mesup miki'ite wuat'i e'at pe
areine'en eiwywo e. Mi'i hawyi eweipyhu'at ariaty
hot mépyt'in e Iesui. Mio ta to'e hawyi toto ra'yn
yt tomohey i haria py'asetpyi. 37 Iwato tomi-
sepap tutunug i'atupy'asetpe yt i'atumisepap yt
ewy 1 tutunug wen ma'ato yt ta'atumohey hin i.
Mi'i hawyi toto i'atu'yatypepyi pya kahato aikope
yt ta'atupuéti kuap 1 hap kape tuwemig Iesui.
38 Aikota sa'awy'i Tupana ehay moherep hat Isaia

to'e hap ewy — Tupana e ati'atumu'e kahato ehay
wo ma'ato yt uhehay mohey hin i emimoherep
esaika hap yt ta'atumohey hin i ta'atukuap pytkai.
Te'era'akasa ra'yn yne emisepap ko'i eminug ko'i
kape pytkai yt ta'atumohey hin i Emipo'oro e Isaia
53.1 penimo te Iesui e hap etiat. 39Tuteu akagnia yt
timohey teran i Iesui aikotd sa'awy'i Isaia mienoi
ewy. 40 Mio td e Isaia miwan me 6.10 pe Iesui
etiat— Atimoherep kahato esaika hap wen ma'ato
yt te'era’akasa teran i e. Ati'atumu'e kahato ehay
ikahu rakano wen ma'ato yt ta'atumohey hin i
ehay uiwé piat Tupana e. Mi'l pote i'atuminug
sa'agko'iytatipurukkuapira'yne. 41Isaia nimo te
ta'akasa yianmete Iesui ewaku hap kape tomu'etu
hawyi. 42 Ma'ato Iuteu akagnia Iesui mohey haria
tukupte'en itote wen ma'ato — Uito Iesui mohey
hat yt i'atu'e i miit'in ehamo kat pote te'eroken'é
— Wahenoi imohey hap pote aipugha ne'i aiwo-
'omu'e hap pyi i'atu'e. Mi'i pote Iesui mohey hat
uito yt i'atu'e i te'eroken'@ kahato irania'in akag
ko'i pupi pote. 43 Katupono miit'in kaipyi — Waku
kahato en e hap ta'atuky'esat kahato po'og po'og
Tupana kaipywiat — Waku en e hap kai. Ta'atu-
ky'e po'og miit'in ky'e hap Tupana ky'e hap kai.
44 Mi'i hawyi Iesui to'e tehay pirik wo i'atuepe —
Uwe uwe uikuap haria mi'i haria yn uipo'oro hat
kuap haria pai e. 45 Uwe uwe uimohey haria mi'i
haria uipo'oro hat mohey haria i'ewyte te'eropy-
hu'at ma'ato yt pote yt e. 46 Ta'i aridty ewy uipo-
'oro mesuwat yi totiaria moétyhot hamo e. Uwe
uwe uimohey haria ti ariaty hot puo ikohyewyry
hawyi i'ypyryp we yt ikohyewyry hin i katupono

uimohey hat Tupana kuap hat topyhu'ate. 47 Ati'a-
tuehakyera'at teran kahato mesuwat yi totiaria.
Mii hamo yn ariot meikowo ma‘ato tukupte'en
mesuwe uimienoi pun haria e. Ta'i uimienoi
ta'atukuap hawyi — Yt atunug neran i i'atu'e e.
Ma'atoytaho'osaty'isaty'iteranimi'iria katupono
i'atuehakyera'athamo yn uipo'oro e. 48 Koran te yt
katiare'ei'atuepe — Woroho'o'apiheg aru yt are'e
i uipun haria pe uimienoi pun haria pe. Koran te
yt kat i are'e i'atuepe ma'ato meifiran aru karape
ikahuro hap e'at pe ti aru mi'iria uipun haria
uhehay pun haria pe Tupana to'e aru — Yt naku
1 eipe are woroho'okuap eipe. Eheine'en hap e'at
pe Uha'yru mohey ran haria eweikupte'en mi'i
pote woroho'o'apiheg eipe wuat'i e'at pe e Tupana
irane yt uimienoi pun haria pe e. 49 Uipo'oro
hat ehay moherep hat Uito. Yt ihay 1 uiwé pyi
pote yt uhehay kuap i Uito e. Mio ta e Ui'ywot
hap yn uhehay wo pai. 50 Ikahu kahato Ui'ywot
e hap atipuéti katupono ihay upiaria wuat'i e'at
piat ieine'en hanuaria te'eropyhu'at e. Mi'i potei'e
hap yn tuwétem uiwé pyi miit'in moieine'en wuat'i
e'at piat e hap. Tupana — Ereine'en no wuat'i e'at
pe to'e hawyi ereine'en aru waku pe to'e hap ewy
aikotd ui'e hap mesup hap ewy e lesuiienuk haria
pe.

13

1 Mi'i totepyi ienuk koro e'at owakai te Iesui
tikuap ta'yn topy'a pe ta'aipok To'ywot kapiat
hamuat mesuwat yi totepywiat hamuat toikuap
ta'yn. Iesuli ti'atuky'e kahato temiit'in mesuwa-
rotiaria. Toi'atukaykay sa'awy'i mi'i hawyi toi'a-

tumu'e kahato. Iesuil toine'en mesuwat yi totiat
turan toi'atuky'e kahato temiit'in hawyi toku'uro
hap kape i'ewyte toi'atuky'e. 2 Mi'i haype te'e-
renuk hap tote Simdu Ikarioti sa'yru hemiit Iuta
e hap piit pe ahiag teke ra'yn Iesui ma'at hamuat
ra'yn. 3 Meiépe lesui tikuap ta'yn Tupana esaika
hap torania yne ra'yn topyhu'at ipiit pe. Mi'i
pote topy'a pe topo piat hap toikuap tuwewi Tu-
pana kaipywiat tut hap i'ewyte Tupana kapiat
toto hamuat toikuap topy'a pe itote. 4 Toikuap
hawyi tenuk kahu hawyi Iesui ipoi'dm na'yn mi'i
hawyi tuwekamisa wato hep hawyi tuwe'okpo'i
wato wepotip hamo to'okhak puat. 5> Mi'i te so'o-
sat'e y'y kui'a pe hawyi toi'atupyseira'yn temiit'in.
Waku hawyi toi'atupymogag tomipo'i to'okhak
puat tomipo'i wo. 6 Mi'i hawyi Peteru pysei hamo
tokosap ma'ato Peteru to'e — Yt naku i uipysei En
katupono Uika'iwat ne'i En Mehi e. 7 Ma'ato Iesui
tiwesat — Woropysei ra'yn Peteru e mio ma'ato
yt etikuap te kan hamo woropysei e. Meilran ti
aru ma'ato etikuap ta'yn uhyt e. 8 Mi'i pote Peteru
to'e — Yt kardpiat uipysei hat i En e haty wo. —
Ma'ato yt woropysei i pote yt Eka'iwat no i po'og
areine'en Uito e. 9 — Pyno Uika'iwat yt uipy yn
1 ro etikoho ma'ato uipo uhowa etikoho ro wy
e. 10— Peteru e etikuap ta'yn aikotd wei kahu
haria wyti te'eruwepysei yn na'yn put'okta'atu'e
hawyi e. Tupana tipuruk yne eminug sa'ag ko'i
hawyi ti ereine'en misei ewy e. 11 Ta'i misei rakaria
ewy ra'yn yne eipe ma'ato wétup ok epy'asetpiat
ipitpit re rakat ewy yt misei i rakat ewy toine'en
e lesui Iuta piat katupono toma'at hamuat Iutai

toikuap haype. 12 Toi'atupysei yne hawyi tuwe-
kamisa wato pag i ra'yn hawyi ta'aipok yparakai
kape ta'apyk hamo. Mi'i hawyi to'e i'atuepe —
Eweikuap apo kat pote woroho'opysei e. 13 Pyno
ahenoi — Urumu'e hat Uruporekuat no En ewei'e
ti uhepe e. Ta'i Mi'i ti Uito are. Uito ti Eipotypot
Uito ti eimu'e hat e. 14 Ta'i Uito ti Eiporekuat
sese Eimu'e hat sese Uito ma'ato ti woroho'opysei
semiit po'og yi kape hat ewy Uito e. Mi'i tupono
aikota Uito ewy waku eweikupte'en wuat'i eropat
hanuaria Uito ewy e. 15 Uiminug ehetiat ewy
wo'oeropat haria ewy ro eweikupte'en Uito ewy
e. 16 Yt naku i wato'e aipy'a pe — Uito po'og
irania'in kai mi'i pote waku irania'in uheropat at
ka'ap yt naku i wato'e. Waku po'og watopyhu'at
irania'in powyro haria irania'in eropat hanuaria
ewy e. Uito Eika'iwat wuat'i powyro hat areine'en
e. Eipowyro hat areine'en eipysei hat Uito e.
Mi'i pote waku eipe uhemiit'in ewy eweikupte'en
wuat'i miit eropat hamo e. I'ewyte — Yt uipopap
i motpapnug hamo yt ewei'e tei'o katupono Eipo-
'oro hat wuat'i miit powyro hat e. Uimipo'ororia
eipe mi'i pote waku ui'ewy eweheropat miit'in e.
Waku ui'ewy eweikupte'en semiit ewy katupono
uhaipepiaria eipe uipotmu'eria eipe uhemiit eipe
uimipo'oro ko'i eipe e. Eipysei hat Uito pytkai
e yt naku i eiwemowato po'og uikai e. Waku yi
kape eweikupte'en ui'ewy e. 17 Uito ti Eika'iwat
ma'ato woroho'opysei semiit ewy. Mi'l tupono
eweikupte'en no wo'oeropat haria ui'ewy e. Mi'i
ewetunug pote Tupana mowepit kahato haria
wo eweikupte'en e Iesui i'atuepe. 18 Atikuap ka-
hato ti uiky'e haria ma'ato wétup aipy'asetpiat

uima'at hanuat. Mi'i miit aikotd sa'awy'i miwan
me Saumu 41.9 pe Tupana to'e mio td e — Uimi'u
su'u haria py'asetpe ti aru toine'en woroma'at mo
e hat e. Mio td e hap ewy wyti aru topyhu'at
mesup e. 19Mio ahenoi kahato ehepe aikotd aikota
ta'atunug uhetiat hamuat i'ewyte ehetiat hamuat
e. Mi'i hap put'ok'e ui'e hap ewy hawyi po'og
na'yn uimohey eipe katupono yne ui'e hap ewy
yne tuwemoherep aru katupono pywuat sese ui'e
hap e. 20 Pywo ti uwe uwe uimipo'ororia pe —
Ereke ro e hat i'ewyte uhepiat ereke ro e hat e
Iesui. Mi'i hawyi i'ewyte uwe uwe uhepiat —
Ereke ro e hat i'ewyte uipo'oro hat piat ereke ro e
hate.

MATEU 26.20-25 MAKU 14.17-21 IRUKA 22.21-

23 PIATEWY
21Mio ta to'erokiré Iesui haty'u tuwanétup hawe
hawyi toimoherep tehay — Pywo ti aru wétup ok
aiwywuathatwytiaruuima'athamuat hate. Haty
kahato uipy'a pe mi'i hap ete e temiit'in me. 22 Mio
td e ra'yn hawyi te'eraha'at to'oewawi — Uwe pe
som mio td e i'atu'e te'eruwanétup. 23 Pyno wétup
ok imiky'e kahato i'ywytpiat iwy tuwe'akyt'anug
Iesui atiyp pyke. 24 Mi'i pote Peteru ipomeru Iesui
etiatwepehik hatkapeto'e hamo uhepe — Apo'ere
kahu uwe som ema'at hanuat Mehi ere kahu e.
25 Mi'i hawyi Iesui etiat wepehik hat apo'e — Uwe
som pyno ema'at hat Uhyt e. 26 Mio td e hawyi
Iesui tiwesat — Koran uima'at hat pe ti atipuk'a
mi'u moi me man hawyi ti aru atum tope e. Mi'i
atunug kahu hawyi meremo etikuap uwe uima'at
hat e Iesui uhepe Iuwau me. Mi'i hawyi lesui tat
man hawyi totopag imoi me hawyi tutum uhyt

Iuta pe Simau Ikarioti sa'yru pe tutum. 27 Mi'i totat
man lesui po pywiat turan ahiag potypot Satanai
e hap het rakat teke ra'yn uhyt Iuta piit pe. Mi'i
hawyi to'e Iesui tope — Pyno aikota etunug neran
hap etunug no meremo mehi e Iuta pe. 28 Ma'ato
yparakai ywytpiat apyk haria yt ikuap hin i kat
to'e hawe mio ta e hap e Iuta piat hap. 29 Ma'ato
te'eruwanétup Iuta po'oro ienuk hap miu kyi'at
hamo mio td4 e hap to'e Iuta pe sio toipo'oro
sa'up mo'é hamo toipo'oro sa'up wywuat ihaky'e'i
rakaria piat im6'é hamo sio i'atu'e. Kat pote Iuta
po pe tineiru eiam toine'en miit'in miium ko'i eiam
apykok hat toine'en pote. 30 Mi'i hawyi Iuta tat
kahu man Iesui po pyi hawyi meremo toto ra'yn
Iesui ma'at hamo. Tuwétem hawyi watym na'yn
i'ypyryp wuo toto. 31 Mi'i hawyi Iesui to'e Iuta
saipekai — Pyno koitywy waku ra'yn katupono
koitywy ti put'ok'e ra'yn Tupana motypot sese hap
e'at e. Mesup ta'yn ti Uito Eheyke'et auka hap
e'at put'ok'e ra'yn e ma'ato ti aru itote Tupana
ewaku hap atimoherep ta'yn wuat'i ehamo pai e.
Te'era'akasa hawyi — Waku kahato En Tupana
I'atu'e aru i'ewyte — Waku kahato En i'atu'e aru
uhepee. 32Uimimo6typot kahato Tupana topyhu'at
uiku'uro hap e'at pe. Atimdtypot Ui'ywot hawyi
uimotypot kahato. Mi'i tutum uhepe aru tomo-
typot hap ok td. Tuwem®otypot hap ok ta Ui'ywot
tum aru uhepe. Atimdwato Ui'ywot wuat'i ehamo
mesuwepyi e. Ta'i wétup miit ewywuat yn uruto
Ui'ywot Uito e. Meremo irane uimoétypot wuat'i
ehamo e Iesui. 33 Uimépyt'in areine'en porap yn ni
eiwywo mesuwarote e. Areto hawyi ma'ato uikat
wyti aru mesuwe eipe ma'ato ti aru yt uipuéti i

kahato e. Ha'awyte wuat ui'e hap ewy ti— Yt ewei-
wat kuap 1 te Uito hap kape e. Sa'awy'iwuat ui'e
Iuteuria piat hap ewy mio are'e ehepe uimépyt'in
e Iesui. 34 Eindpin pakup hap ahenoi ehepe eiwo-
'oky'e uhemiit'in woroho'oky'e hap ewy. Eiwo-
'oky'e uhemiit'in woroho'oky'e ky'e hap ewy e.
35Mi'i td ewetunug pote irania'in eikuap ta'yn eipe
uhemiit'in sese hap e 11 ok takaria pe.

MATEU 26.31-35 MAKU 14-27-31 IRUKA 22.31-
24 PIATEWY
36 Mi'i hawyiipotmu'e Simdu Peteru to'e Iesui pe
— Aikowo aru pyno ereto Uruka'iwat e. — Koran
te ti yt ereto kuap i te uhupi Peteru are ma'ato
meifiran ti aru uhupi ereto e. 37— Uika'iwat areto
teran eupi e. Kat pote koran yt areto kuap i eupi
mehi katupono yt kardmuo i ti aru woro'atoiat
e. Irania'in miat — Woro'auka ti aru eto hupiat
pote i'atu'e pytkai yt woro'atoiat hin i e Peteru
Iesui pe. 3% Mi'i hawyi Iesui tiwesat — Ui'auka
pote ui'auka ma'ato yt woro'atoiat hin i ere'e apo
Peteru. E'auka irane pytkai yt woro'atoiat 1 ere'e
apo Peteru e. Pywo pe ti are'e epe mesup watym
muo waipaka ehay owakai ti aru — Yt atikuap
kahato i Mi'1 Miit ere'e ti aru mye'ym mo uhepiat
pe irania'in apo'e i'atu'e epe hawyi e Iesui Peteru
pe.

14

1 — Uiwyria'in e Iesui areto irane eipy'asetpyi
ma'ato yt ei'arot rei'o eipy'a pe eiwanétup hawe e
katupono ara'aipok i ehowawi aru e. Eweimohey
po'og yn o Tupana i'ewyte uimohey yn o e. 2Pywo
ti rat Ui'ywot etama pe ti tukupte'en kahato ai'yat

sese ko'i e yt uhesoirat. Ei'yat koro ko'i nug hamo
areto irane e. Waku pe yne itote ei'yat ko'l hawyi
ara'aipok ehowawiira'yn e. Ma'ato heso hap pote
yt ahenoi i ehepe e. Uimohey ro e Iesui. 3 Ma'ato
waku yne ei'yat ko'l itote hawyi ti aru ariot i
ehowawi e. Mi'i hawyi ti aru aikope Uito areine'en
mi'i hap tote ra'yn eweikupte'en e. Eiwehyt'ok to
uiwyria'in are'e aru ehepe uimohey haria Ui'ywot
etama pe e aru. 4 Ta'i koitywy eweikuap ta'yn
aikowuat Uito hap e i'ewyte uipu'ap eweikuap
ta'yn e. 5 Ma'ato ipotmu'e Tume tiwesat — Yt
uruikuap hin i Uhyt aikowuat eto hap e. Pyno
aikotd som waku pyno uruikuap epu'ap Uhyt e.
6 Mi'i hawyi Iesui tiwesat — Uito yn wyti mu'ap
Ui'ywot kapiat hat. Uito yn wyti mu'ap Ui'ywot
moherep hapyk hat e. Uito yn wyti mu'ap miit'in
moieine'en Ul'ywot yat piat hat e. Uwe uwe uimo-
hey mi'li hat yn wyti put'ok'e aru Ui'ywot kuap
hamuat e Iesui Tume pe. 7 Uikuap haria ti i'ewyte
Ui'ywot kuap haria te'eropyhu'at e. Pyno mio
uikuap haria eipe mi'i pote Ui'ywot kuap haria
eipe e. Ui'ywot kapiat akasa haria eipe e Iesui.
8 Mio td e pote Wiripi to'e — Pyno etomoherep to
E'ywot uruepe Mehi e mi'i pote ti aru uruikuap
uwe E'ywot hap e. 9 Mi'i pote Iesui Wiripi wesat
— Kat pote yt uikuap i en uiwy Wiripi e katupono
areine'en mot'i kahato ra'yn eipy'asetpe ma'ato
apo yt uikuap i te en e. Uhowawiat akasa haria
wyti Ui'ywot kapiat akasa haria tukupte'en e. Kat
pote — Etomoherep to E'ywot uruepe ere'e e Iesui
Wiripi pe. 10 Yt etimohey i apo Ui'ywot eiam
sese ne'l Uito e. T'ewyte uheiam ne'i Ui'ywot e
Uimienoi ehepiat ti yt uiat i ma'ato Ui'ywot wat

ahenoi e. Ui'ywot yn wyti uipo'oro kat ko'i kat
ko'i nug hamo e. 11 Pywo pe ti Uito Ui'ywot eiam
ne'i e. I'ewyte uheiam ne'i Ui'ywot ma'ato mio
td ui'e hap yt eweimohey i pote uimohey ro eipe
uiminug wakuap ehehamuat upi e. 12 Ta'i pywo
petiare'e uwe uwe uimohey hat wyti aru uiminug
ko'iewyinuge. Ul' ywot kape areto pytkaiwytiaru
uimohey haria po'og iwato inug uiminug ko'i kai
e. — Areto ti aru Ui'ywot yatypiat uheine'en hamo
eimiétup eimiky'esat ko'i moherep hamo Ui'ywot
pe e. 13 Itotiat turan kat ko'i kat ko'i ewehétup
uhowawi uiat uimiky'esat ok td yn eweiky'esat
haype uimdtypot hap eweikat pote mi'i pote ti aru
ahétup Ui'ywot pe hawyi ti aru eimiétup uhepiat
tutum ehepe e. Eimiétup tutum hawyi mi'i hap
kaipyi ti aru wuat'i miit'in — Wakuat Tupana
i'atu'e e. 14 Mi'i pote ti aru atum yne eimiétup
ok ta uimiky'esat ewy ehétup pote e Uhet motypot
hamuat ehé&tup pote e Iesui topotmu'eria pe.

15 Mi'i hawyi po'og tohenoi — Uiky'e ehepiat
pote ewetunug no eindpin uhepiat hap ko'i e.
16 Mi'i hawyi ahétup Ui'ywot pe hawyi ti aru toipo-
'oro ra'yn ehepe wétup ok eindpin wuat'i e'at piat
hanuat. Mi'i ti Tupana Pd'adu wakuat sese hépyk
enoi hat sese mi'i e. Mi'i ti aru eipowyro hat Uito
ewywuat eimowepit hat e. Yt kardpe 1 ei'atoiat
hamuat ma'ato toiné'en wuat'i e'at pe eipy'a pe e.
17 Ah&tup hawyi Tupana tum aru Topa'au pywuat
e. Ma'ato Tupana yt ky'esat hariaiti yt ha'at teran
i Ipa'au katupono yt heremo i pote yt ta'atukuap
1. Ma'ato eipe ti eweikuap ta'yn katupono toine'en
na'yn eipy'asetpe. Ma'ato mi'i hawyi ti aru eipy'a
pe ra'yn topyhu'at at ka'ap Tupana Pa'du wakuat

e 18 Ma'ato Uito i'ewyte yt woroho'o'atoiat sese i
katupono aipok no areto e. Ara'aipok i te ti aru
ehowawiuimohey haria e. Uipd'duma'ato toine'en
eikai eipuo eipowyro hamo areto turan e Iesui.
19Pywo tirat yt pya i ra'yn wyti Tupana yt ky'esat
haria i yt akasa i uhowawiat hamuat e. Ma'ato
eipe akasa uhowawiat haria ti aru eweikupte'en
wuat'i e'at pe katupono areine'en ne eipy'asetpe e.
Meifiran ti aru areine'en i ra'yn gu'uro pyi Uito e.
Mi'i hap e'at pe woroho'omoieine'en wuat'i e'at pe
Uito areine'en i hap ewywuat hawyi e. 20 Kardpel
Tupana Pa'du wo ipyt'at eipiit mi'i hawyi ti aru
eweikuap Ui'ywot eiam sese Uito i'ewyte eheiam
Uito hap i'ewyte uheiam eipe hap eweikuap Tu-
pana Pa'du toine'en ehehapiat hawyi e. 21 T'ewyte
uwe uwe uhepiat tondpin hap ko'inug hat wytiaru
uiky'e sese hat toine'en mi'i miit e. Uiky'e hat uhep-
iat tondpin hap nug hat wyti aru Ui'ywot miky'e
sese topyhu'at i'ewyte uimiky'e kahato topyhu'at
e. Uimiky'esat nug hat pe ti aru aremoherep
tope uwe Uito sese hap e Iesui 11 ok takaria pe.
22 Mi'i hawyi ipotmu'e Iuta ma'ato wétup ok Iuta
yt Iuta mekewat Ikarioti sa'yru ma'ato ipotmu'e
weétup [uta to'e Iesui pe — Pyno uruepe yn apo
eremoherep uwe En hap Mehi e. Yt yne miit'in
me apo eremoherep teran Uhyt e. 23 Mio ta e pote
Iesui tiwesat — Iuta pywo ti rat uwe uwe uiky'e
uwe uwe uhehay nug hat toine'en ti aru mi'i hat pe
ti aru Ui'ywot miky'e wo topyhu'at e. Mi'i hat kape
tiaru Ui'ywot wywo ariot hawyi mi'i hat pyt'atnug
hamo urutukupte'en e. Mi'i hat topyhu'at uru'yat
ewywuat e. 24 Pywo ti rat yt uiky'e sese i haria
yt uhehay nug neran hin i haria te'eropyhu'at e.

Yt tuwat teran hin i uhepiat i'atundpin hap upi yt
uiky'e sese i potiaria e Iesui. Uiwyria'in uimienoi
ehepiat ko'l yt uiat uimienoi sese i ma'ato Ui'ywot
Uipo'oro hat mienoi sese uhepiat ko'ie. I'e hap yn
ahenoi ehepe e. 25 Mio te ti eipy'asetpe areine'en

eimu'e hanuat mesuwe e. 26 Ma'ato meifiran ti aru
uhaipe kai Tupana tipo'oro Uipa'du sese ehowawi

eindpin hamuat eiwanétup hawe ieine'en hanuate.
Toipo'oro Uipd'du ehowawi uhemiit sese eipe pote
e. Put'ok'e hawyi ti aru yne eimiwaure uimienoi
ehepiat ko'i ete eimowatetup ewanétup héapyk
hamo hat topyhu'at eipuo Uipd'du e. Kat ui'e hap
kat ui'e hap eimiwaure ko'i toi'atumoherepira'yn
eiwanétup hawe areto hawyi e. 27 Uiwyria'in areto
ra'yn eipy'asetpyi are wen ma'ato yt eweiwanétup
ko'i ko'i tei'o mi'i hap pupi e. Yt eweiken'é tei'o
e. Mesup ta'yn woroho'onug Tupana mowepit
hanuaria e. Yt eiwanétup ko'i ko'i hamo i e. Woro-
ho'omowepit kahato aru Uipa'du wo e lesui. Ira-
nia'in yt uimohey i haria wyti yt eimowepit kuap
ima'ato Uito ti woroho'omowepit kuap sese katu-
pono uimowepit hap uipy'a piat atum na'yn ehepe
e. 28 Areto irane eipy'asetpyi uhemiit'in ma'ato
mi'i hawyi ti aru ariot re ehowawi ra'yn ehepe e.
Uiky'e sese eipe pote waku ewei'e uhepe — Ereto
teran mote waku etunug emiky'esat ewy Mehi
waku era'aipok E'ywot kape waku ewei'e uhepe
uiky'e pote katupono uhehat'at kahato Ui'ywot
ky'ewi e. Waku kahato ti rat Ui'ywot e. Uhehat'at
kahato Ui'ywot akasa i hamo e katupono Ui'ywot
po'og uikai e. 29 Areto ra'yn Ui'ywot kape aru
hawyi ara'aipok ehowawi e. Mi'i e hap ahenoi
ehepe yianme katupono ti aru karépei topyhu'at

ui'ehap ewywuatmi'ie'at pe tiaru— Pywo kahato
rasig tohenoi ahepe ewei'e aru uhepiat ui'e hap
mesup e hap ete e. Mi'i hawyi mekewat e'at pe
po'og na'yn uimohey eipe ra'yn katupono atunug
yne yne ui'e hap ewywuat pote e. 30 Koran te ti
aru yt ati'atumu'e kuap i kahato eipe sa'awy'iwuat
eimu'e hap ok ta katupono tut aru yt uimohey
haria i akag. Yt naku i nug haria potypot put'ok'e
irane mesuwe uipyhyp teran haype e. Ta'i mi'i
yt nakuat i ti uh@'dg sese haype tut ahiag ma'ato
yt kat hin i uipy'a piat uiwanétup hawiat ahiag
miky'esatko'i are yt wétup sehayiahiag wat uipy'a
pe e. 31 Koitywy ti aru wuat'i miit'in na'yn ikuap
kahato uhepiat Ui'ywot ky'e kahato hap e. I'ewyte
Ui'ywot miky'esat yn nug hat Uito hap ta'atukuap
e. Uiku'uro hap kape te'eraha’'at hawyi ta'atuwa-
nétup hawe mi'i hawyi meremo ta'atukuap ta'yn
uindpin hap Ui'ywot mienoi ko'i yne yne nug hat
areine'en hap ta'atukuap aru e.

Mio ta tohenoi yne hawyi — Pyno waku ra'yn
are to'iro pyno meitipepyi uipotmu'eria e Iesui 12
ok takaria pe.

15

1Mi'i hawyi mu'ap upi Iesui to'e — Uito ti mikoi
yp ewy Ui'ywot wyti ikoi hat ewy e. 2 Mi'i hawyi
eipe mikoi yp iaga ewy eweikupte'en e. Haga yt
haat i hawyi tohywytip i'ywyt'okpy hawyi haga yt
naku i rakat toiterek yt imosat i hat mi'i hawyi
irania'in haga ko'l haat kahato i ra'yn e. 3 Mi'i
hap ewy kahato einapin uheplat hap timohdapyk
kuap kahato eiwanétup sa' ag hap e. Mi'i hawyi
ehehdite eweikupte'en eipy'a piat eiwanétup hap

ko'i eiwo'o’'ewy'ewy mikoi i8gd pitpit'ok hap ewy
kahato eindpin uhepiat hap e. 4 Haga mitek ta'yn
merep hap ewy hawyi igag. Mi'i hap ewy kahato
eipe yt eweikupte'en i uiwywo pote e. Eweikup-
te'en no yt pya hin i uikai aikotd haga sat'e kahato
rakat i'yp ete hap ewy waku mi'i td uimohey eipe
e. Haga yt haat'e kuap i pote watitek i'yp ete
pyl e. Mi'i tupono waku haga ko'i sat'e kahato
rakaria ewywuaria i'yp ete eweipyhu'at e. Waku
wepytyk kahato haria wo eweipyhu'at. Mi'i pote
mono erepytyk ehete e. Mi'itd hap ewy pote haat'e
kahato rakaria wo eweipyhu'at. Iwese rakaria
wo'oky'e haria wo eweikupte'en e. Ta'i haga ko'i
I'atu'yp esaika hap kaipyi tuwenug na'yn e. Eipe ti
'ewyte uhesaika hap kaipyi eiwenug kuap e. Eiw-
eran pote yt eiwenug kuap i e. > Uito i'yp ewy eipe
haga ewy. Eiwepytyk to uhete aikotd haga sat'e
i'ypetiatto'ewy hagahaatrakat ewy eweikupte'en
e. Ta'i eiwepytyk uhete pote yn haga haat rakat
ewy eweikupte'en ma'ato yt uhesaika hap wywo
1 pote yt kat i ewetunug kuap kahato wakuap
e. 6 Aria'yp iaga mitek ta'yn hawyi igag meremo
hawyi yt kan hamo i waku ra'yn aria wo yn na'yn.
Mi'i hap ewy eipe yt eiwepytyk i uhetiat pote e yt
kan hamo i eweikupte'en e. Aikotd haga gag ewy
eweikupte'en. Miit'in ti'atunug haga gag hawyi
ta'atuwuk. Mi'i hap ewy eipe yt uimohey i eipe
pote. 7 Eiwepytyk uhete pote uimienoi ehepiat
ewetunug pote Tupana tum ehepe eimiétup topiat
tutum eimiky'esat ewy uiwy sese eweikupte'en
pote e. 8 Kardpel hewo hewo haga ete pyi he
rakat pote miit'in tuwehum kahato e. Mi'i hap
ewy waku kahato he rakaria ewy eweikupte'en

e. Mi'i pote ti aru i'atuwepit kahato irania'in
— Waku kahato Tupana i'atu'e haype wo'oky'e
rakaria wo'owese haria wo eweikupte'en pote aru
e. 9 Aikota aikotd Ui'ywot eiky'e hap ewy ti Uito
woroho'oky'e e. Yt eweipun nei'o uhepiat eiky'e
hap e. 10 Uito atunug Ui'ywot miky'esat ewy mi'i
pote uiky'e kahato. Mi'i hap ewy uimiky'esat
ewetunug mote woroho'oky'e kahato Uito wy e.
Aikota Uito Ui'ywot piat uindpin hap atunug mi'i
hawyi toine'en uruto'oky'e hap e. Mi'i hap ewy
eipe ewetunug uhepiat eindpin hap hawyi toine'en
kahato aiwo'oky'e hap e. 11 Eiwo'omowepit hap yn
ni atiky'esat uiwyria'in e. Mi'i pote ha'awytepyi ti
woroho'ondpin kahato e. Atiky'esat kahato eiwo-
'omowepit hap sese uiat uiwepit hap ewy atiky-
'esat eipy'a pe e. Mi'i pote woroho'ondpin ha'awy-
tepyi eimowepit hamuat uimindpin nug hap e.

12 Uhepiat eindpin sese hap ahenoi i ehepe
eindpin hap koro mio td are'e i — Eiwo'oky'e ro
aikotd Uito woroho'oky'e hap ewy are'eie. 13Pyno
wétup ok aiwy poity'i tuete hawyi watuwat ra'yn
ipowyro hamo aiwy ky'e kahato hat pote e. Mi'i
hawyi ai'auka hap topyhu'at wen ma'ato aiwy yt
iku'uro i iehakyera'at hat watopyhu'at. Toine'en
ne aiwy aiku'uro ikawiano hawyi e. Mio tad hap
ewy watunug mote aiwy Kky'e sese hap ahepiat
watimoherep po'og po'og wuat'i ky'e hap kai e.
Pyno mi'i ta hap ati'atuky'e eipe uiwyria'in e. Ta'i
eiky'e uhepiat hap atomoherep irane e. 14 Uiku-
'uro irane ehehakyera'at hamo e. Pywo ti rat
ewetunug uimiky'esat ewy pote uiwyria'in sese
eweipyhu'at uimiky'e kahato haria wo eweipy-
hu'at. 15 Motpo'ororia yt ta'atukuap hin i kat ko'i

kat ko'l ta'atuka'iwat minug wuat e ma'ato eipe
uiwyria'in me uheropat haria eipe yt are i. Ma'ato
uiwyria'in sese eipe are mi'i pote ahenoi ehepe
torania Ui'ywot e uheplat hap ko'i. Pyno mio eipe
yt uheropat haria i ma'ato uiwyria'in sese eipe
katupono ahenoi kahato yne yne Ui'ywot e hap
ehepe hawyi eweikuap ta'yn yne uiminug irane
hap ko'i uiwyria'in eipe pote. 16 Ta'i uiwyria'in
eipe ti yt ui'airo i ma'ato Eika'iwat no ma'ato
Uito woroho'o'airo eipe uhemiit no. Mi'i hawyi
woro'ho'opo'oro uhehay moherep miit'in miat
hamo i'ewyte wakuap sese nug hamo yt ikahuro
i rakat motpap nug hamo woroho'opo'oro uiwy-
ria'in e. Mi'l turan kat ko'i kat ko'i eweiky'esat
hawyi ewehé&tup to Ui'ywot pe uimiky'esat ewy
hawyi tutum ehepe eimiky'esat ok td uhyt'i'in e.
Atiky'esat eimimu'eria ehaipepiariai'ewyte uimo-
hey heg nakaria ewy te'eropyhu'at. Atiky'esat
ehaipepiaria uhemiit sese wo hap atiky'esat e.
17 Mi'i pote atiky'esat kahato eiwo'oky'e kahato
hap e. Eiwo'oky'e ro eiwo'ope e. Mio td hap ewy
eweikupte'en uimiky'esat nug hamuat e. 18 Mio
wytl aru yt uimohey i haria i'atupy'ahak kahato
ehete ma'ato kardpe mesuwarotiaria tukupte'en
haiwot rakaria ehete uhemiit'in eipe pote waku
eiwatetup aikotd sa'awy'ite uhete i'ewyte i'atu-
py’ahak hap kape — Aika'iwat ete i'atupy'ahak
sa'awy'itewuat ewy ewei'e yn o eiwo'ope e. 19 Yt
uimohey i haria eipe pote irania'in elkye haria
tukupte'en ma'ato uimohey haria eipe mi'i pote
yt eiky'e hin i katupono yt uimohey i haria tok
pyl woroho'o'airo uhemiit no hawyi yt i'atuwat
1 ra'yn eipe eweipyhu'at e. Mi'i tupono yt i'atu-

wese i ehete i'atupy'ahak ehete e. 20 Aikota aikota
sa'awy'ite ga'iwat eika'iwat ete ta'atunug sa'ag
pote hemiit'in ete i'ewyte ta'atunug sa'ag are ra'yn
sa'awy'l ehepe. Yt waure'ewei'e tei'o mio ta ui'e
hap kai e. I'ewyte hemiit'in ta'atusaty'i saty'i wy
e. I'ewyte uhepiat ta'atundpin hap ta'atunug mi'i
pote ti aru i'ewyte i'atuepiat ta'atundpin hap ta'a-
tunug e. 21Sa'ag sa'ag ta'atunug aru ehete uiwy-
ria'in eipe pote uhet moherep haria eipe pote.
I'ewyte yt ta'atukuap i uwe uipo'oro hat pote. Mi'i
pote yt naku i kahato ta'atunug aru ehete mehi'in
e. 22Yt ariot i mesuwarote miit'in mu'e hamo pote
yt ta'atu'aparap i uimohey hap. Ma'ato koitywy
yt uimohey hin i mi'i pote — Eipe yt nakuaria
wo 1 sese ra'yn e Tupana yt uimohey i haria pe.
Mi'i hawyi yt kat i'atu'e kuap i ra'yn Tupana pe
katupono pywo pe to'e e. Sa'awy'i — Yt uiwepyi i
yt uruwepyiii'atu'e Tupana pe ma'ato koitywy yt
ta'atuwesat kuap i Tupana pe — Kat pote Uha'yru
pun haria eipe e i'atuepe hawyi. 23 Uwe uwe
uhete ipy'ahak mi'i haria i'ewyte ti Ui'ywot etiat
ipy'ahak takaria e. 24 Ma'ato yt ariot i mesuwarote
wakuap sese nug miit'in ehamuat hamo pote yt
ta'atu'aparap sese i uimohey hap e. Ma'ato mio
te'era'akasara'yn yne uimisepap wakuap sese ko'i
po'og iwato torania kai ma'ato mi'i pytkai i'atupy-
'ahak uhete Ui'ywot etiat ewy e. 25 Aikotd nimuat
— Yt kat pytkai i i'atupy'ahak uhete e iwan me.
Mi'i e hap ewy miit'in i'atupy'ahak uhete mesup
e. 26 Put'ok'e ui'e atipy pe hawyi ti aru are'e —
Etipo'ororo uhemiit'in kape Epd'au Papaiare. Mi'i
hawyi ti aru toipo'oro ehowawi Topd'au wakuat
eipowyro hamo eimu'e sehay wuat hdpyk hamo

uimoherep ehepiat hamo toipo'oro Topd'au sese
e. 27 Ui'ywot Pa'du put'ok'e hawyi eimowepit hat
topyhu'at ei'arot'i hap monik hamuat tut. Mi'i
hawyi ti aru ewehenoi miit'in me ra'yn uhetiat
katupono Tupana P3a'du eiam eweikupte'en pote.
['ewyte uimimu'e ko'i eweikuap kahato ra'yn pote
i'ewyte uikuap kahato eipe ha'awytepyite mesup
te pote ewehenoi kahato aru miit'in me uhetiat e
Iesui topotmu'eria pe.

16

1 Eiwe'eg wo o uimohey hap atoiat hap pupi
are katupono yianmete ahenoi aikota aikotd sa'ag
ehetiat hamuat ahenoi yne yianmete ra'yn ehepe
katupono kardpe put'ok'e hawyi mono yt eweipun
i ra'yn uimohey ehepiat hap e. 2 Katupono ti
aru meifiran elpugha Tupana motypot yat pyi e.
Meiliran ti aru ei'atu'uka hanuaria tukupte'en.
Mesuwat yi totiaria ti aru te'ero'e to'ope — To'iro
waku wati'atu'uka Tupana mohey haria i'atu'e
sa'ag ne'i e. 3 Mi'i td ti aru ta'atunug ehete
katupono yt uikuap i uwe sese Uito hap i'ewyte
uwe Ui'ywot hap yt ta'atukuap i e. 4 Ma'ato ti
ahenoi yne ra'yn mesup ehepe yianmete aikota
ta'atunug sa'ag hamuat ko'i e. Mi'i tupono meke-
wat put'ok’'e ra'yn ehete hawyi ti aru eiwatetup yn
na'yn mesuwat uimienoi kape e. Sa'awy'i te ti yt
ahenoi i ehepiat ho'opot hamuat katupono sa'a-
wy'l ti eipy'asetpe areine'en eikawiano ei'apykok
hamuat. Mi'i pote yt ahenoi i ma'ato mesup ti
ahenoira'yn ehepe aikotd ehehaky'e't hamuat ko'l
e. 5> Mio wyti aru ma'ato areto uipo'oro hat kape
i ra'yn are ma'ato eipe yt apo'ewei'e i uhepe —

Aikowo aru pyno ereto Uhyt yt ewei'e i uhepe e.
6 Areto mot'iirane eitokpyi pote ewehaty'u kahato
uiky'e haype e. 7 Pywo pe ti are'e ehepe meitipe
yn areine'en pote ti yt tut i ti eipowyro pakup i
hamuat Tupana P4'duma’ato areto meitipepyi pote
tl aru atipo'oro kuap eipowyro pakup i1 hanuat
e. & Mio ta e irane Tupana Pa'au wuat'i miit'in
me — Eiperia torania Tupana piat i'aparap haria
e ti aru put'okto'e hawyi. Tupana yn ni eimo-
hépyk kuap hat e ti aru wuat'i miit'in me. Ta'l yt
nakuap nug haria ti aru Tupana ti'atusaty'i saty'i
kahato hamuat e ti aru miit'in me Tupana Pa'au
put'okto'e hawyi e Iesui. 9— Tupana piat i'aparap
haria eiperia e ti aru katupono yt uimohey haria i
eweikupte'en e tiaru Tupana Pd'au ehepiat e [esui.
10 — Tupana yn ni eimohdpyk kuap hat e ti aru
miit'in me — Pywo ti Ha'yru yn eimohépyk kuap
e ti aru kat pote toine'en To'ywot yatype atipy pe
emiétup moherep hamuat ehehakyera'at hamuat
e ti aru. Ma'ato yt eweimohey i pote yt kardpe 1
eweha'at Ha'yru kape e ti aru Tupana Pa'du miit'in
me e. — Areto ra'yn mi'i hawyi uimohey haria
yn uipuéti haria ma'ato irania'in yt kardpe i aru
uipuéti mesuwe. Yt kardpe i uhowawi te'eraha'at
e Iesui. 11 — Tupana ti'atusaty'i aru eipotypot
ahiag wuat'i e'at pe e ti aru i'ewyte toi'atusaty'i
saty'liwywo Ha'yru mohey hap pun haria e ti aru
Tupana Pa'du mesuwarotiaria pe uhepiat e Iesui.
12 Po'og wyti ahenoi teran ehepe mesuwat etiat
ma'ato ti eiwanétup hap yt put'ok’e i ikuap hamo
e. 13 Meiliran ti aru tut Tupana Pa'du ehowawi
pywuat sese sehay yne moherep hamo. Mi'i ti
aru henoi yne yne pywuat sese etiat ehepe e.

Tuwepyi ytihay i. Ui'e hap yn ihay aru e. Tupana
P4'dutimoherep aru ehepe kat aru kat aru toine'en
hap toi'atumoherep ehepe Topd'du pywuat sese
wo e. 14 Ta'i uimdtypot kahato hat Tupana Pa'du
katupono kat are tope hap yn tohenoi ehepe uiwy-
ria'in e. 15 Wuat'i Ui'ywot wat ipo piat uianuat
ra'yn tukupte'en e. Mi'i ta ti ui'e hap ewy Tupana
Pa'du tohenoiirane ehepe e Iesui topotmu'eria pe.
16 — Aipok go Ui'ywot kape areto hawyi meremo
uipuéti i eipe e. 17 Mi'i hawyi te'ero'e to'ope —
Kat to'e hawe som — Aipok go areto Ui'ywot kape
hawyi meremo uipuéti i eipe e ahepe i'atu'e. 18—
Kat pote yt mot'i wo i aru Ui'ywot kape areto e
I'atu'e. Kat to'e hawe som pyno aipok go areto e.
Aikotd hamuat som tohenoi teran ahepe pdii'atu'e
to'ope. 19 Mi'i hawyi Iesui tikuap apo'i'atu'e teran
tepiat hap mi'i pote to'e — Uiwyria'in apo'ewei'e
teran apo aipok go Ui'ywot kape areto e hap ete.
Pyno ahenoi ra'yn ehepe ehepiat ikuap hamo e.
20 Pywo pe ti are meiliran ti aru eiwo'okak'i Uito
yt uwe i pote ma'ato irania'in yt uimohey haria
1ti aru I'atuwepit ne'i ra'yn e. I'atumowepit hap
ete ti aru eipe yt eimowepit hin i wyti aru e. Mi'l
ré ti aru ma'ato meremo tokosap yt eiwepit i hap
hawyi ti aru meremo eiwepit i ra'yn e. 21 Pywo
pe ti are'e ehepe aikotd haryporia imépyt haty
turan yt iwepit hin i ra'yn topy'a pe ma'ato tuwe-
moherep ta'yn imépyt hawyi meremo iwepit ka-
hato katupono imépyt tuwemoherep pote imépyt
put'ok'e pote. 22 Mi'i hap ewy ti mesup areto
ra'yn ei'yatypepyi mi'i pote yt eiwepit hin i ma'ato
meiliran woroho'opuétiira'yn hawyi ti aru ma'ato

meremo ra’' yn eiwepit hap tut aikotd aity iwepit
ai' ywa Thap e'atpe hap ewye. Aremoherepira‘’yn
eipy'asetpe hawyi eimowepit sese hap topyhu'at
eiwepit sakpo hap ewy aikota imépyt pakup hap
ewy are. Areine'en i eiwywo hawyi eiwepit sese
hap toine'en eipy'a pe iheg me toine'en yt uwe i
ra'yn eiwepit hap porop kuap hat e. 23— Koitywy
ewehétup kahato uhepe eimiky'esat ko'i ma'ato
areto hawyi are yt ewehé&tup kuap i uhepe areto
hawyi e. Ma'ato ti aru put'ok’'e eipowyro pakup
hat Tupana Pa'dau. Mi'i hawyi waku ewehétup
Ui'ywot pe eimiky'esat ko'i — Tupana ewei'e o
Esa'yru Iesui e hap het rakat mohey haria uruto
ewei'e 0. Mi'i hawyi uhet upi tutum ehepe kat
ko'i kat ko'l eimitup ok td tutum ehepe uimi-
ky'esat nug wywuat pote e. 24 Ha'awyte pyi ti
uhepe yn ewehétup eimiky'esat ko'i ma'ato mi'i
hawyi aru waku ewehétup Ui'ywot pe uhet wywo
uimiky'esat ewy. Mi'i hawyi Ui'ywot tum aru
eimowepit sese hamuat e. Ewehé&tup mi'i td hap
ewy pote eweipuéti ra'yn eimiétup eimowepit ka-
hato hamuat e. 25 Sa'awy'itepyi yne ahenoi ehepe
uhehay h&'dkap wuo ma'ato mi'i hawyi ti aru
herep wuo yn na'yn ahenoi ehepe Ui'ywot etiat
e. 26 Mekewat herep wuo yn ahenoi ehepiat
hap e'at pe ti aru waku yn ewehétup Ui'ywot
pe uhet upi eimiétup ko'l uimiky'esat ko'i. Sa'a-
wy'l Uito yn ahétup Ui'ywot pe eimiétup ko'l are
ma'ato put'ok'e Tupana Pa'adu ehetiat hap e'at pe
ti aru yt Uito yn i ah&tup eimiky'esat ko'l katu-
pono atiky'esat i'ewyte ewehétup Ui'ywot kape e.
27 Waku kahato ewehétup tope katupono eiky'e
kahato hat Ui'ywot e. Ta'i eiky'e kahato katu-

pono Uiky'e haria eipe i'ewyte eweimohey kahato
Tupana Mipo'oro Uito hap Tupana kaipywiat sut
hat Uito hap eweimohey kahato. Mi'i pote waku
ewehétup hapyk Ui'ywot ewawi e. 28 Pywo kahato
Ui'ywot kaipywiat Uito ariot ra'yn miit'in kape.
Mi'i ré ara'aipok i ra'yn Ui'ywot kape mesuwat yi
totepyi e. 29 Mi'i hawyi hemiit'in te'ero'e Iesui pe
— Uruka'iwat mesup ta'yn uruikuap ta'yn ehay
katupono ehenoi heremo ra'yn mio yt ha'dkap
wuo ira'yni'atu'e. 30 Koitywy ti uruimohey ra'yn
En wuat'i kuap yne hat i'atu'e. Mi'i hawyi pyno yt
apo'uruto'e i ra'yn epe uwe En hap ete katupono
mesup uruimohey ra'yn Tupana Mipo'oro sese En
hap i'atu'e. 31 Iesui to'e — Pywo apo uimohey
eipe e. 32 Meikoran ti aru mesup ta'yn ui'atoiat
yne eipe hawyi eiwesytpok yne ui'yatypepyi ei'yat
ko'i kape. Mi'l hawyi uiweran ui'atoiat yne eipe
hawyi. Ma'ato ti aru yt uiweran sese i katupono
Ui'ywot yt ui'atoiat hin i e. 33 Mi'i hawyi Iesui
to'e — Eimoso'opot kahato hanuaria yt uimohey
haria i tukupte'en aru ma'ato yt eweiken'é tei'o
I'atupupi katupono i'atupyhyp hat Uito areine'en
I'atumoperup i hat Uito mi'i pote eiwesaika ro
uhete e. Wuat'i kat ko'i kat ko'i ahenoira'yn ehepe
eimoesaika hamuat eimowepit hamuat. Eimo-
wepit hap sese ma'ato Uito e. Yt eiwanétup o
ko'i ko'l wo katupono ati'atu'akit akit aru yne yne
ahewanikaptia ko'i e. Ho'opot hap put'ok'e ehetiat
turan yt paa'ewei'e sese eipy'a pe eiwanétup hawe
katupono yt kardpe i woroho'o'atoiat sese e Iesui
topotmu'eria pe.

17

1Mi'ita to'e Iesui hawyiiha'at ywaipe mi'i hawyi
to'e — Papai e uiku'uro hamuat mesup ta'yn
put'ok'e e. Woromdotypot teran Papai uiku'uro
hawe. Atiky'esat kahato miit'in piat— Wakuat ka-
hato En Tupana i'atu'e hap atiky'esat. Mi'i haype
uimotypot mesuwe Ui'ywot e. 2 Papai uinug na'yn
En Wuat'i Miit'in Potypot nuat katupono etiky-
‘esat kahato miit'in ehakyera'at hamuat uimiium
emi'airoria pe hap etiky'esat Papai. Waku kahato
mesup yne emiium esaika hap topyhu'at mesup
uipiit pe e. 3 En yn ni Tupana sese are. I'ewyte
weétup ok yn Emipo'oro Esa'yru wuat'i Porekuat.
Mi'i ti Uito Iesui Emipo'oro Papai are. Ekuap
sese haria Esa'yru kuap haria yn wuat'i e'at piat
gupte'en sese hanuaria are e. 4 Ta'i ewat emdtypot
hap yn ni miit'in me atomoherep Ui'ywot are
e. Atunug na'yn wyti yne uipo'oro epiat hap
emiky'esat nug hap Papai are e. 5> Papai ara'aipok
irane ewawi mesup are. Woroky'e kahato Papai
wétup yn Aito. Pyno ewekaipyi uimatypot ro itote
aikota sa'awy'ite yi nug hap e'yian notiat ewy
uimdtypot itote Papai are e. 6 Ta'i woromoherep
ta'yn yne emiium uimu'eria ko'i pe are. Sa'awy'i
te ewanuaria uhemiit tukupte'en ma'ato mio emi-
ium aiwanuaria wo ra'yn tukupte'en mio ahehay
upianuaria tukupte'en ma'ato sa'awy'i mesuwa-
rotiaria ehay upiaria tukupte'en are e. 7 Koitywy
ta'atukuap ta'yn Uito Emipo'oro ehay moherep
yne hamuat hat are e. 8 Atimoherep ta'yn yne
emienoi uhepiat Papai are. Mi'i ta'atukuap yne
ra'yn emienoi uiwé piat hawyi ta'atusat yne ra'yn
ehay katupono ta'atukuap kahato ra'yn ekaipy-

wiat Uito hap i'ewyte Uito Emipo'oro hap ta'atu-
mohey kahato ra'yn are e. 9 Papai ah&tup emiium
uhemiit'in ko'i powyro hamuat Papai katupono
ewanuaria sese mi'iria pote eti'atupoityro mi'iria
koitywy are. Atiky'esat mi'iria wétup miit ewy
yn uimohey hap ete. Yt ahé&tup i yt uimohey i
haria powyro hap ma'ato ahemiit powyro hap
ahétup epe Papai are e. 10 Papai torania wyti
uimohey haria ewanuaria wo tukupte'en are. Mi'i
pote i'ewyte yne ewanuaria uiano tukupte'en are.
Aimohey haria waku nug haria tukupte'en mesup
mi'i pote uimdtypot kahato irania'in — Waku
pe tukupte'en Iesui saipepiaria i'atu'e. Mi'i pote
— Waku sese i'atuka'iwat i'atu'e uhepiat are e.
11Papai yt uwe i ra'yn mesuwat yi tote e'ewywuat
wakuat are. Papai ara'aipok irane ewawima'ato ti
aru uimohey haria yn na'yn te'eropyhu'at mesu-
warote are. Papai En ni po'og hesaika torania
kawiat hat are. Mi'i esaika hap etum na'yn uhepe.
Koitywy En ewy uhesaika ra'yn. Ewawi areto
hawyi yt uwe i Uito mesuwe ma'ato uhaipepiaria
uhemiit'in ti aru te'eropyhu'at mesuwe. Papai
En ni hépyk kahato rakat are. Eti'atumoesaika
ro uhemiit'in aikotd e'ewy i'ewyte ui'ewy mi'iria
tukupte'en hdpyk hamo are. Atiky'esat mi'iria
tukupte'en wétup miit ewy aikotd En Uito wétup
miit ewy watoine'en hap ewy are e. 12 Papai
uhelne'en i'atupy'asetpiat turan esaika wo ati'atu-
kawiano torania uhemiit'in. Yt wétup ok i uimo-
hey hap waure'e hat wo topyhu'at ma'ato meke-
wat ho'owasat rakat uimohey ran hat waure hat
mi'i ti tonug hap ewy ti ra'yn uiwaure are. Aikota
sa'awy'iwuat miwan henoi hap ewy ti ra'yn ui-

waure to'uhu hap ewy tutunug mi'i td. Ma'ato
irania'in torania ati'atumoheg kahato ehay wo
are e. 13 Papai koitywy areto i ra'yn ewawi mi'i
tupono meiliwat ui'e hap ahenoi kahato uimohey
haria pe i'atumowepit hamuat. Atiky'esat ka-
hato uiwepit hap ewy topyhu'at i'atupy'a pe yt
areine'en i mesuwarote hawyi. I'atumowepit hap
sese atiky'esat Papai are e. 14 Ahenoi ra'yn ni eko
uhemiit'in me Papai. Eko ewy ti ra'yn tukupte'en
i'ewyte ui'ewy te'eruwanétup are. Mi'i pote yt
imohey haria i yt i'atuwese hin i ahete katupono
yt i'atueko ewy hin i urutukupte'en Papai are e.
15 Papai eti'atu'ywyk o uhemiit'in yt aimohey i
haria py'asetpyi yt are i. Ah&tup epe ma'ato o eti'a-
tu'ywyk o uimohey re'ym haria porekuat ahiag
po pyi uhemiit'in are ahétup Papai. Atiky'esat
kahato mesuwarotiaria py'asetpe tukupte'en aru
ahemiit i'atumu'e ahetiano hanuaria wo Papai
are ma'ato tukupte'en yt nakuaria i py'asetpe tu-
ran eti'atumoesaika ahemiit'in esaika hamo wai'e
hamo yt naku i nug haria id'4g hap pupi are e.
16 Katupono aheko yt mesuwarotiaria eko ewy
hin i ra'yn. I'ewyte ahemitt'in aimohey haria
yt irania'in wanétup haria ewywuat i tukupte'en
are e. 17 Pywo kahato ti urundpin En Papai.
Ta'l ehay pywuano ro uhemiit'in motypy'i En
emiky'esat ewywuat nug hanuaria wo. Mi'i ta
etunug mote ti aru emiit'in sese wo ra'yn te'e-
ropyhu'at ai'ewywuat tukupte'en ahemiit'in are
e. 18 Papai sa'awy'i uipo'oro mesuwarotiaria
ehakyera'at hamo emiit nug hamuat uipo'oro sa'a-
wy'l. Koitywy En hap ewy ati'atupo'oro ahemiit'in
wuat'i mesuwarotiaria emiit nug hamuat aikota

uipo'oro hap ewy are e. 19 Papai epo pe hamuat
ra'yn areine'en uiku'uro iatuepiat ré. Mi'i hawyi
torania uhemiit epo tukupte'en Papaiare. Ui'ywot
ewanuat yn areine'en emiky'esat nug hamuat are.
Uito ewywuaria hap atiky'esat kahato uimimu-
‘eria ewanuat yn emiky'esat nug hanuaria hap
atiky'esat. Mi'l pote ati'atumu'e kahato mi'iria
ehay pywuanuat ete. Ehay pywuanuat no ati'a-
tuekyi uipotmu'eria ehowawi emiit'in yn no are
e. 20 Papai yt uhemiit meiliwuaria 11 ok takaria
upi yn i ah8tup epe ma'ato i'ewyte ti meiliran
nuaria uimohey haria meitiwuaria haipepiaria upi
ahétup epe 1'atuehay upiat aimohey hanuaria
upi are. I'atusaipepiaria aimohey hanuaria upi
ahétup i'ewyte are e. 21 Papai aikotda aiwanétup
hap wétup yn hap ewy ahemiit'in wanétup hap
ahétup ekaipyi are. Aikotd areine'en ekai i'ewyte
ereine'en uikai mi'i hap ewy atiky'esat aimimu-
'eria tukupte'en ahepe wétup miit hap ewy aito
uruto hap ahétup Papai are. I'atuwanétup hap
aiwat ewy. Mi'i hawyl meremo mesuwarotiaria
yt aimohey haria i pywo i'atu'e. Meremo ta'a-
tumohey Emipo'oro wuat'i ehakyera'at hat Uito
hap are e. 22 Papai sa'awy'i ere'e uhepe — Waku
kahato En ui'ewy ere. Mi'li hap ewy koitywy are
uhemiit'in me — Wakuaria kahato eipe ui'ewy
are. Mi'itd arei'atuepe katupono atiky'esat mi'iria
aiwo'o'ewy'ewy aiwanétup hap are e Iesui. 23 —
Ui'ywot atiky'esat En Uito ahemiit wétup miit ewy
hap atiky'esat are. Atiky'esat ahemiit wakuat
sese rakaria ahewaku hap ok td hap atiky'esat
are. Aiwo'o'ewy kahato watoine'en Papai En Uito
ahemiit'in wywo wétup yn aiwanétup hap ko'l

hap atiky'esat are. Mi'i tupono mi'i ahekatuwyria
sese ko'i ahehay enoi haria mesuwat yi totiat
haria aru tukupte'en are. Toi'atumu'e miit'in tu-
ran pywo sese ti i'atu'e irania'in Tupana Mipo-
'oro Iesui ahehakyera'at hamuat i'atu'e wanétup
haria. Ta'l Tupana aiky'e kahato Tosa'yru ky'e
hap ewy aiky'e i'atu'e irania'in katupono hépyk
sese tukupte'en ahemiit'in irania'in ehamo pote
hap ahétup epe Ui'ywot are e. 24 Papai mesuwat
yi nug hap e'yianmete uiky'e kahato En are. Ta'i
sa'awy'l sese mesuwat yi yt etunug i te turan —
Wakuat kahato En aiwo'oky'e hap to'o'ewy kahato
ere uhepe Papai are. Atiky'esat kahato uhemiit'in
uimohey haria emiium ko'i tukupte'en aru aitipe
ailipe uheine'en sa'awy'iwuat hap upii are. Atiky-
‘esat uikahu hap kape te'eraha’'at aru are. Atiky-
‘esat emiium uhewaku hap sese kuap hamo Papai
are e. 25 Papa1 hapyk kahato rakat sese En ma'ato
emohey re'ym haria mesuwe uwe En hap yt ta'a-
tukuap hin i. Ma'ato Uito ti worokuap kahato
arei'ewyte uipo'oro epiat hap mohey haria tikuap
kahato En wy are e. 26 Ha'awyte pyi te mesup te
woromoherep uiwyria'in me are. I'ewyte ti aru
woromoherep i uwe En uhemiit'in me are katu-
pono atiky'esat kahato i'atuwo'oky'e hap aiwo'o-
ky'e hap ewy are. Mi'i haype woromoherep ti aru
i'atuepe katupono atiky'esat ahekatuwyria wywo
watukupte'en wuat'i e'at pe Papai are. Eti'atuky'e
ro uhaipepiaria uimohey haria uiky'e hap ewy are
aikotd — Woroky'e Uha'yru ere uhepe sa'awy'i.
Mi'i e hap ewy ere'e uhaipepiaria pe — Woro-
ho'oky'e uha'yru'in uhaki'yt'in ere'e aru uimohey
mot'i haria pe Ui'ywot are e kahato Iesui To'ywot

MATEU 26.47-56 MAKU 14.43-50 IRUKA 22.47-

53 PIATEWY
1 Mio td to'e To'ywot piat hawyi toto ra'yn
Iesui y'y hit'i Seterli hy sakpo toto. Mi'i hap
tote teke mikoi ypia pe temiit'in wywo. 2 Ma'ato
Iesui ma'at hat Iuta tikuap ta'yn mekewat mikoi
ypia katupono sa'awy'ite Iesui tiky'esat te'eruwa-
‘atunug temiit'in wywuat 12 ok takaria wywuat
hap itote. 3Mi'i kape Iuta teropo'ok ta'yn surara'in
ko'i Iesui ieine'en hap kape toteropo'ok i'ewyte
Tupana motypot yat apykok haria tuwat hupi.
Toteropo'ok pa'i kororia ehay upi i'ewyte i'atu-
‘akag ko'l ehay upi tuwat typy'i. Aridty pirik hot
puo tuwat i'ewyte aridty ko'i puo tuwat aria'yp
dkun ko'i wywo tu'uka hamo tuwat tuwat. 4 Mi'i
hawyi put'ok'i'atu'e itote ma'ato Iesui tikuap ta'yn
yianmete aikotd aikota tutunug tetiat hamuat ko'i
toikuap kahu ra'yn topy'a pe. Mi'i hawyi totora'yn
Iuta mieropo'ok ko'i owa kape. Mi'i hawyi to'e
— Uwel eweikat e i'atuepe. 5 Mi'i pote surara'in
tiwesat — Ta'i mekewat Iesui tawa Nasare piat
wyti uruikat i'atu'e. Mi'i pote Iesui to'e — Uito rat
Mi'i e. 6 Mio ta e pote hewo yi tote ta'atu'ape wo
hewo yi tote. 7 Mi'i rokir€ Iesui to'e i — Uwel pyno
eweikat e. — Iesul tawa Nasare piat rat uruikat
i'atu'e i. 8 Mi'i pote — Uito rat Mi'i e i. — Uito
uikat pote waku eipohep to uhemiit'in ete tuwat
mono pyno e surara'in me. 9 Sa'awy'iwuat to'e
hap ewy — Papai yt atiky'esat i emiium uhepiat
uhemiit'in yt wétup ok i ta'at uipo pyi to'e hap

ewy tupono. 10 Mi'i td ra'yn pote Simdu Peteru
tihep tekyse'yp hawyi toi'atek pa'i koro emiit. Mi'i
hawyi ipo sese kawiat i'ahape toihep ta'yn Mauku
e hap het rakat toi'ahapehep. 11 Mi'i hawyi Iesui
to'e Peteru pe — Etopag i ro ekyse'yp heiam me
Simdu e. Yt uikawiano tei'o en kyse'yp mo katu-
pono Ui'ywot tiky'esat aho'opot hap e. Waku atu'u
mekewat kui'a piat Ui'ywot miium pai e. 12 Mi'i
hawyi Iuta mieropo'ok ko'i topytyk Iesui hawyi
surara ko'i tipo'ipo'i Iesui saity wo ipopy tet pupi.
13 Mi'i hawyi ta'atueroto Iesui pa'i koro Ka'iwasi
ehamipot Anai kape. Sa'awy'i pa'i wato Ka'iwasi
mio td e Iuteuria akag ko'i pe — Yt wati'auka i
Iesui pote miit'in porekuat no topyhu'at e. 14 Mi'i
pote ipy'ahak Humanu ywania kawiat aiporekuat
koro hawyi toipo'oro tesurara'in ai'atu'uka yne
hamo watunug Iesui aipotypot no pote e. Pyno
po'og waku wati'auka ra'yn meiéwat miit Iesui
sio Humanu ywania aiwanikaptia esurara'in miat
ai'atu'uka hap owakai te e pa'i koro Ka'iwasi kape.
Mi'i hawyi surara'in ta'atueroto ra'yn Iesui.

MATEU 26.69-75 MAKU 14.66-72 IRUKA 22.54-
62 PIATEWY . o '
15 Mi'i hawyi toto Simau Peteru Iesui saipeupi

weétup ok Iesui potmu'e wywo uiwywo. Mi'i hawyi
put'ok'i'atu'e pa'i koro yat ete. Mi'i hawyi wétup
ok teke ra'yn pa'i wato kuap hat pote. 16 Ma'ato
Peteru yt teke i. Toine'en kokawiat he'oken'ypyke
ne'i. Mi'i hawyi mekewat pa'i wato kuap hat
Iuwdau e het rakat toto e'oken'ypy pyhyp hat pi'a
kape — Waku meitiwat miit teke ere ro surara'in
me to'e pi'd piat hamo. 17 Mi'i turan mekewat pi'a
heke oken'ypykiat to'e Peteru pe — Iesui potmu'e

kei en e. Mio td e hawyi Peteru tiwesat pi'd —
Yt mi'i i rat uito e. 18 Mi'i turan oken note pa'i
wato eropat haria te'ere'aria'uhu surara'in wywo.
Mi'i hawyi itote te'eremdpe na'ak pote. Mi'i kape
Peteru i'ewyte tuwemdpe i'atupy'asetpe. 19 Mi'i
turan pa'i wato ehamiipot Anai apo apo'e Iesui pe
— Ehenoi ro uruepe aikotd ere epotmu'eria wywo
ereine'en i'atumu'e haype e. 20 Mi'i hawyi Iesui
tiwesat — Uito ti herep wuo ati'atumu'e Tupana
yat iwato rakat pe. I'ewyte kat pe ahenoi henoi
kahato miit'in sem me aikope aikope te'eruwa'a-
tunug hap tote Tupana motypot yat iwato rakat pe.
I'ewyte kat e ahenoi henoi kahato miit'in sem me
aikope aikope te'eruwa'atunug hap tote Tupana
motypot yat hit ko'i pe e. 21 Pyno kat potel apo
apo'ere uhepe — Kat som eti'atumu'e miit'in me
mesuwe ere e. Epiat ikuap teran pote uimimu'e
ko'i ete pote apo'ere ro uhehay kuap haria pe katu-
pono mi'iria tikuap kahato kat ui'e kat uimienoi
ko'i e. Mi'iria pe ro apo'ere e. Kat ui'e hap kat
uimienoi ko'i ta'atukuap yne e. Mi'i pote i'atuwé
pywiat etikat ui'e hap e Iesui pa'i koro Anai pe
22 Mio td e Iesui pote wétup ok surara ti'ahyk ta'yn
Iesui howa ete topopep mo — Wai ehay sa'ag nei'o
pa'i koro ete e haty wo Iesui pe 23 Ma'ato Iesui
tiwesat — Kat pote ui'ahyk e. Uhehay sa'ag mote
ehenoi ro uhepe aikotd sa'ag ui'e hap wuat'i pe
ma'ato pywuat uhehay ahenoi pote yt ui'ahyk tei'o
en e lesui surara pe. Mi'i hawyi yt kat e kuap
i surara. 24 Mi'i hawyi pa'i koro Anai tipo'oro
Iesui ipo'i po'i pe wétup pa'i koro kape mekewat
Ka'iwasi e hap kape tomimohapy'ap kape. 25 Mi'i

turan Iesui potmu'e Peteru toine'en y'am me aria
kupyke tuwemope. Mi'i hap tote irania'in apo'i-
'atu'e apo'i'atu'e Peteru pe — Uhyt mimi i'atu'e
en apo wétup Iesui potmu'e sio yt i'atu’e. Ma'ato
Peteru tiwesat — Yt rat e yt uito i rat yt Iesui emiit
hin i uito e. 26 Mi'i hawyi pa'i koro eropat hat
mekewat Peteru mi'ahapehep wy'ok to'e Peteru
pe — Uhyt e ara'akasa en muiki iwywo mikoi ypia
piat turan e. 27 Mi'i hawyi Peteru to'e — U yt uito i
rat e yt atikuap 1 Mi'i Miit e haty wo. Mio t e sa'ag
turan waipaka pa'iat ihay ra'yn Peteru miétup mo.

MATEU 27.1-14 MAKU 15.1-5 IRUKA 23.1-5
PIATEWY
28 Mi'i hawyi hunete totioto Iesui topo'i po'i pe
morekuat wato yat kape pa'i wato Ka'iwasi yat
pyi. Mi'i hawyi ma'ato [uteu ywania yt tuwehyt'ok
teran i Iesui upi morekuat yat pe katupono —
Yt naku i wateke meiliwat getap we i'atu'e katu-
pono yt aiwat ai'ywania yat i i'atu'e. Wateke
pote wati'aparap ta'yn aheko i'atu'e. Tupana yt
tiky'esat i watoine'en wétup ywama yat pe i'atu'e.
Yt toiky'esati watenuk irania'in ywama wywo Tu-
pana motypot ienuk wato hap turan i'atu'e to'ope.
29 Mi'i pote morekuat Piratu tuwétem to'yat pyi
I'atuewawi. Mi'i hawyi to'e — Kat pote eweterut
Meiéwat Miit uhowawi e. Kat som sa'ag tutunug
ehepe e. 30 Mi'i hawyi ta'atuwesat — Meiliwat Miit
yt nakuat i sese ti rat i'atu’'e. Mi'l pote uruterut
Mi'i Miit ewawi mehi i'atu'e. Waku Mi'i Miit pote
yt kardpe 1 uruterut ewawi i'apiheg hamo mehi
I'atu'e. Ma'ato pywo ti Miit Miit yt nakuiseserakat
I'atu’e. Mi'i pote neke uruterut ewawi Mi'i Miit
Iesui ewawi uruporekuat en mote i'atu'e Piratu



IESUI ETIAT IUWAU MIENOI 18:31 ciii IESUI ETIAT [IUWAU MIENOI 18:37

pe. 31 Mi'i hawyi Morekuat Piratu to'e — Kat potel
uhowawi eweterut Mi'i Miit e. Ewetioto ro Mi'i
Miit eindpin haria kape aikotd yt eheko ewy i hap
kuap hamo e Piratu Iuteu ywania akag ko'l pe.
Mio ta e Piratu hawyi te'ero'e — Ma'ato mehi yt
ehay upi i pote yt uwe kuap i i'auka. Ehay up1
yn waku urui'auka Mi'i Miit uruto'e ere'e sa'awy'i
uruepe e hap ewyi'atu'e. 32 Aikotd yianmete Iesui
tuwenoi toku'uro hamuat aria'yp posak ete hap
ewy ra'yn ti ta'atunug na'yn tuete itote. 33 Mi'i
hawyi ta'atu'atoiat hawyi teke i ra'yn to'yat pe
morekuat Piratu. Mi'i hawyiIesui toikaykay to'yat
pe tuwewawi hawyi to'e — E'ywania Iuteuria
Porekuat apo En e. 34 Mi'i pote Iesui tiwesat —
Ewanétup hawe apo'ere sio etimohey sese i'atu-
porekuat Uito hap sio irania'in henoi epe uikuap
hamuat e Iesui morekuat pe. 35 Mi'i hawyi Piratu
tiwesat — Uito ti yt ewat e'ywania [uteu ewywuat
hin i e. E'ywania pa'i koro ko'i eerut uhowawi
ekuap hamo sio waku En sio yt naku i e hap kuap
hamo e. Pyno kat som yt nakuap i etunug Uhyt
e Piratu. 36 Mi'i hawyi Iesui tiwesat — Uito ti
mesuwarotiat morekuaria yt ewywuat i are Uito
yt miit'in po'orokary haty wuat hatie. Ati'atupo-
‘orokary uhemiit yt epo'oro hat morekuat Sesa yt
ewy i Uito e. Morekuat kahato areine'en ma'ato
yt mesuwarotiaria ewy hin i e. Mesuwarotiat
morekuat Uito pote meremo uhemiit'in uhesu-
rara'in ati'atupo'oro uikawiano hamo mesuwe.
Mi'i hawyi meremo tu'uka uikawiano haype e.
Mi'i pote Iuteu ywania yt uipopytyk kuap i are.
Ma'ato Uito yt mesuwarotiat morekuaria ewy hin
i e Iesui. 37 Mi'i ta e pote Piratu to'e — En na-

som pyno Miit'in Potypot Koro sio yt e. — Ta'l
Mehi e'e hap ewy Morekuat nuat Tupana uipo'oro
mi'i hanuat areine'en mesuwe i'ewyte mi'i hamo
aremoherep mesuwat yi tote e. Pywuat sakpo
sehay enoi hamo ariot miit'in mu'e hamo are mi'i
pote pywuat sese sehay ky'esat haria tuwanétup
kahato uhehay pywuat kape e Iesui. 38 Mi'i hawyi
to'e Piratu Iesui pe — Yt kat i rasom pywuat sese
mesuwarote uiwanétup hawe e. Mio td morekuat
Piratu to'e hawyi tuwemorem hawyi toto to'yat
pyi Iuteu ywania akag ko'l kape tehay moherep
hamo sio Iesui waku sio yt e hamo. Mi'1hawyito'e
Piratu itote — Mehi'in e mana'in e ahd'dg na'yn
Mekewat Miit Iesui e hap het rakat mi'i hawyi
uiwanétup hawe waku kahato Mi'i Miit e. Yt kat
isa'ag nug hat Mi'i Miit e Piratu. 39 Ma'ato toine'en
eiwat eiwepokuap hap mesuwat e'at piat hap ewy
e. Ta'i yne ano pe mesuwat ienuk wato hap turan
wétup ok eimipyhik eweipuksit eiwepokuap hap
ewy e. Mi'i tupono apo'are ehepe — Eweiky-
'esat apo atiporendtem lesui e. Eweiky'esat apo
ei'ywania Iuteu potypot atipuksit apo'e morekuat
Piratu. 40 Mi'i hawyi te'eruwatka popuo — Yt nyti
ytnyti. Waku po'og etiporendtem no mekewat miit
Parapa 1'atu'e. Waku etiporen6tem Parapa ewo'o-
pyhik hap pyi mehii'atu'e. Mi'i hawyi eti'auka ro
Mekewat Iesui i'atu'e haty wo. Mekewat Parapa
hero'ok hat miit'in pot'auka hat pytkai — Etipo-
rendtem no mekewat miit Parapa hawyi waku
eti'auka Mekewat Iesui e hap hetrakati'atu'esa'ag
morekuat Piratu pe.

19

1 Mi'i hawyi Piratu to'e tesurara'in me — Pyno
eweipak pak haty wo meitiwat Miit Iesui haity
hu rakat wywo e. 2 Mi'i hawyi surara'in timdko'i
Iesui. Mi'i hawyi wétup ok tipi'ig morekuat esapeu
ewywuat ma'ato hu wywo morekuat painug hap
ewywuat. Mi'l ta'atupag sapeu hu kawiat i'akyt-
'ape ta'atupag haty wo. 3 Mi'i hawyi morekuat
esokpe hup'i ta'atuesai'a nug ta'atumikyry'i hap
— Wakuat wakuat Iuteu ywania eporekuat ta'a-
tuehay mikyry'i wo haype. Mi'i hawyi ta'atu'ahyk
ahykIesuita'atupowo haty wo. 4Mi'i hawyi Piratu
tioto to'yat pyi ipainug ihup takat nuat ré meke-
wat e'amdatap hu kawiat wywo haty rakat wywo
— Eweha'at ro Mi'i Miit kape e. Pywo ti rat yt kat
i iminug sa'ag atipuéti e. Yt kat e i. > Mi'i hawyi
Iesui tuwemoherep itote morekuat esokpe sa'ag
ipiit ete i'ewyte hu ipainug hap i'akag me tuwe-
moherep i'atupy'asetpe. Mi'i hawyi Piratu to'e —
Eweha'at ro meiliwat Miit kape e. 6 Te'eraha'at
hawyi te'ero’e haty wo — Wai ne i'atu'e eti'auka
ro eti'auka ro aria'yp posak ete i'atu'e pa'i kororia
ta'atuesurara'in akag nywo Piratu pe. — Eipo
pe ra'yn atopag koitywy i'auka ehepiat hamo e
katupono uiwanétup hawe yt kat pe i ti toi'aparap
i'auka hamo atipuéti uito are e. Pyno ewei'auka
teran pote ewei'auka ro aria'yp posak ete e ma'ato
uito yt sake i atunug neran mi'i td e Piratu. 7 Mi'i
hawyi Iuteu akag ko'i tiwesat — Ma'ato uruwat
urundpin hap ete toine'en mi'li hap ete meiéwat
miit i'aparap kahato katupono tuwenoi Tupana
Sa'yru Uito e. Mi'i pote etipo'oro ro esurara'in
i'auka hamo i'atu'e. 8 Kardpel morekuat Piratu

tikuap ta'yn Iesui e hap Uito Tupana Sa'yru e hap
hawyi token'é kahato ra'yn. Mi'i hawyi iperup
ta'yn token'é kahato Iesui auka hap nug hamuat.
9 Mi'i hawyi put'okto'e to'yat piat hawyi to'e i
ra'yn Iesui pe — Aikope pyi pyno eriot Uhyt e
Piratu ma'ato yt Iesui tiwesat hin i ra'yn. 10 Mi'i
pote Piratu to'e — Yt uiwesat i apo Uhyt e. Yt
etikuap i apo uikaipyi e'auka hap ta'atuky'esat e.
Ta'i Uhyt moropuksit reran pote woropuksit kuap
ne'i e katupono uipo pe ne'i ereine'en En Uhyt e
sio woro'auka kary teran pote woro'auka kuap e

morekuat Piratu. 11 Ma'ato Iesui tiwesat — Tu-
pana yt enug i uruporekuat no mesuwarote pote

yt aikotd kuap i ui'auka hamuat hap uhyt e ma'ato
ui'auka pote i'aparap epiat hap iwato toine'en are
ma'ato po'og iwato ekawiat haria i'aparap hap
mekewat uherut ewawiat haria wat — Eti'auka
ro e haria wat e. 12 Mio td e hawyi Piratu tiky-
'esat po'og Iesui puksit hap ma'ato Iuteu akag
wai'i'atu'e — Yt etiporendtem nei'o Mi'i Miit i'atu'e
ma'ato etiporendtem pote ti aru e'akag morekuat
koro Sesa e hap ewanikap mo ra'yn Sesa mi'auka
wo ra'yn ereine'en e eimiwan me i'atu'e Piratu
pe. 13 Mi'i hawyi Piratu tioto Iesui he'ywania
Iuteuria akagnia kape waku sio yt i'atu'e hamo.
Mi'i hawyi itote ta'apyk i'atupy'asetpe morekuat
e'amyap tote aikotd miit'in kuap waku sio yt e
hap amyap tote akipy nu kawiat rote ta'apyk Iuteu
pusu puat Akipy Kapata e hap tote ta'apyk.

14 Atposake ra'yn turan ienuk koro hap e'at
owakai te morekuat Piratu to'e haty wo — Meil
ra'yn Eiporekuat koro wuat e Piratu Iesui ywania
akag ko'i pe. 15 Ma'ato i'atuehay pirik wo te'ero'e

— Yt wyti yt wyti. Yt urumiky'esat 1 i'atu'e yt
uruporekuat hinii'atu'e. Ewei'auka ro ewei'auka
ro aria'yp posak ete i'atu'e haty wo. Mi'i hawyi
toi'atuwesat — Ati'auka meitiwat pote ti aru yt kat
1 eiporekuat koro e. Mi'i hawyi ta'atuwesat —
WEeétup ok yn ni aiporekuat koro mi'i wyti kuepe
morekuat wato Sesa e hap i'atu'e Iuteu akag ko'i.

MATEU 27.32-44 MAKU 15.21-32 IRUKA 23.26-

43 PIATEWY
16 Mi'i hawyi Piratu to'e tesurara'in me — Pyno
eipo pe ra'yn Iesui i'auka ehepiat hamo e. Mi'i
hawyi surara'in tioto ra'yn Iesui i'auka hamo.
17 Mi'i hawyi tuwétem na'yn Iesui Piratu yat pyi
te'aria'yp posak wywo. Mi'i hawyi totioto miit
akag'akag e hap kape yity'ok Koukota e hap ipusu
puo. 18 Mi'i hawyi meipepe ta'atupehik ta'atu'apig
Iesui na'yn pereku wato wo ipy ko'l i'ewyte ipo
ko'l aria'yp posak ete. Typy ok iwywo ta'atupehik
typy aria'yp posak ete wétup ok ipo ran kai wétup
ok ipo sese kai. Mi'li hawyi ta'atumopoi'dm na'yn
Iesuiaria'yp posak wywo yika'a pan me ta'atupag.
Mi'i hawyi y'am me Iesui topyhu'at tomosat e hap
ete toine'en. 19 Mi'i hawyi morekuat Piratu tipo'oro
towat tomiwan Iesui apy totiat hupit hamo. Mio
td to'e Piratu miwan me — Meil ti Iuteu ywa-
nia Potypot sese e tawa Nasare piat ti meid e.
20 Mekewat Iesui auka hap ti yt pya hin i tawa
Ierusaréi kai. Mi'i pote ipoity akasa Piratu miwan
kapiat haria. Ta'atukuap kahato Piratu miwan
katupono mye'ym pusu puo toiwan Iuteu ywania
pusu puat hawyi Irati ywania pusu puat hawyi
Kereku ywania pusu puat Piratu tiwan to'e hap
Iesui etiat aria'yp posak totiat. 21 Mi'i hawyi Iuteu

epa'i koro ko'i te'ero’e Piratu pe — Yt etiwan nei'o
meii ti luteu ywania Potypot sese e hap meipe pe

I'atu'e ma'ato Mi'i Miit to'e Uito Iuteuria Porekuat
e hap yn waku etiwan mehi i'atu'e. 22 Ma'ato

Piratu ti'atuwesat — Yt rat e. Yt atiwan i wétup
e. Koitywy ti meipe pianuat ra'yn uimiwan topy-
hu'at wuat'i e'at pe ui'e hap ewy pai e. 23 Mi'i
hawyi surara'in 4 ok takaria tihep Iesui esokpe.
Mi'i ta'atusat hawyi ta'atupat'ok ta'aturaniawuat
ma'ato hesokpe hekamisa wato yt aikotd kuap i
ta'atuky'esat yne pytkai ta'atusat ta'aturaniawuat.
Ytta'atupat'ok kuapiytta'atuhiot kuap ikatupono
yt mipi'ig i pote wétup 0 S0'0 yn pote yt ta'atupat'ok
kuapi. 24 Mi'i pote te'ero'e to'ope — Yt nakuira'yn
watihiot hiot hekamisa wato i'atu'e. Waku po'og
watuwemahara yn na'yn uwe ika'iwat pakup
puéti hamo i'atu'e. Aikotd sa'awy'i miwan me
Saumu 22.18 pe Tupana ehay moherep hat e hap
ewy ta'atunug yianmete e hap ewy ta'atunug —
Ta'atupat'ok pat'ok hamuat aru uhesokpe hawyi
uhekamisa wato ete i'ewyte te'eruwemahara to'o-
poharipohari hamuat e yianmete miwan me. Mi'i
td e hap ewy ti surara'in tunug Iesui esokpe ete.
25 Mi'i hawyi yt pya hin i aria'yp posak kai Iesui
ty Maria toine'en tokypy'yt wywo hawyi mekewat
wétup ok Maria wywo uhyt Koropai wary wywo.
Mi'i hawyi i'ewyte mekewat Maria yi Matarena
kaipywiat itote tukupte'en i'am me. 26 Mi'i hawyi
Iesui teha'at ra'yn aria'yp posak totepyi toty kape
i'ewyte topotmu'e tomiky'e kape. Mi'i hawyi Iesui
to'e toty pe aria'yp posak ete pyi — Mamai e
meiéwat uimimu'e yatype ro ereine'en koitywy e.
Emépyt no ra'yn toine'en koitywy e. 27 Mi'i hawyi

to'e uhepe topotmu'e pe — Uiwy e meiéwat uity
epo pe ra'yn toine'en e. Mi'i hawyi atioto Iesui ty
ui'yat kape hawyi ui'yat piat toine'en.
MATEU 27.45-56 MAKU 15.33-41 IRUKA 23.44-
49 PIAT EWY
28 Mi'i hawyi Iesui tikuap ta'yn topy'a pe wuat'i
Tupana miky'esat ewywuat tepiat inug hap hawyi
to'e miwan miat to'e hap ewy — Are'y'utui kahato
e aikota yianmetewuat Tupana e hap ewy. 29 Mi'i
tote toine'en Uwa sapo hy hailig nakat toine'en
kui'a pe. Mi'i ré ta'atupo'i pina wy'yp apy ete
amikiusu ap ewywuat ete. Mi'i rokiré ta'atupuk'a
kui'a pe Uwa hy hailig nakat pe hawyi ta'atupehik
Iesui wé ete. 30 Mi'i toihysym kui'a piat hawyi
tutu'u hawyi to'e haty wo — Ui'ywot e atunug yne
ra'yn uipo'oro epiat hap e. Ikahu ra'yn miit'in
ehakyera'at hap e. Wakura'yn e hawyiipuhutek'e
ra'yn iku'uro sese ra'yn. Tutum na'yn tehapiat
Tupana pe. 31 Mi'i rokiré watym'i kape ta'atuhep
teran na'yn meremo aria'yp posak ko'i pyii'atupiit
ko'i katupono ta'atusyp teran meremo katupono
miki'ite ra'yn wemohy hap e'at ta'atu'e haype.
— Yt naku 1 ti watuwepotpap i'atusyp hap ete
at min'e hawyi katupono watym'i turan put'ok'e
Tupana motypot e'at i'atu'e. Mi'i pote Piratu pe
te'ero'e — Etlpo oro ro esurara'in mehi aria'yp
posak piaria yt iku'uro i te rakaria kag'yp pik
hamo katupono mi'i watunug pote meremo topap
sesei'atusyp hamoi'atu'e [uteuria akag ko'i. 32Mi'i
hawyi Piratu tipo'oro ra'yn tesurara'in i'atukag'yp
pik hamo. Mi'i hawyi lesui yatypiaria kag'yp
ta'atupik ta'yn. 33 Mi'i hawyi put'ok'i'atu'e Iesui
kag'yp pik hamo ma'ato Iesui iku'uro sese ra'yn

pote ytta'atukag pikira'yn. 3¢ Ma'ato wétup surara
toto Iesui sakupe suk muruku wato wuat hamo.
Toisuk hawyi tuwétem huu y'y wywo. 35 Mi'i hap
kape ara'akasa kahato uito iku'uro hap are. Pywo
pe mi'i hap atiwan yne yt uheso hin i. Mi'i hap
ti ahenoi teran ehepe Iesui mohey hanuaria wo
eweikupte'en hamo. 36 Yt surara'in tipik i ti Iesui
kag'yp uhehamo aikotd Tupana to'e sa'awy'iwuat
henoihap ewy tira'yn — Yt wétup i ti aru ta'atupik
ikag e hap ewy Numeru 9.12 pe.

37 I'ewyte surara tisuk Iesui uhehamo aikotd
yianme Tupana to'e miwan me Sakaria 12.10 e
hap ewy — Meiiiran aru i'atuepiat isuk hap kape
te'eraha’at kahato e miwan me hap ewy.

MATEU 27.57-61 MAKU 15.42-47 IRUKA 23.50-
56 PIATEWY _
38 Mi'i hawyi Iesui ewy Iuse toto Piratu kape

Iesui piit hétup hamo toto. Mi'i Iuse ti Iesui
potmu’'e wen ma'ato ti token'é [uteuria pupi imo-
hey hap enoi hamo. Mi'i ti tawa Arimateia kaipy-
wiat toto Piratu kape hawyi to'e — Morekuat e ati-
hep teran wyti Iesui piit aria'yp posak pyi mehi e.
Mi'i pote toiwesat — Hé to e etihep to e. Mi'it hawyi
Iuse toto hawyi toimo'dpyk ta'yn Iesui piit aria'yp
posak pyi. 39 Mi'i hawyi mekewat Nikutemu sa'a-
wy'iwuat toto watym wuat Iesui kapiat hat toto
wy Iuse wywo. Put'okta'atu’e hawyi mohag hy
ikap takat mira kawiat Nikutemu terut wétup hyt
ikap. Mi'i hawyi ta'atupen towy Iuse wywo Iesui
piit ete 40 Kiru rakat ta'atupen. 49 Mi'i hawyi
mohag hy ko'i wywo ta'atu'ok po'i sokpe kyt'i
hawyi ta'atupo'i po'i aikotd Iuteuria ywania eko
ewy i'atuwo'osyp turan wuat ewy ta'atunug Iesui

piit ete mekewat mohag hy ikap takat mira kawiat
wywo. 41 Mi'i hawyi yt pya hin i Iesui auka hap kai
mikoi ypia toine'en. Mi'i py'asetpe toine'en wo'osyp
hap pakup nu ka'a pe yi py hot'i piat wo'osyp
hap. 42 Yt pya i pote ta'atusyp teran mi'i pe Iesui
piit katupono Tupana métypot e'at yt pya ira'yn.
Watym ira'yn pote miiki'ite toine'en at min'e hawyi
I'atu'e [uteuria pote. Mi'i pote ta'atusyp teran Iesui
meremo mikoi ypia puat wo'osyp pakup hawe yt
pyaiiku'uro hap kai pote.

20

1 Mi'i hawyi mye'ym e'at hawyi mytu'u e'at pe
toto ra'yn mana Maria yi Matarena kaipywiat
Iesui syp hap kape. I'ypyryp te turan at yt ihot'ok
ite turan toto Iesui piit pen mohag hy wuat hamo.
Mi'i hawyi put'ok'e hawyi teha'at kahato Iesui
syp hap kape. Mi'i turan ta'akasa ra'yn te'oken-
hyp'ok pe ra'yn toine'en. 2 Mi'i hawyi teput ka-
hato ipotmu'e Sim&u Nu piat henoi hamo i'ewyte
uhenoi hamo mekewat wétup ok Iesui emiit iky'e
hat piat henoi hamo. Mi'i hawyi to'e uruepe —
Ta'atuero'ok ta'yn wyti Aika'iwat Iesui hyp hap
totepyi mimi'in e. Mi'i hawyi yt uruikuap i aikowo
ta'atuereto e uruepe tehay pirik wo.

IRUKA 24.12 PIAT EWY

3 Mi'i hawyi Peteru wétup ok ipotmu'e wywo
tuwat tokohyeput no hyp hap kape te'era'akasa
hamo. ¢ Mi'i hawyi put'ok'uruto'e itote ma'ato
mekewat wétup ok ipotmu'e hat po'og ihyha Pe-
teru kai. Mi'i pote put'ok'are Nu e'yianmete uito
Iuwau. Mi'i hawyi arepy'atutuk Iesui pt'é kape
teha'at hamo nu ka'a pe hepiok hamo. 35 Mi'i

hawyi ara'akasa ipo'i po'i hap sokpe yn ma'ato yt
areke i hyp hap nu ka'a pe. ¢ Ma'ato mi'i hawyi
Peteru put'ok'e wat'ymo ma'ato meremo Peteru
teke nu ka'a pe teput no. Mi'i hawyi ta'akasa
Iesui suwy hap sokpe. 7 Mi'i hawyi kokai ta'akasa
i'akag suwy hap to'okmoi me. 8 Mi'i hawyi meke-
wat wétup ok po'og ihyha rakat uito areke Peteru
owakai te Iesui syp hawe. Mi'i hawyi ara'akasa
ynera'yn mekewat sokpe hawyi— Tuwétem na'yn
sig gu'uro pyi pai are'e uipy'a pe are ara'akasa
Iesui suwy hap kape hawyi. Heremo ra'yn uhepe
tuwétem na'yn gu'uro pyi hap are katupono heiam
yn sokpe ipueri pueri hap iheg me toine'en ma'ato
Iesui piit yt ipuo 1 mi'i pote atimohey kahato itote
are. 9 Sa'awy'ite ti aikotd iwan me Iesui wétem
gu'uro pywiat e hap etiat yt atikuap hin i te ma'ato
mesup ara'akasa ra'yn. Koitywy hyp hawiat yt kat
ihap hawyi atikuap sesera'yni'atumienoi sa'awy-
'iwuat miwan miat ko'l aikotd Iesui tuwétem aru
e hap ko'i atikuap sese ra'yn. 10 Mi'i hawyi uruta-
'aipok i ra'yn getap kape. 11 Ma'ato mana Maria
yi Matarena kaipywiat yt toto teran i ma'ato itote
tuwak kahato hyp hap tote. Mi'i hawyi teha'at hyp
hap ka'a puo. 12 Mi'i hawyi ta'akasa ra'yn atipy
kaipywiat typy ok i'atuesokpe ikytsig kahato apyk
pe wétup ok i'akag kai wétup ok ipy kai aikope
sa'awy'i lesui piit toine'en hap tote ta'akasa. 13 Mi'i
hawyi mi'iria te'ero’e mana Maria pe — Kat pote
kahu erewak mana i'atu'e. — Yt uwe i tosyp
hawe pote an arewak e. Ta'atuero'ok ta'yn sig an
Uika'iwat piit hawyi yt atikuap i aikope ta'atupag
ipiit hap pote an arewak e. 14 Mi'i hawyi Maria
tuwemorem tosaipepe hawyi ta'akasa Iesui y'am

me ma'ato yt toikuap i uwe meié. 15 Mi'i pote —
Kat pote kahu erewak mana e uwe kahu etikat e.
Mikoi ka'iwat sio e yn tuwanétup hawe mi'i hawyi
to'e — Aikope kahu etioto mesuwiat piit mimi e.
Ehenoi pote mono uhepiat hawyi atatie. 16 Mi'i
pote toiwesat — Maria e hawyi ihay ete aikota
to'e het hap ete toikuap uwe Iesui hawyi tuwe-
morem meremo hawyi — Wo'omu'e hat e ma'ato
topusu puo Hapuni e. 17 Mi'i hawyi Iesui to'e
— Epohep o uipy ete mana katupono ara'aipok
teran Ui'ywot kape e. Mi'i hawyi ma'ato mohenoi
ro uhehay mio wyti koitywy are'am irane ra'yn
Ui'ywot kape e. Mi'i pote mohenoi ro uhehay
mio wyti Uipotmu'eria pe — Koitywy are'am irane
ra'yn Ui'ywot kape Ai'ywot Tupana kape ere'e ro
ui'e hap uheywyt'in me mana e. 18 Mi'i hawyi
Maria yi Matarena kaipywiat toto ra'yn meremo
ipotmu'eria kape wakuap enoi hamo. — Waku ka-
hato mimi'in katupono mio ra'yn ara'akasa ra'yn
Aika'iwat Iesui am hap e. Pywo pe ti tuwétem
na'yn gu'uro pyi Iesui e. Mi'i hawyi tohenoi yne
Iesui ehay tepiat.

MAKU 16.14-18 IRUKA 24.36-49 PIAT EWY

19 Mi'i hawyi mekewat mytu'u ewdatym'i tu-
ran ipotmu'eria te'eruwa'atunug iheg me Iuteuria
akagnia pupiat te'eroken'd haype. Mi'i hawyi
put'ok'e ra'yn Iesui i'atupy'asetpe. Mi'i hawyi to'e
I'atuepe — Koitywy yt eweiken'é tei'o. Eiwepit
ro e. 20 Mio ta to'e hawyi toimoherep toposuk
hap ko'i hawyi to'ywy pe suk hap toimoherep.
Mi'i hawyi ta'atuka'iwat kapiat te'eraha'at kahato
hawyi i'atuwepit kahato ra'yn. 21 Mi'i hawyi Iesui



IESUI ETIAT IUWAU MIENOI 20:22 cxiv IESUI ETIAT [IUWAU MIENOI 20:26

to'e — Uiwyria'in e mio ahétup ta'yn Tupana pe
eiwo'oky'e kahato hap mi'i pote wai ei'arot re
po'og e. Sa'awy'i te ti Ui'ywot uipo'oro tehay
wakuat moherep hamo miit'in me uipo'oro. Mi'i
hap ewy te koran woroho'opo'oro eipe Uipo'oro
hat tehay wakuat moherep hamo wuat'i ywania
pe e. 22Mi'i hawyi Iesui ahen'é haty wo i'atuewawi
hawyito'e—Erekerourupy'ape ewei'ero Tupana
Pd'du me e. 23 Kardpe Tupana Pa'au put'ok'e sese
ehepe aru eipy'a topyhu'at kahato Tupana eiam
mo e. Mi'i tupono kardpe ewei'e Tupana pe eipy'a
piat — Waure wo o ereine'en mi'i miit minug sa'ag
epiat hap ko'l kai mi'i hawyi meremo waure wo
Tupana topyhu'at ei'e hap ewy e. Mi'i td ewei'e
hawyiwaure woi'ewyte toine'en Ul'ywot atipy piat
I'aparap hap ko'i kai are ma'ato yt ewei'e i pote ti
aru yt waure wo i toine'en are e.

24 Mekewat mytu'u e'at pyra'ak'i turan Iesui
tuwemoherep ta'yn iheg miaria py'asetpe hap e'at
pe. Mi'i turan wétup ok ipotmu'e yt uwe i Tume e
hap wétup het Titimu e hap itote. 25 Meifiran tut
ra'yn Tume hawyi — Tuwétem na'yn gu'uro pyi
Aipotypot mehi i'atu'e. Pywo ti rat uruta'akasa
ra'yn i'atu'e. Toine'en pakup i Aika'iwat i'atu'e.
Ma'ato Tume ti'atuwesat — Eheso kahato rat katu-
pono yt toine'en hin i e. Isuk hap kape ara'akasa
pote atimohey. Mi'i hawyi woroho'o'ehaymohey
pai ma'ato yt pote yt e. Arepl'lapag ipo suk hap
ka'a pe hakupe suk hap ka'a pe pote yn pywo e.
Ma'ato yt arepiiTapag 1 pote yt atomohey i toine'en
1hap e Tume ipotmu'eria pe.

26 Mi'i hawyi put'ok'e i ra'yn mytu'u e'at hawyi
te'eruwa'atunug i ra'yn itote ma'ato mekewat

e'at pe toine'en na'yn i'atupy'asetpe Tume. Mi'i
hawyi ta'atue'okenhyp kahato mekewat ta'atu'yat
pe hawyitukupte'en iheg me ta'atu'auka hap pupi.
Ma'ato iheg me pytkai meremo ti Iesui tuwemo-
herep y'am me i'atuto’oran me. Mi'i hawyi to'e —
Waku hap yn ah&tup Tupana pe ehupi uiwyria'in
e. 27 Eiwepit ro e. Uipotmu'e Tume e erokosap to
uhowawi are erepili'Tapag no uiposuk hawei'ewyte
uhakupe suk hawe hawyi mono uikuap en sio
Uito sio yt e. Mi'i hawyi uimohey ro en mehi
e. Yt etipun nei'o uimohey epiat hap Tume e.
28— Uika'iwat e koitywy woromohey kahato ra'yn
Uhetupana kahato ra'yn En e Tume. 29— Tume
era'akasa potiat uimohey hat en e ma'ato po'og
uimohey hat yt akasa i uhowawiat haria po'og
po'og uimohey haria ekawiat e katupono mi'iria
uimohey haria tukupte'en yt karape i uhowawiat
akasa sese pytkawiat haria mi'iria e. Mi'iria ti
aru po'og Tupana mowepit hanuaria torania kai
e Iesui Tume pe.

30 Toine'en mesuwat yi tote turan Iesui tunug
kahato tomisepap ko'i are. Pywo ti rat Tupana
esaika hap wywuat wakuap kahato toimoherep
uruepe topotmu'eria piat akasa hamuat. Mesuwe
yt atiwan kuap i torania towato hap ko'l e katu-
pono mesuwat miwan me ipat'ok yn ahenoi kuap
Iesui minug ko'i are. 31 Ma'ato kat ko'i kat ko'i ati-
wan mesuwat uimiwan me ahenoi kahato ra'yn
haty wo uipy'a pyi katupono atiky'esat kahato
uimiwan kuap haria tukupte'en aru Iesui mohey
haria. Atiky'esat kahato eweimohey Iesui ti Tu-
pana Sa'yru sese hap i'ewyte atiky'esat ewetunug
Iesui Eipotypot koro sese wuanuat hap atiky'esat

uimiwan etiat wemu'e haria. Eweimohey ro
Iesui are uipy'a pyl. Pywo pe ti Iesui upiaria
sese eweikupte en pote waku pe eweikupte'en
Tupana py'a pe 'ewyte wuat'i e'at piat eweikup-
te'en mesuwe i'ewyte atipy pe are. Uito ipotmu'e
imiky'e sese luwiu.

21

1 Mi'i hawyi Iesui tuwemoherep uruewawi
topotmu'eria kape i ra'yn ihyemyi'a wato €pe tote.
Sa'awy'l tuwétem gu'uro pyi hawyi tuwemoherep
uruewawi urutenuk turan iheg me urutukup-
te'en turan. Mi'i hawyi mytu'u e'at pe tuwemo-
herep i uruewawi kardpe ipotmu'e Tume toine'en
uruwywo turan tuwemoherep i. Mi'i hawyi tuwe-
moherep i ra'yn uruewawi mekewat ihyemyi'a
wato yiKarireia py'asetpiat yépe ete mekewat hye-
myi'a Tiperiati e hap het rakat yi kyt upi tuwemo-
herep i uruewawi. Mi'i td hap ewy tuwemoherep
uruewawi gu'uro pyi tuwétem hawyi. 2 Weétup
ewdtym Simdu Nu to'e uruepe — To'iro i pira pe e
uruepe. Mi'i hawyi Waku uruto'e. Urutukupte'en
itote Simdu Nu hawyi ipotmu'e Tume wétup set
Titimu ipat rakat. Mi'i ré ipotmu'e Natana'eu
tawa Kana tama Karireia kaipywiat. Mi'i hawyi
Sepeteu sa'yru'in hawyi typy ok ipotmu'eria Tiaku
i'ewyte uito Iuwdu urutukupte'en itote. 3 Mi'i
turan Simdu Peteru to'e uruepe — Aho'opytyk
ta'yn pira e hawyi — Urupap eupi uhyt uruto'e.
Mi'i hawyi urutuwehyt'ok ta'yn yara pe. Mi'i
hawyi pira uruho'okat ka'ap uruesuki wato wo
wen ma'ato yt uruepira hin i uruikat ka'ap pytkai.
4Mi'i hawyi hunete wétup ok miit kape uruteha'at



IESUI ETIAT IUWAU MIENOI 21:5 cxvii IESUI ETIAT [IUWAU MIENOI 21:13

yi kyt rote ma'ato yt uruikuap i uwe hap. > Mi'i
hawyi tehay pirik wo tuwé&powat uruewawi —
Uha'yru'in ehepira ra'yn apo'e. — Yt rat uruto'e
yt wétup i pira uruipuéti Uhyt uruto'e. 6— Pyno
eipo sese kai ro eweipag y'y pe ehesuki wato e.
Mi'i kai wyti aru eweipuétira'yn pira e tehay pirik
wo. Mi'i hawyi uruimak y'y pe uruepo sese kai
yara ywytpuo. Mi'i hawyi howapy kahato pira
wo uruesuki wato. Mi'i hawyi urutidtem neran
na'yn uruesuki wato ma'ato pira i'atu poity'i pote
yt uruiherep kuap i urue'yara kape. 7 Mi'i hawyi
ipotmu'e imiky'e uito are'e Peteru pe — Aika'iwat
wytl koity'i iuépe yépe tote mehi are. Ui'e hap
toikuap ta'yn hawyi tesokpe pag na'yn katupono
yt tesokpe pe i ipotpap pote hawyi peso'e yara pyi
y'y pe toto Iesui kapiat hamo. Yt pya i ma'ato
yara pyi lesui kape 200 id'dg hap ewy yépe kape.
8 Mi'i hawyi urutekyi uruesuki wato y&pe kape
i'atu kahato pira wywuat pote ipotyi kahato pote.
IMi'i hawyl urutuwétem yara pywiat hawyiuruta-
‘akasa ra'yn pira ka'a ko'i man ko'i aria sapypen

me. 10 Mi'i hawyi Aika'iwat to'e uruepe — Eherut
ro eimipytyk pira ko'i uhepe e. 11 Mio td e hawyi
Simau Peteru toto totekyi suki wato yépe kapiat
hamo. Mi'i hawyi pira iwato'in nakaria toipuéti
itote ma'ato pira i'atu kahato pytkai hesuki pira
yt tihiot hin i. Mi'i hawyi toimorania hawyi
153 pira iwato'in kahato rakaria toipuéti. 12 Mi'i
hawyi Iesui to'e uruepe — Aimi'u ra'yn e. To'iro
watenuk e uruepe. Urutenuk turan — Uwei En
yt uruto'e i Iesui pe katupono uruikuap kahato
uruwanétup hawe Aika'iwat Iesui toine'en itote
pote. 13 Mi'i hawyi Iesui tat man hawyi toimd'é

uruepe hawyi pira totat i'ewyte hawyi toimd'é.
14 Mi'i ta Iesui tuwemoherep topotmu'eria kape
mye'ym mo gu'uro pywiat tuwétem hawyi. 15 Te'e-
renuk kahu rokiré to'e Iesui — Simdau Iuna sa'yru
uiky'e po'og apo eti'atuky'e irania'in hap ko'i kai
e. Uiky'e apo po'og etiky'e mesuwarotiat hap ko'l
kai e. — Ta'i Uika'iwat etikuap ta'yn aikota ewy
sese ewy areine'en hap e. — Simau uiky'e sese pote
eti'atumu'e ro uimohey pakup haria aikota aihl
ko'i apykok haria topoi tohti mépyt'in hap ewy e.
16 Mi'i hawyito'e i— Simau Iuna sa'yru uiky'e sese
apoene. —Ta'i Uika'iwat etikuap ta'yn aikota ewy
sese ewy areine'en hap e. — Pyno uiky'e sese pote
Simdu eti'atumu’e ro uimohey hanuaria aikota
aihti ko'l apykok haria topoi tohiiria tomierohik
ko'i hap ewy e. 17 Mi'i hawyi mye'ym mo Iesui to'e
1 — Simau Iuna sa'yru uiwy sese apo en e. Uiwy
apo en e Iesui pote Peteru haty'u hawyi toiwesat
— Sakpo'e wyti ewy sese areine'en uito Uika'iwat e.
Wuat'i kuap hat ri En mi'i tupono ti etikuap ta'yn
epy'a pe ekai areine'en aikotd ewy koro areine'en
e. — Uiwy en pote etimu'e uimohey haria mehi
aikotd watipoi aihliria mépyt hin ko'i ewy ahepiku
piku ko'i ewy Simdu e. 18 Ahenoi teran wétup
pywuat hap epe Peteru e. Sa'awy'ite turan emiky-
'esat ewy yn ereine'en e. Ta'l ewe'ok kytyt hap
etopag hawyi ewyry aikowo aikowo emiky'esat
ewy yn etunug sa'awy'i e ma'ato meitiran ti aru
epo'oro hawyi epo etitorok ewanikaptia pe hawyi
epopo'i po'l ra'yn miit'in yt emiky'esat ewy 1.
Mi'i hawyi ereto ra'yn aikowo aikowo yt epap i
hap kape e Iesui Peteru pe. 19 Tohenoi yianme
aikota aru toimotypot Tupana toku'uro turanuat

hamuat. Mi'1hawyito'e [esui—Pyno to'iro i uhupi
Peterue. 20Mi'itd e pote Peteruiha'at kahato tesai-
pepiat ipotmu'e kape mekewat ipotmu'e imiky'e
kahato hat kape mekewat wepehik Iesui etiat hat
kape mekewat uwel ema'at hat e Iesui piat hat
kape teha'at kahato Nu. Mi'i hawyi apo'e Iesui
pe. 21— Kat aru ai'okpe kawiat emiit tunug mehi
e uhepiat pe. 22 Mi'i hawyi toiwesat — Kat aru
ai'okpe kawiat tunug yt ere'e tei'o Peteru ma'ato
aikotd aru Uika'iwat tomoherep uhepe uiminug
wuat pai yn o Peteru po'og waku ere'e ewepe e.
Kat kahu aru Tupana tiky'esat atunug ere'e ro e.
Atiky'esat ahaipepiat toine'en mot'i mesuwarote
pote ta'l toine'en mot'i kuap kardmuo ui'aipok hap
kape hap ewy atiky'esat pote atunug kuapie Iesui
Peteru pe uhepiat. 23 Mio ta e Iesui pote irania'in
Iesui mohey haria te'ero’e to'ope — Pyno ti sio
yt iku'uro rakat nuat i meiéwat ipotmu'e i'atu'e
uhetiat ma'ato Iesui yt mio td e pytkai i mio ta
i'atu'e uhetiat. 24 Pywo pe ti mesuwat uimiwan
uiminug sese yt uheso i are. Ta'i yne mesuwat
uimienoi pywo sese rakat yn toine'en. Aikota
ara'akasa hap ewy atiwan aikota atikuap hap ewy
ti atiwan. Uruikuap kahato Iesui hapyk sese hap
are yne hap topyhu'at aru to'e hap ewy katupono
yt kardpe 1 wétup e hap ete i'aparap. Yt karape i
uruma'at yt wétup mo 1 hap. Uruikuap sese ti Mi'i
Miit. Ahehakyera'at kuap kahato hat to'e hap ewy.
Tupana Sa'yru sese Mi'i Miit are uruto'e wato'e
pdi. 25 Ma'ato po'og po'og Iesui tunug mesuwat
uimiwan kai are yt ahenoi kuapiyne. lesui minug

wakuat ko'i Iesui mienoi wakuat ko'i i'atu ka-
hato toine'en ma'ato wahenoi henoi teran yne yne

iminug hap ko'i pote mesuwat uimiwan me pote
yt watunug kuap 1 kahato katupono i'atu kahato
wytl imisepap ko'i ma'ato yne aitoria waha'dg
iwan nug hamo mi'i pote meitiran howapy kahato
mesuwat yi wato hap ok td tukupte'en. Sakpo
mesuwat aipytyp tote mekewat aimiwan Iesui
etiat to'ototetote tukupte'en. Yi yne howapy hap
ewy mesuwat yi topyhu'at aimiwan eiam mo yn
na'yn are'e koitywy mesuwe uimiwan Iesui etiat
hap tote. Pyno toran na'yn mesup uimiwan. Uito
tilesui miky'e po'og nakat are. Pyno waku Tupana

pe.
Uito Iesui miky'e ITuwéau

